
(ᐊᖏᕈᑕᐅᔪᖅ ᓄᕕᐱᕆ 5, 2003) 
 
 

  
ᐃᓗᓕᖏᑦ  

  
ᐱᒋᐊᕐᓂᖓᓐᓂ ᐅᖃᐅᓯᖃᕐᓂᖅ  

  
ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ  

  
ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ 1 
ᐊᑐᓕᖅᑎᑕᐅᓕᖓ 2 (1) 
ᒐᕙᒪᒃᑯᑦ ᒪᓕᒋᐊᖃᕐᓂᖏᑦ ᐱᖁᔭᕐᒥᒃ  (2) 
  

ᐱᑎᑎᓂᖅ ᑎᐹᑯᒥᒃ ᑎᒥᓄᑦ ᐊᑖᓂ 19 ᐊᕐᕌᒍᖃᖅᑐᓄᑦ  
  
ᓂᐅᕕᖅᑎᑎᓂᖅ ᐱᑎᑎᓂᕐᓘᓐᓃᑦ ᑎᒥᓄᑦ ᐊᕌᒍᖃᖅᑐᓂᒃ 19 
ᐊᑖᓂ 

3 (1) 

ᓂᐅᕕᖅᑎᑎᓂᖅ ᐱᑎᑎᓂᕐᓘᓐᓃᑦ ᑎᒥᓄᑦ ᐃᒪᐃᑦᑐᕕᓂᐅᔪᓄᑦ 
ᐊᕌᒍᖃᖅᑐᓂᒃ 19 ᐊᑖᓂ 

 (2) 

ᓴᐳᑎᔭᐅᔾᔪᑎᒃᓴᖅ  (3) 
ᓱᓕᓐᖏᑦᑐᓂᒃ ᑎᑎᖃᓂᒃ ᓇᓗᓇᐃᒃᑯᑕᖃᕐᓂᖅ  (4) 
  

ᐱᑦᑕᐃᓕᑎᑦᓯᓂᖅ ᓴᓇᔭᐅᓯᒪᔪᓂᒃ ᑕᐅᑦᑐᖃᖅᑐᓂᒃ 
ᑎᐹᑰᖁᔨᓗᑎᒃ ᓴᓇᔭᐅᓯᒪᔫᔭᖅᑐᓂᒃ 

 

  
ᐱᑦᑕᐃᓕᑎᑦᓯᓂᖅ ᓴᓇᔭᐅᓯᒪᔪᓂᒃ ᑕᐅᑦᑐᖃᖅᑐᓂᒃ 
ᑎᐹᑰᖁᔨᓗᑎᒃ ᓴᓇᔭᐅᓯᒪᔫᔭᖅᑐᓂᒃ 

 (4) 

  
ᐊᔪᐃᓐᓇᖅᑕᐅᓪᓗᑎᒃ ᑲᒪᒋᔭᐅᑦᓯᐊᕆᐊᖃᖅᑕᐅᔪᑦ ᐊᒻᒪᓗ 
ᐊᑐᓪᓚᑦᑖᓐᖏᒃᑲᓗᐊᖅᖢᓂ ᐊᖁᑎᐅᓪᓗᓂ ᐸᓯᔭᒃᓴᐅᓂᖅ 

 

  
ᐊᑐᒐᐃᑦ, ᐱᓕᕆᐊᕆᔭᐅᔪᒃᓴᑦ ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᖃᑦᑕᕐᓂᐊᖅᑐᑦ 

5 (1) 

ᐱᓕᒻᒪᒃᓴᐃᓂᖅ ᐊᒻᒪᓗ ᐃᓕᓐᓂᐊᖅᑎᑎᓂᖅ  (2) 
ᖃᐅᔨᓴᖅᐸᓪᓕᐊᓂᖅ  (3) 

ᑎᑎᕋᖅᑕᐅᓯᒪᓂᖏᑦ ᖃᓄᖅ ᐱᔭᐅᖕᒪᖔᑦ  (4) 
ᐃᓗᐊᓂ ᐊᑐᒐᑦ, ᐱᓕᕆᐊᕆᔭᐅᔪᒃᓴᑦ ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᖃᑦᑕᕐᓂᐊᖅᑐᑦ 

 (5) 

ᖃᐅᔨᓴᕈᑎᐅᔪᑦ ᐃᓚᒋᔭᖏᑦ  (6) 
ᐊᑐᓪᓚᑦᑖᓐᖏᒐᓗᐊᕐᓗᓂ ᐊᖅᑯᑎᐅᓪᓘᓐᓃᑦ ᐸᓯᔭᒃᓴᐅᓂᖅ 6 
  

ᑎᐹᑯᐃᑦ ᑕᑯᓐᓇᕋᒃᓴᐅᔪᑦ ᐊᒻᒪᓗ ᓂᐅᕕᐊᒃᓴᐅᔪᑦ  
  
ᑎᒍᖅᓴᖅᑕᐅᓂᖏᑦ ᑎᐹᑯᐃᑦ ᐊᔪᖅᑎᑕᐅᔪᑦ 7 
ᑕᑯᒃᓴᖃᖅᑎᑕᐅᔪᑦ ᐊᒻᒪᓗ ᐊᔭᐅᖅᓯᒍᑕᐅᓪᓗᑎᒃ ᑕᑯᒃᓴᐅᑎᑕᐅᔪᑦ 8 
  

ᑎᐹᑯᓂᒃ ᓂᐅᕕᐊᒃᓴᖃᕐᓂᕐᒥᒃ ᐊᔪᖅᑎᑕᐅᔪᑦ  
  
ᑎᐹᑯᓂᒃ ᓂᐅᕕᐊᒃᓴᖃᕐᓂᕐᒥᒃ ᐊᔪᖅᑎᑕᐅᔪᑦ 9 
  

ᐴᖏᑦ ᐊᒻᒪᓗ ᓇᓗᓇᐃᒃᑯᑕᐃᑦ  
  
ᐴᖏᑕ ᐊᖏᑎᒋᓂᖏᑦ 10 
ᓇᓗᓇᐃᒃᑯᑕᐃᑦ 11 
  

ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ  
  
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ: ᖃᓄᑐᐃᓐᓇᖅ 
ᐊᔪᖅᑎᑕᐅᔪᑦ 

12 (1) 

ᐃᓚᐅᑎᑕᐅᓐᖏᑦᑐᑦ  (2) 
  
ᐊᑐᓗᐊᖅᑕᐃᓕᒪᒍᑏᑦ ᐱᔾᔪᑎᖃᖅᑐᑦ ᑎᐹᑯᒥᒃ ᓱᐴᖅᑐᕐᓂᕐᒧᑦ  

  
ᐊᔪᖅᑎᑕᐅᔪᑦ ᓱᐴᖅᑐᕆᐊᒃᓴᖅ ᐃᖃᓇᐃᔭᕐᕕᖕᒥ 13 (1) 
ᐃᓚᐅᑎᑕᐅᓐᖏᑦᑐᑦ ᐊᕙᓗᓯᒪᓪᓗᑎᒃ ᐃᓂᒋᔭᐅᔪᑦ  (2) 
ᐃᖃᓇᐃᔭᖅᑎᑦᑎᔫᑉ ᑲᒪᒋᒋᐊᖃᖅᑕᖏᑦ  (3) 
ᐃᓚᐅᑎᑕᐅᓐᖏᑦᑐᑦ  (4) 
ᐃᓂᒋᔭᐅᔪᖅ ᓈᒻᒪᖕᓂᕋᖅᑕᐅᓐᖏᑉᐸᑦ ᐊᑐᖅᑕᐅᔭᕆᐊᖃᖅᑐᓂᒃ   (5) 
ᐊᔪᖅᑎᑕᐅᔪᑦ  (6) 
ᐊᔪᖅᑎᑕᐅᔪᖅ ᓱᐴᖅᑐᕐᓂᕐᒥᒃ ᑭᒃᑯᓗᒃᑖᓄᑦ ᐅᐸᒃᑕᐅᔪᓐᓇᖅᑐᓂ 14 (1) 
ᐃᓚᐅᑎᑕᐅᓐᖏᑦᑐᖅ ᐊᕙᓗᓯᒪᓪᓗᓂ ᐃᒡᓗᒧᑦ  (2) 
ᓱᐴᖅᑐᕐᓂᖅ ᐃᓕᓐᓂᐊᕐᕖᑦ ᖃᓂᒋᔭᖏᓐᓂ  (3) 
ᓇᖕᒥᓂᖃᖃᑕᐅᔪᑉ ᑲᒪᒋᒋᐊᖃᖅᑕᖏᑦ  (4) 
ᐃᓚᐅᑎᑕᐅᓐᖏᑦᑐᖅ  (5)  
ᓇᖕᒥᓂᖃᖃᑕᐅᔪᖅ ᑭᒃᑯᑐᐃᓐᓇᕐᓂᒃ ᑎᒥᓂᒃ ᐲᖅᓯᔪᓐᓇᖅᑐᖅ  (6) 

ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᕕᖕᓂᑦ 
ᐊᑲᐅᓐᖏᓕᖃᑎᖃᕐᓂᖅ ᐊᓯᖏᓐᓂᒃ ᒪᓕᒐᓕᐊᕆᓯᒪᔪᓂᒃ 15 
  

ᐱᖁᑎᓂᒃ ᖃᐅᔨᓇᓱᐊᕐᓂᖅ  
  
ᐱᖁᑎᓂᒃ ᖃᐅᔨᓇᓱᐊᖅᑏᑦ 16 (1) 
ᐱᖁᑎᓂᒃ ᖃᐅᔨᓇᓱᐊᕐᓂᖅ  (2) 
ᑭᒡᓕᖃᖅᑎᑕᐅᓪᓗᑎᒃ ᑎᒃᑯᐊᖅᑕᐅᔪᑦ  (3) 
ᖃᖓᐅᓂᖓ ᐃᓯᕐᓂᐅᑉ  (4) 
ᐃᒡᓗᒋᔭᐅᔪᐃᑦ  (5) 
ᐱᒍᒪᓐᖏᑎᓪᓗᒋᑦ ᐱᑎᑎᓂᖅ  (6) 
ᓇᓗᓇᐃᒃᑯᑕᖅ  (7) 
ᖃᐅᔨᓇᓱᐊᖅᑎᐅᑉ ᓴᖏᓂᖏᑦ  (8) 
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ  (9) 
ᐸᓯᔭᒃᓴᖑᖅᑎᑕᐅᒋᐊᖃᓐᖏᓐᓂᖅ  (10) 
ᐱᖁᑎᒋᔭᒥᒃ ᐊᖅᓵᖅᓯᓂᖅ  (11) 
ᐊᖅᓵᖅᑕᐅᔪᖅ ᐊᑭᓖᑎᑕᐅᓪᓗᓂ  (12) 
ᑮᓇᐅᔭᖅ  (13) 
ᑎᑎᕋᖅᓯᒪᔪᒃᑯᑦ ᑎᓕᐅᕈᑎ ᐊᒻᒪᓗ ᓇᓗᓇᐃᒃᑯᑕᖅ 
ᖃᐃᑦᑎᔭᐅᓂᕐᒧᑦ 

 (14) 

ᐱᔭᕆᐊᖃᕐᓂᖅ ᓴᕿᑎᑎᓗᓂ ᐊᒻᒪᓗ ᐃᑲᔪᕐᓗᓂ  (15) 
ᐅᓂᒃᑳᖅᑕᐅᓯᒪᔪᑦ ᐊᒻᒪᓗ ᐊᓯᖏᑦ ᐱᖁᑏᑦ ᐲᖅᑕᐅᔪᑦ 
ᐃᓂᒋᔭᐅᔪᒥᑦ 

 (16) 

ᐊᔾᔨᖓ ᓴᕿᑎᑕᐅᔪᓐᓇᖅᑐᖅ ᓇᓗᓇᐃᔭᕈᑕᐅᓗᓂ  (17) 
ᐊᒡᕕᐊᕋᓱᐊᕐᓂᖅ  (18) 
  

ᐱᕋᔭᐅᑏᑦ ᐊᒻᒪᓗ ᐋᖅᑭᒋᐊᕈᑕᐅᑎᑕᐅᓃᑦ  
  
ᐱᕋᔭᐅᑏᑦ 17 (1) 
ᐱᕋᔭᖃᑦᑕᐃᓐᓇᕐᓂᖅ, ᓇᓗᓇᐃᒃᑯᑕᐃᑦ  (2) 
ᐱᕋᔭᖃᑦᑕᐃᓐᓇᕐᓂᖅ, ᐊᔪᐃᓐᓇᖅᑕᐅᓪᓗᓂ 
ᑲᒪᒋᔭᐅᑦᓯᐊᕆᐊᖃᕐᓂᖓ 

 (3) 

ᐳᖅᑐᓂᖅᐹᒥᒃ ᐊᑭᓖᑎᑕᐅᓂᐊᕐᓂᖓ ᐊᑭᓖᑎᑕᐅᓂᖓ  (4) 
ᓇᓪᓕᑭᑖᕐᓂᖏᑦ ᐸᓯᔭᒃᓴᐅᖕᓃᑦ  (5) 
ᐱᕋᔭᖃᑦᑕᐃᓐᓇᕐᓂᖅ, ᑮᓇᐅᔭᒥᒃ ᐴᖅᓯᕝᕕᐅᓗᓂ ᓯᒡᒐᓕᐊᖅᑖᕐᕕᒃ  (6) 
ᐊᐅᓚᑦᓯᔨᐅᑉ ᐊᒻᒪᓗ ᑲᑎᒪᔩᑦ ᑲᒪᒋᔭᒃᓴᖏᑦ  (7) 
ᐊᐅᓚᑦᓯᔨᐅᑉ ᐊᒻᒪᓗ ᑲᑎᒪᔩᑦ ᑲᒪᒋᔭᒃᓴᖏᑦ  (8) 
ᐱᕋᔭᐅᑏᑦ  (9) 
ᐸᓯᔭᐅᔪᓐᓇᕐᓂᖅ ᐃᖃᖅᑐᖅᑕᐅᔪᓐᓇᕐᓗᓂ  (10) 

ᑎᑎᖃᐅᑏᑦ  
  
ᐃᖃᖅᑐᐃᕕᒃᑯᑦ ᓴᖏᓂᖃᕐᓂᖅ 18 
  
ᑕᕝᕙᑦᓴᐅᑎᒋ ᐱᔪᓐᓇᐃᓪᓕᑎᑕᐅᔪᑦ  
  
ᑎᐹᑯᐃᑦ ᓂᐅᕕᖅᑕᐅᓂᖏᓐᓄᑦ ᐱᕋᔭᐅᑏᑦ 19 (1) 
ᖃᐅᔨᑎᑦᓯᓂᖅ  (2) 
ᐊᑐᓕᖅᑎᑕᐅᓂᖓ ᐃᓚᒃᑲᓐᓂᖅ (2)  (3) 
ᐅᓪᓗᖓ  (4) 
ᓂᐅᕕᐊᒃᓴᖃᕐᓂᖅ, ᑐᖁᖅᓯᓂᖅ ᐊᒻᒪᓗ ᐊᐅᓪᓚᕐᑎᑎᓂᖅ 
ᐊᔪᖅᑎᑕᐅᔪᑦ 

 (5) 

ᐊᑐᖅᑕᐅᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᖃᖓᐅᓂᖓ  (6) 
ᓴᐳᑎᔭᐅᔾᔪᑎᒃᓴᖅ  (7) 
ᐃᓚᐅᑎᑕᐅᓐᖏᑦᑐᖅ  (8) 
ᓇᓪᓕᑭᑖᕐᓂᖏᑦ ᐸᓯᔭᒃᓴᐅᒍᑏᑦ  (9) 
ᑐᓴᒐᒃᓴᓕᐊᖑᔪᑦ ᐱᕙᓪᓕᐊᔪᓂ  (10) 
  
ᐊᖅᓵᖅᑕᐅᓂᖅ 20 (1) 
ᐊᖅᓵᖅᓯᒍᑕᐅᔪᖅ ᐊᑭᓖᒍᑕᐅᓪᓗᓂ  (2) 
ᑮᓇᐅᔭᐃᑦ  (3) 
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ  (4) 
ᐊᑐᓕᖅᑎᑕᐅᓂᖏᑦ ᐃᓚᒃᑲᓐᓂᖏᑦ 16 (4)-ᒥᑦ 16 (7)-ᒧᑦ  (5) 
ᐊᒡᕕᐊᕋᓱᐊᕐᓂᖅ  (6) 
ᓇᓗᓇᐃᒃᑯᑕᐃᑦ 21 (1) 
ᖃᐅᔨᓇᓱᐊᖅᑎᒧᑦ ᓂᕕᓐᖓᖅᑕᐅᔪᑦ  (2) 
ᐊᑐᓕᖅᑎᑕᐅᓂᖏᑦ ᐃᓚᒃᑲᓐᓂᖏᑦ 16(4)-ᒥᑦ 16 (7)-ᒧᑦ  (3) 
ᐊᒡᕕᐊᕋᓱᐊᕐᓂᖅ  (4) 
ᓇᓗᓇᐃᒃᑯᑕᐃᑦ ᐲᖅᑕᐅᒋᐊᖃᓐᖏᑦᑐᑦ  (5) 
  

ᑲᑎᖅᓱᖅᓯᒪᔪᑦ  
  
ᒪᓕᒐᐃᑦ ᐱᓯᒪᔪᑦ ᐱᖁᔭᕐᓂᑦ 22 (1) 
ᒪᓕᒐᐃᑦ ᐱᖁᔭᓃᓐᖔᖅᓯᒪᔪᑦ ᐱᔾᔪᑎᖃᖅᑐᑦ ᐴᕆᔭᐅᔪᑦ ᐴᖏᑕ 
ᐊᖏᑎᒋᓂᖏᓐᓂᒃ 

 (2) 

ᑭᓱᑐᐃᓐᓇᕐᓅᓕᖓᔪᑦ ᐅᕝᕙᓗ ᓇᓗᓇᐃᔭᖅᓯᒪᔪᑦ 
ᐊᑐᓕᖅᑎᑕᐅᓃᑦ 

 (3) 

ᓇᓗᓇᐃᔭᖅᑕᐅᓯᒪᓂᖓ  (4) 
ᓇᓗᓇᐃᒃᑯᑕᐃᑦ  (5) 
ᓇᓗᓇᐃᔭᑦᓯᐊᖅᓯᒪᔪᑦ ᐊᑐᓕᖅᑎᑕᐅᓂᖏᑦ  (6) 

ᐊᕐᕌᒍᑕᒫᖅᓯᐅᑦ ᖃᐅᔨᒃᑲᐃᔾᔪᑎᐅᔪᖅ ᑖᑦᓱᒧᖓ 
ᐊᖏᔪᖅᑳᒻᒪᕆᖓᓄᑦ ᐋᓐᓂᐊᖃᓐᖏᑦᑐᓕᕆᔩᑦ   

23 (1) 

ᒪᓕᒐᓕᐅᖅᑏᑦ ᑲᑎᒪᔨᖏᑦ  (2) 
  

ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ  
  
ᑎᐹᑯᓄᑦ ᑖᒃᓰᔭᐅᑏᑦ ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᓂᖓ 24 (1) 
ᓱᓕᒃᑲᓐᓂᖅ ᐋᖅᑭᒋᐊᖅᑕᐅᓂᖓ  (2) 
ᓄᓇᓕᐸᐅᔭᐃᑦ, ᑕᐅᓐᑯᑦ ᐊᒻᒪᓗ ᓄᓇᓕᓪᓚᑐᐃᑦ ᐱᖁᔭᖓᑦ 
ᐋᖅᑭᒋᐊᖅᑕᐅᓂᖏᑦ 

25 

ᕼᒻᒪᓚᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ 26 
  
  

ᐊᑐᕈᓐᓃᖅᑎᑕᐅᓂᖏᑦ  
  
ᐊᑐᕈᓐᓃᖅᑎᑕᐅᓂᖏᑦ 27 
  

ᐊᑐᓕᖅᑎᑕᐅᓂᖏᑦ  
  
ᐊᑐᓕᖅᑎᑕᐅᓂᖏᑦ 28 

ᓈᓴᐅᑎᓕᒃ 13 
 

ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 
 

ᐱᒋᐊᕐᓂᖓᓐᓂ ᐅᖃᐅᓯᖃᕐᓂᖅ 
 

ᐃᒪᐃᒻᒪᑦ ᒪᑯᒃᑐᑦ ᐊᒻᒪᓗ ᓄᑕᖃᑦ ᓄᓇᕘᒥ ᓯᕗᓂᒃᓴᕆᓂᐊᕋᑉᑎᒍ ᐊᒻᒪᓗ ᐃᓕᖁᓯᑐᖃᑦᑎᖕᓂᒃ 
ᐱᓯᒪᓂᐊᖅᑐᑎᒃ; 
 
ᐊᒻᒪᓗ ᐃᒪᐃᒻᒪᑦ, ᑲᓇᑕᒥᐅᖃᑎᕗᑦ ᑕᑯᓪᓗᒋᑦ, ᐊᒥᓱᒻᒪᕆᐊᓗᐃᑦ ᒪᑯᒃᑐᖁᑎᕗᑦ ᑎᐹᑯᓂᒃ ᐊᑐᓗᐊᖃᑕᕐᒪᑕ, 
ᐊᒻᒪᓗ ᐊᒥᓱᐊᓗᐃᑦ ᐃᓐᓇᐃᑦ ᑎᐹᑯᓂᒃ ᐊᑐᐃᓐᓇᕐᒪᑕ; 
 
ᐊᒻᒪᓗ ᐃᒪᐃᒻᒪᑦ ᓇᓗᓇᕈᖕᓇᐃᕐᖢᓂ ᑎᐹᑯᓂᒃ ᐊᑐᖃᑕᖅᑐᑦ ᐊᔾᔨᒌᓐᖏᑦᑐᑦ ᐋᓂᐊᑦ ᓴᖅᑭᖃᑕᓕᕐᒪᑕ 
ᓄᓇᕗᑦᒥᐅᑕᐅᔪᓄᑦ ᐊᒻᒪᓗ ᐃᓱᒪᒋᔭᐅᓯᒪᓕᕐᖢᓂ ᐳᔪᕉᖅ ᑎᐹᑯᓂᖔᖅᑐᖅ ᐊᑕᕐᓇᐅᑎᓪᓚᕆᐅᖕᒪᑦ ᐋᓐᓂᐊᓄᑦ 
ᐊᒃᑐᐃᓂᖃᕈᓐᓇᕐᓂᖏᓐᓄᑦ ᐊᑕᕐᓇᕈᓐᓇᕐᓂᖏᓐᓄᑦ ᓄᓇᕘᒥᐅᑕᐅᔪᓄᑦ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᕐᒪᑕ ᖁᒡᕙᐃᑎᑦᑎᓂᕐᒧᑦ ᐋᓐᓂᐊᖅᑖᖅᑕᐃᓕᒪᑎᑦᑎᓂᕐᒧᑦ 
ᓄᓇᕘᒥᐅᓂᒃ ᐊᑐᓗᐊᖅᑕᐃᓕᒪᑎᑦᑎᓕᖅᖢᑎᒃ ᑎᐹᑯᓂᒃ ᐊᒻᒪᓗ ᒥᐊᓂᕆᔭᐅᑲᓐᓂᓕᖅᑎᑦᑎᓪᓗᑎᒃ 
ᐊᑐᓗᐊᖅᑕᐃᓕᒪᓂᕐᒥᒃ ᑎᐹᑯᓂᒃ ᐊᒻᒪᓗ ᐃᓄᐃᑦ ᐃᓕᖁᓯᖓᑦ ᐅᐱᒋᑦᑎᐊᕋᑉᑎᒍ ᐅᕙᑦᑎᓐᓄᑦ ᐊᒻᒪᓗ 
ᐊᓯᖏᓐᓄᑦ ᓄᓇᓕᐅᔪᓄᑦ; 
 
ᐊᒻᒪᓗ ᐃᒪᐃᒻᒪᑦ ᐱᔪᒥᓇᒻᒪᕆᒃᐳᖅ ᖁᒡᕙᐃᓂᐊᕐᖢᓂ ᐊᒻᒪᓗ ᐋᓐᓂᐊᖃᖅᑎᑦᑎᑕᐃᓕᒪᓂᕐᒧᑦ ᐃᓄᖁᑎᑦᑎᓐᓂᒃ 
ᓄᓇᕘᒥ ᑖᒃᑯᐊ ᑭᑯᑐᐃᓐᓇᕐᓄᑦ ᐅᐸᒃᑕᐅᕙᒃᑐᑦ ᓯᒐᓖᖅᑐᕐᓇᕈᖕᓇᐃᖁᓪᓗᒋᑦ; 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑖᒃᑯᐊ ᐱᖃᑕᐅᓪᓗᑎᒃ ᐅᖃᐅᔾᔨᒋᐊᕈᑎᖏᑦ, ᐊᖏᕐᓯᒪᓂᖏᓪᓗ ᒪᓕᒐᓕᐅᖅᑏᑦ 
ᑲᑎᒪᔨᖏᑦ, ᐱᖁᔭᓐᖑᖅᑎᑦᓯᕗᑦ ᐅᑯᓂᖓ: 
 

ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ 
 
ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ 
1.  ᑕᕝᕙᓂ ᐱᖁᔭᕐᒥ, 
 
“ᐃᖃᓇᐃᔭᖅᑎ” ᑐᑭᖃᖅᑐᖅ ᐃᓄᒃ ᓴᓇᒃᐸᑦ ᐃᖃᓇᐃᔭᖅᑎᒧᑦ ᐅᕝᕙᓘᓐᓃᑦ ᑲᒪᒋᔭᖃᖅᐸᑦ ᐱᔨᑦᑎᕈᑎᓂᒃ, 
ᐅᕝᕙᓘᓐᓃᑦ ᐃᓄᒃ ᖃᓄᑐᐃᓐᓇᖅ ᐃᓕᓐᓂᐊᖅᑎᑕᐅᔪᖅ ᐱᓕᒻᒪᒃᓴᖅᑕᐅᔪᕐᓘᓐᓃᑦ ᖃᓄᐃᓕᐅᖅᑐᓂ, ᐱᓯᓇᓯᓂ, 
ᓴᓇᓂᕐᒥ, ᐃᓕᓐᓂᐊᖅᓯᒪᔪᓄᑦ ᓴᓇᔭᐅᔪᓂ, ᐃᖃᓇᐃᔭᖅᑎᑕᐅᔪᕐᓘᓐᓃᑦ ᐃᖃᓇᐃᔮᒥ ᓴᓇᓪᓗᓂ 
ᐃᖃᓇᐃᔭᖅᑎᒧᑦ ᐊᒻᒪᓗ ᑕᒪᒃᑯᐊ ᐃᓚᐅᓪᓗᒋᑦ ᐊᑭᓕᖅᓱᖅᑕᐅᓇᑎᒃ ᐃᖃᓇᐃᔭᖅᑐᑦ ᐊᒻᒪᓗ ᐃᓄᒃ ᓇᖕᒥᓂᖅ 
ᐃᖃᓇᐃᔭᕐᕕᓕᒃ ᐊᒻᒪᓗ “ᐃᖃᓇᐃᔭᕐᓂᖅ” ᓴᓂᓕᕇᒃᑐᒥᒃ ᑐᑭᖃᖅᑎᑕᐅᓪᓗᑎᒃ; (employee) 
 
“ᐃᖃᓇᐃᔭᖅᑎᑎᔨ” ᑐᑭᖃᖅᑐᖅ ᐃᓄᒃ ᑭᓇᑐᐃᓐᓇᖅ, ᓇᖕᒥᓂᖃᖅᑎᐅᓪᓗᓂ, ᓇᖕᒥᓂᖅ ᐱᓕᕆᐊᖃᖃᑕᐅᓗᓂ, 
ᐊᐅᓚᑦᓯᔨᐅᓗᓂ, ᑳᓐᑐᓛᖃᖅᑎᐅᓪᓗᓂ, ᐊᖓᔪᖄᖑᓗᓂ, ᑲᒪᔨᐅᓗᓂᓘᓐᓃᑦ ᖃᓄᑐᐃᓐᓇᖅ ᓱᓕᕆᐊᖃᖅᑐᓂᒃ, 

ᐱᓯᓇᓯᓂᒃ, ᐃᓕᓐᓂᐊᖅᓯᒪᓗᓂ ᐃᖃᓇᐃᔮᕆᔭᐅᔪᓂᒃ, ᓴᓇᓂᕆᔭᐅᔪᓂᒃ, ᐅᕝᕙᓘᓐᓃᑦ ᐱᒻᒪᕆᐅᔪᓂᒃ ᑲᒪᔪᓂᒃ, 
ᐊᐅᓚᑦᓯᖃᑕᐅᓪᓗᓂ, ᐅᕝᕙᓘᓐᓃᑦ ᓇᔪᕐᓗᓂ ᓇᔪᓐᖏᓪᓗᓂᓘᓐᓃᑦ ᑲᒪᒋᔭᖃᕐᓗᓂ ᐃᖃᓇᐃᔭᖅᑎᐅᔪᒥᒃ 
ᐃᖃᓇᐃᔭᖅᑎᑎᔪᒧᑦ; (employer) 
 
“ᒥᓂᔅᑕ” ᑐᑭᓕᒃ ᒥᓂᔅᑕ ᑲᒪᒋᔭᖃᖅᑐᖅ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓂ, ᐊᓯᐊᒍᑦ 
ᐅᖃᖅᑕᐅᓯᒪᓐᖏᑐᐊᖅᐸᑦ ᑐᑭᖃᖅᑎᑕᐅᓗᓂ ᐊᓯᖓᓐᓂᒃ; (minister) 
 
“ᓇᖕᒥᓂᖃᖅᑎ” ᑐᑭᖃᖅᑐᖅ ᐃᓄᒃ ᐊᐅᓚᑦᓯᔨᐅᔪᖅ, ᐊᖓᔪᖄᖑᓂᖃᕐᕕᓕᒃ ᐅᕝᕙᓘᓐᓃᑦ ᓇᐅᑦᑎᖅᓱᐃᔨᐅᒍᓂ 
ᓱᓕᕆᔪᓂᒃ ᑭᒃᑯᓗᒃᑖᓄᑦ ᐃᓂᒋᔭᐅᔪᒥ ᐊᒻᒪᓗ ᐃᓚᖃᕆᓪᓗᓂ ᑖᑦᓱᒥᖓ ᑲᒪᔨᐅᓪᓚᕆᒃᑐᒥᒃ ᓴᓇᕝᕕᐅᔪᒥ 
ᖃᖓᑐᐃᓐᓇᒃᑯᑦ; (proprietor) 
 
“ᑭᒃᑯᓗᒃᑖᓄᑦ ᐃᓂᒋᔭᐅᔪᒥ” ᑐᑭᖃᖅᑐᖅ ᐃᒡᓗ, ᓇᐸᓯᒪᔪᖅ, ᓄᓇᒃᑰᔫᖅ ᐅᕝᕙᓘᓐᓃᑦ ᐊᒡᔭᖅᑕᐅᑎ, 
ᑕᐃᒪᐃᑦᑐᕐᓘᓐᓃᑦ, ᖁᓕᒥᒎᖃᕋᓗᐊᕈᓂ ᐋᒃᑲᓘᓐᓃᑦ, ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᖅᑐᒥ ᐱᔪᓐᓇᐅᑎᒃᑯᑦ 
ᐅᕝᕙᓘᓐᓃᑦ ᖃᐃᖁᔭᐅᓯᒪᓂᒃᑯᑦ, ᑎᓕᔭᐅᓂᒃᑯᑦ ᐅᕝᕙᓘᓐᓃᑦ ᖃᐅᔨᒪᓂᑐᐃᓐᓇᒃᑯᑦ, ᐃᒪᐃᑉᐸᑦ 
ᐃᒪᐃᓐᖏᑉᐸᓪᓘᓐᓃᑦ ᐊᑭᓕᖅᑕᐅᒋᐊᖃᖅᑐᒃᑰᕈᑎᒃ ᐃᓯᕈᑎᒃᑯᑦ ᑭᓯᐊᓂᓕ ᐃᒪᐃᑦᑐᒥᒃ ᐃᓚᖃᓐᖏᓪᓗᓂ 
ᐱᓱᒡᕕᐅᓗᓂ, ᐊᖁᑎᐅᓗᓂ ᐅᕝᕙᓘᓐᓃᑦ ᐊᖅᑯᑎᕕᒡᔪᐊᖑᓗᓂ; (public place) 
 
“ᓂᕆᕝᕕᒃ ᐅᕝᕙᓘᓐᓃᑦ ᐃᒥᕐᕕᒃ” ᑐᑭᖃᖅᑐᖅ ᐃᓂ ᓴᓇᕕᐅᓂᖃᖅᑐᖅ ᐸᕐᓇᐃᔭᐅᓪᓗᑎᒃ, 
ᓂᐅᕕᐊᒃᓴᕆᔭᐅᓪᓗᑎᒃ ᐊᒻᒪᓗ ᐱᔨᑦᑎᕐᕕᐅᒍᑎᖃᖅᖢᑎᒃ ᑲᒪᒋᔭᖃᕐᖢᑎᒃ ᓂᕿᓂᒃ ᐃᒥᕐᓂᒡᓘᓐᓃᑦ, 
ᐅᕝᕙᓘᓐᓃᑦ ᑕᒪᒃᑭᖕᓂᒃ ᓂᕿᓂᒃ ᐃᒥᕐᓂᒡᓗ, ᑭᒃᑯᓗᒃᑖᓄᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ 
ᖃᐃᖁᔭᐅᓯᒪᔪᓄᓪᓘᓐᓃᑦ ᐃᓚᒋᔭᐅᓂᒃᑯᑦ ᑭᓯᐊᓂ ᐃᓯᕈᓐᓇᖅᑐᓄᑦ ᐊᑐᖅᑕᐅᓂᐊᖅᑐᓂᒃ ᑕᐃᑲᓂ ᐃᓂᒋᔭᐅᔪᒥ; 
(restaurant or bar) 
 
“ᓱᐴᖅᑐᖅ” ᐅᕝᕙᓘᓐᓃᑦ “ᓱᐴᖅᑐᕐᓂᖅ” ᐃᓚᖃᖅᑐᖅ ᐊᒡᔭᖅᓯᓗᓂ ᐃᑭᓯᒪᔪᒥᒃ ᓯᒡᒑᒥᒃ, ᓯᒡᒐᓕᐊᒥᒃ, 
ᐳᓗᐊᑦᓯᒥᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᑭᓯᒪᔪᓂᒃ ᓱᐴᖅᑐᖅᑐᖅᓯᐅᑎᓂᒃ; (smoke or smoking) 
 
“ᐃᖃᓇᐃᔭᕐᕕᒃ” ᑐᑭᖃᖅᑐᖅ ᐃᒡᓗ, ᓴᓇᓯᒪᔪᖅ, ᐃᓗᓕᒃ, ᓄᓇᒃᑰᔫᖅ ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐃᖏᕐᕋᑕᐅᑎ ᐅᕝᕙᓘᓐᓃᑦ ᐃᓚᓕᒃ ᐊᑕᐅᓯᕐᒥ ᐅᖓᑖᓂᓘᓐᓃᑦ ᐃᖃᓇᐃᔭᖅᑎᑦ ᐃᖃᓇᐃᔭᕐᕕᒋᔭᖓᑦ, 
ᐃᓚᖃᕆᓪᓗᓂ ᖃᓄᐃᓐᓇᖅ ᐊᑐᖅᑕᐅᔪᒥᒃ ᓴᓇᔨᓄᑦ. (workplace) 
 
ᐊᑐᓕᖅᑎᑕᐅᓂᖓ 
2. (1) ᑕᒪᓐᓇ ᐱᖁᔭᖅ ᐊᑐᕐᓂᖃᖅᑐᖅ ᖃᓄᑐᐃᓐᓇᖅ ᑎᐹᑯᓄᑦ ᖃᓄᑐᐃᓐᓇᖅ 
ᐃᓚᖃᐅᖅᓯᒪᕈᓘᔭᖅᑐᓄᑦ ᐅᕝᕙᓘᓐᓃᑦ ᐃᓚᖃᐅᖅᓯᒪᓐᖏᑦᑐᓄᑦ ᐃᒪᐃᑕᐅᔪᓐᓇᖅᑐᓂᒃ 
ᓱᐴᖅᑐᖅᑕᐅᔪᓐᓇᖅᑐᓂᒃ, ᓂᐅᖅᓯᔭᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᑕᒧᐊᔭᐅᔪᓐᓇᖅᑐᓂᒃ, ᐃᓚᒋᔭᐅᓪᓗᓂ 
ᑕᒧᐊᑦᑐᐊᑦ, ᑭᓯᐊᓂᓕ ᐃᓚᒋᔭᐅᓂᖃᓐᖏᑦᑐᑦ ᒪᑯᐊ ᓂᐅᕕᐊᒃᓴᐃᑦ ᐊᑐᖅᑕᐅᔭᕆᐊᓖᖅ ᓂᑐᑏᓐᒥᒃ 
ᐃᓇᖏᖅᓯᒍᑕᐅᓪᓗᑎᒃ ᓄᖃᕈᑕᐅᓇᓱᒐᓗᐊᕐᓂᕐᒧᑦ. 
 
ᒐᕙᒪᒃᑯᑦ ᒪᓕᒋᐊᖃᕐᓂᖏᑦ ᐱᖁᔭᕐᒥᒃ 
 (2) ᐅᓇ ᐱᖁᔭᖅ ᒪᓕᒋᐊᖃᖅᑎᑦᓯᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ. 



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

ᐱᑎᑎᓂᖅ ᑎᐹᑯᒥᒃ ᑎᒥᓄᑦ ᐊᑖᓂ 19 ᐊᕐᕌᒍᖃᖅᑐᓄᑦ 
 
ᓂᐅᕕᖅᑎᑎᓂᖅ ᐱᑎᑎᓂᕐᓘᓐᓃᑦ ᑎᒥᓄᑦ ᐊᕐᕌᒍᖃᖅᑐᓂᒃ 19 ᐊᑖᓂ 
3. (1) ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᓚᖅ ᐱᑎᑎᓗᓂᓘᓐᓃᑦ, ᐊᑐᐃᓐᓇᐅᑎᑎᓗᓂ 
ᓂᐅᕕᐊᒃᓴᖃᕆᐊᒃᓴᖅ ᐅᕝᕙᓘᓐᓃᑦ ᐱᑎᑎᓇᓱᒋᐊᒃᓴᖅ, ᑎᐹᑯᒥᒃ ᑎᒥᒧᑦ ᐅᑭᐅᖃᖅᑐᒧᑦ 19 ᐊᑖᓂ. 
 
ᓂᐅᕕᖅᑎᑎᓂᖅ ᐱᑎᑎᓂᕐᓘᓐᓃᑦ ᑎᒥᓄᑦ ᐃᒪᐃᑦᑐᕕᓂᐅᔪᓄᑦ ᐊᕐᕌᒍᖃᖅᑐᓂᒃ 19 ᐊᑖᓂ 
 (2) ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᓚᖅ ᐱᑎᑎᓗᓂᓘᓐᓃᑦ, ᐊᑐᐃᓐᓇᐅᑎᑎᓗᓂ 
ᓂᐅᕕᐊᒃᓴᖃᕆᐊᒃᓴᖅ ᐅᕝᕙᓘᓐᓃᑦ ᐱᑎᑎᓇᓱᒋᐊᒃᓴᖅ, ᑐᐹᑯᒥᒃ ᑎᒥᒧᑦ ᐃᒪᐃᑦᑐᕕᓂᐅᔪᒧᑦ ᑕᐅᑦᑐᖃᖅᑐᒧᑦ 
ᐅᑭᐅᖃᖅᑐᒧᑦ 19 ᐊᑖᓂ, ᖃᓄᑐᐃᓐᓇᖅ ᐊᕐᕌᒍᖃᓪᓚᕆᒐᓗᐊᕐᓂᖅᑎᓪᓗᒍ ᑲᒪᒋᔭᐅᓇᓂ. 
 
ᓴᐳᑎᔭᐅᔾᔪᑎᒃᓴᖅ 
 (3) ᓴᐳᑎᔭᐅᔾᔪᑎᒃᓴᐅᔪᖅ ᐃᖃᖅᑐᖅᓴᐅᔾᔪᑎᒃᓴᖃᓕᕐᓗᓂ ᐃᑖᓂ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) 
ᐃᒪᓐᓇ ᐃᖃᖅᑐᖅᑕᐅᔪᖅ ᐅᒃᐱᕈᓱᓚᐅᕐᓂᖓᓐᓂᒃ ᑎᒥᒥᓂᒃ ᑐᓂᔭᐅᔪᒥᒃ ᑐᐹᑯᒥᒃ ᐊᕐᕌᒍᖃᓚᐅᕋᓱᒋᓪᓗᒍ 19-
ᓂᒃ ᐃᒪᓐᓇ ᐱᔾᔪᑎᒋᓪᓗᒍ ᑖᓐᓇ ᓴᕿᑎᑎᓚᐅᕐᓂᖓᓐᓂᒃ ᓇᓗᓇᐃᒃᑯᑕᒥᒃ ᓈᒻᒪᒃᑐᓂᒃ ᐊᕐᕌᒍᖃᕐᓂᕋᐃᔪᓂᒃ 
ᐊᒻᒪᓗ ᑕᐸᓱᒍᓐᓇᐅᑎᖃᓚᐅᓐᖏᑎᓪᓗᒍ ᐊᓯᐊᒍᑦ ᐅᒃᐱᕆᓐᖏᑦᑕᕆᐊᒃᓴᖅ ᓇᓗᓇᐃᒃᑯᑕᕆᔭᐅᔪᖅ 
ᑕᑯᒃᓴᐅᑎᑕᐅᔪᖅ ᒪᓕᒐᑎᒍᑦ ᑐᓂᔭᐅᓚᖂᔨᑎᓪᓗᒍ ᑎᒍᒥᐊᖅᑎᒧᑦ ᖃᐃᑦᑎᔨᐅᔪᒧᑦ. 
 
ᓱᓕᓐᖏᑦᑐᓂᒃ ᑎᑎᖃᓂᒃ ᓇᓗᓇᐃᒃᑯᑕᖃᕐᓂᖅ 
 (4) ᑭᓇᑐᐃᓐᓇᖅ ᑐᓂᓯᓂᐊᓐᖏᑦᑐᖅ ᓴᕿᑎᑎᓗᓂ ᐊᕐᕌᒍᒋᓂᕋᖅᑕᒥᓂᒃ, ᓇᓗᓇᐃᒃᑯᑕᖃᐅᑎᒥᒃ 
ᒪᓕᒐᖅᑎᒍᑦ ᑐᓂᔭᐅᓚᐅᓐᖏᑦᑐᒥᒃ ᑖᑦᓱᒧᖓ. 
 

ᐱᑦᑕᐃᓕᑎᑦᓯᓂᖅ ᓂᐅᕕᖅᑎᑦᑎᓂᖅ ᓴᓇᔭᐅᓯᒪᔪᓂᒃ ᑕᐅᑦᑐᖃᖅᑐᓂᒃ 
ᑎᐹᑯᖂᔨᓪᓗᑎᒃ ᓴᓇᔭᐅᓯᒪᔫᔭᖅᑐᓂᒃ 

 
 
ᐱᑦᑕᐃᓕᑎᑦᓯᓂᖅ ᓂᐅᕕᖅᑎᑦᑎᓂᖅ ᓴᓇᔭᐅᓯᒪᔪᓂᒃ ᑕᐅᑦᑐᖃᖅᑐᓂᒃ ᑐᐹᑯᖂᔨᓪᓗᑎᒃ ᓴᓇᔭᐅᓯᒪᔫᔭᖅᑐᓂᒃ 
4. ᑭᓇᑐᐃᓐᓇᖅ ᑎᒥ ᐃᒪᐃᒋᐊᖃᓐᖏᑦᑐᖅ ᓂᐅᕕᐊᒃᓴᖃᕐᓗᓂ ᐅᕝᕙᓘᓐᓃᑦ ᐱᑎᑎᓗᓂ, ᐅᕝᕙᓘᓐᓃᑦ 
ᐊᑐᐃᓐᓇᐅᑎᑎᓗᓂ ᓂᐅᕕᖅᑎᑎᔪᓐᓇᕆᐊᒃᓴᖅ ᐱᑎᑎᒍᓐᓇᕆᐊᒃᓴᕐᓘᓐᓃᑦ, ᖃᓄᑐᐃᓐᓇᖅ ᓴᓇᔭᐅᓯᒪᔪᒥᒃ, 
ᐃᓚᒋᔭᐅᓪᓗᑎᒃ ᓰᕐᓇᖅᑐᑦ, ᑕᐅᑦᑐᖃᖅᑎᑕᐅᔪᒥᒃ ᓯᒡᒐᓕᐊᑎᑐᑦ, ᓯᒡᒑᑎᑐᑦ ᐅᕝᕙᓘᓐᓃᑦ ᓱᐴᖅᑑᑎᑐᑦ, 
ᐅᕝᕙᓘᓐᓃᑦ ᓴᓇᔭᐅᓯᒪᔪᓂᒃ ᑐᐹᑯᒥᒃ ᓴᓇᓯᒪᔪᑎᑐᑦ. 

 
ᐊᔪᐃᓐᓇᖅᑕᐅᓪᓗᑎᒃ ᑲᒪᒋᔭᐅᑦᓯᐊᕆᐊᖃᖅᑕᐅᔪᑦ ᐊᒻᒪᓗ ᐊᑐᓪᓚᑦᑖᓐᖏᒃᑲᓗᐊᖅᖢᓂ 

ᐊᖁᑎᐅᓪᓗᓂ ᐸᓯᔭᒃᓴᐅᓂᖅ 
 
ᐊᑐᐊᒐᑦ, ᐱᓕᕆᐊᕆᔭᐅᔪᒃᓴᑦ ᐊᒻᒪᓗ ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᑦ 
5. (1) ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᑦ ᑎᐹᑯᒥᒃ ᐱᑕᖃᕆᐊᓖᑦ ᑎᑎᕋᖅᓯᒪᔪᓂᒃ ᐊᑐᐊᒐᓂᒃ, 
ᐱᓕᕆᐊᕆᔭᐅᔪᒃᓴᐃᑦ ᐊᒻᒪᓗ ᐱᓕᕆᐊᕆᔾᔪᓯᕆᔭᐅᓂᐊᖅᑐᓂᒃ ᐅᓪᓗᑕᒫᖅᓯᐅᑎᓄᑦ ᐊᑐᖅᑕᐅᓇᔭᖅᑐᓂᒃ 
ᐊᐅᓚᒍᑕᐅᓗᑎᒃ ᓂᐅᕕᕐᕕᖕᒥ ᑕᒪᒃᑯᐊ ᓄᖃᖅᓯᒪᑎᑕᐅᖁᓪᓗᒋᑦ ᐊᒻᒪᓗ ᐱᓐᖏᑎᑕᐅᖁᓪᓗᒋᑦ 



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

ᓂᐅᕕᐊᒃᓴᕆᔭᐅᑦᑕᕐᓂᖏᑦ ᐊᒻᒪᓗ ᐱᑎᑦᑎᓂᐅᔪᑦ ᑎᐹᑯᓂᒃ ᑕᐃᒃᑯᓄᖓ ᑎᒥᓄᑦ ᒪᒃᑯᖕᓂᖅᓴᐅᔪᑉ ᐊᕐᕋᒍᐃᑦ 
19-ᓂᒃ.  
 
ᐱᓕᒻᒪᒃᓴᐃᓂᖅ ᐊᒻᒪᓗ ᐃᓕᓐᓂᐊᕐᑎᑎᓂᖅ 

(2) ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᑦ ᑎᐹᑯᒥᒃ ᐊᑐᐃᓐᓇᐅᑎᑎᓚᖓᔪᑦ ᐃᖃᓇᐃᔭᖅᑎᓄᑦ, 
ᐱᓕᒻᒪᒃᓴᐃᓂᕐᒥᒃ ᐊᒻᒪᓗ ᐃᓕᓐᓂᐊᕐᓂᕐᒥᒃ ᓈᒻᒪᒃᑐᓂᒃ ᐊᑐᐊᒐᕆᔭᐅᔪᓂ ᐃᒪᐃᑦᑕᖁᓪᓗᒋᑦ,  
 

(ᐃ) ᐃᖃᓇᐃᔭᖅᑏᑦ ᑐᑭᓯᓯᒪᓂᖃᖁᓪᓗᒋᑦ ᐱᖁᔭᕐᒥᒃ ᐊᒻᒪᓗ ᐱᖁᔭᓂᖔᖅᓯᒪᔪᑦ 
ᐊᑐᐊᒐᐃᑦ;  

(ᐱ) ᐃᖃᓇᐃᔭᖅᑏᑦ ᑐᑭᓯᓯᒪᓂᖃᖁᓪᓗᒋᑦ ᐊᑐᐊᒐᓂᒃ, ᐱᓕᕆᐊᕆᔭᐅᔪᒃᓴᓂᒃ ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᓂᐊᖅᑐᓂᒃ ᓂᐅᕕᕐᕕᖕᒥ; ᐊᒻᒪᓗ 

(ᑎ) ᐃᖃᓇᐃᔭᖅᑏᑦ ᑐᑭᓯᓯᒪᖁᓪᓗᒋᑦ ᐊᒻᒪᓗ ᐱᔪᓐᓇᖅᓯᒪᖁᓪᓗᒋᑦ ᓱᓕᕆᒋᐊᖃᖅᑕᒥᖕᓂᒃ 
ᒪᓕᒡᓗᑎᒃ ᑖᔅᓱᒥᖓ ᐱᖁᔭᒥᒃ, ᐱᖁᔭᓂᖔᖅᓯᒪᔪᓂᒃ ᐊᑐᐊᒐᓂᒃ ᐊᒻᒪᓗ ᐋᕿᒃᓯᒪᔪᑦ 
ᐊᑐᐊᒐᕐᓂᒃ, ᐱᓕᕆᐊᕆᔭᐅᔪᒃᓴᓂᒃ, ᐊᒻᒪᓗ ᐱᓕᕆᐊᕆᔾᔪᓯᕆᔭᐅᓯᒪᔪᓂᒃ ᓂᐅᕕᕐᕕᖕᒥ.  

 
ᖃᐅᔨᓴᖅᐸᓪᓕᐊᓂᖅ 

(3) ᓂᐅᕕᐊᒃᓴᖃᖅᑐᖅ ᑎᐹᑯᒥᒃ ᐋᖀᓇᖓᔪᖅ ᖃᐅᔨᓴᖅᐸᓪᓕᐊᒍᑎᒥᒃ ᓈᒻᒪᒐᔭᖅᑐᒃᑯᑦ 
ᖃᐅᔨᓴᕈᒪᔭᒥᓂᒃ ᖃᐅᔨᓴᖁᓪᓗᒍ ᓈᒻᒪᒐᔭᖅᑐᒃᑯᑦ ᖃᓄᐃᑦᑑᓂᖓ ᒪᓕᒡᓗᒍ 

(ᐃ) ᐊᔪᓐᖏᑎᑕᐅᖁᓪᓗᒍ ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᑦ ᓇᓗᓇᐃᔭᕈᓐᓇᕐᓂᕐᒥᒃ 
ᐃᖃᓇᐃᔭᖅᑎᑦ ᒪᓕᒃᑲᓗᐊᕐᒪᖔᑕ ᑖᔅᓱᒥᖓ ᐱᖁᔭᒥᒃ, ᐱᖁᔭᓂᖔᖅᓯᒪᔪᓂᒃ 
ᐊᑐᐊᒐᓂᒃ ᐊᒻᒪᓗ ᐋᕿᒃᓯᒪᔪᑦ ᐊᑐᐊᒐᕐᓂᒃ, ᐱᓕᕆᐊᕆᔭᐅᔪᒃᓴᓂᒃ, ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᓯᒪᔪᓂᒃ ᓂᐅᕕᕐᕕᖕᒥ ᒪᓕᒋᐊᖃᖅᑕᖏᑦ ᑕᒪᑐᒪᓂ ᐃᓚᖓᓂ 
ᒪᓕᒡᓗᑎᒃ; ᐊᒻᒪᓗ  

(ᐱ) ᓇᓗᓇᐃᔭᐃᖁᓪᓗᒋᑦ ᖃᓄᑐᐃᓐᓇᖅ ᐊᔪᕐᓇᕈᑕᐅᓇᔭᖅᑐᓂᒃ ᐃᖃᓇᐃᔭᖅᑏᑦ 
ᒪᓕᓐᖏᓐᓇᔭᕆᐊᖏᓐᓂᒃ ᑖᔅᓱᒥᖓ ᐱᖁᔭᒥᒃ, ᐱᖁᔭᓂᖔᖅᓯᒪᔪᓂᒃ ᐊᑐᐊᒐᓂᒃ 
ᐅᕝᕙᓘᓐᓃᑦ ᐋᕿᒃᓯᒪᔪᑦ ᐊᑐᐊᒐᕐᓂᒃ, ᐱᓕᕆᐊᕆᔭᐅᔪᒃᓴᓂᒃ, ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᓯᒪᔪᓂᒃ ᓂᐅᕕᕐᕕᖕᒥ. 

 
ᑎᑎᕋᖅᑕᐅᓯᒪᓂᖏᑦ ᖃᓄᖅ ᐱᔭᐅᓚᐅᕐᒪᖔᑦ 

(4) ᓂᐅᕕᖅᑎ ᓂᐅᕐᕈᑎᖃᖅᑎ ᐃᒪᐃᓐᓇᔭᖅᑐᖅ ᐸᐸᑦᓯᓯᒪᓗᓂ ᑎᑎᕋᖅᑕᐅᓯᒪᔪᓗᒃᑖᓂᒃ 
ᐱᔭᐅᓚᐅᖅᑐᓂᒃ ᐊᑖᓂ ᐃᓚᒃᑲᓐᓂᐅᔪᑦ (2) ᐊᒻᒪᓗ (3). 
 
ᐃᓗᐊᓂ ᐊᑐᐊᒐᑦ, ᐱᓕᕆᐊᕆᔭᐅᔪᒃᓴᑦ ᐊᒻᒪᓗ ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᑦ  

(5) ᐊᑐᐊᒐᑦ, ᐱᓕᕆᐊᕆᔭᐅᔪᒃᓴᑦ ᐊᒻᒪᓗ ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᑦ ᓂᐅᕕᖅᑎᒃᑯᑦ 
ᓂᐅᕐᕈᑎᖃᖅᑎᓄᑦ ᒪᑯᓂᖓ ᐃᓚᖃᕆᐊᖃᕆᐊᓖᑦ:  
 

(ᐃ) ᐱᑦᑕᐃᓕᑎᑕᐅᓗᑎᒃ ᐃᖃᓇᐃᔭᖅᑏᑦ ᑎᒍᓯᑦᑕᖁᓇᒋᑦ ᑎᐹᑯᓂᒃ ᓴᓇᓯᒪᔪᓂᒃ 
ᓯᕗᓂᐊᒍᑦ ᐱᓕᒻᒪᒃᓴᖅᑎᑕᐅᓚᐅᓐᖏᑎᓪᓗᒋᑦ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓐᖏᓪᓗᑎᒃ 
ᐃᖃᓇᐃᔭᑐᖃᖅᓯᒪᔪᓄᑦ ᑕᒪᑐᒪ ᐃᓚᖓᓐᓂ ᑎᑎᕋᖅᑕᐅᓯᒪᔪᒦᑐᒥ; 

(ᐱ) ᐱᓕᒻᒪᒃᓴᖅᑎᑕᐅᓗᑎᒃ ᐃᖃᓇᐃᔭᖅᑏᑦ 



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

S.Nu. 2003,c.13 5

(i) ᐊᐱᕆᒋᐅᖅᓴᖁᓪᓗᒋᑦ ᓇᓗᓇᐃᒃᑯᑕᓂᒃ ᑭᓇᑐᐃᓐᓇᕐᒥᑦ ᐊᕐᕌᒍᖃᖂᔨᔪᒥᒃ  
19-ᓂᒃ ᐊᑖᓂ,  

(ii) ᓂᐅᕕᐊᒃᓴᖃᖅᑕᐃᓕᑎᑎᓂᕐᒥᒃ ᐅᕝᕙᓘᓐᓃᑦ ᐱᑎᑕᐃᓕᓂᕐᒥᒃ 
ᐱᒋᐊᖃᖅᑑᒑᖓᒥᒃ ᐱᔭᐅᔭᕆᐊᖃᖅᑐᑦ ᓇᓗᓇᐃᒃᑯᑕᐃᑦ ᓄᐃᑎᑕᐅᓐᖏᑉᐸᑕ, 
ᐊᒻᒪᓗ 

(iii) ᖃᓄᖅ ᐃᓕᓐᓂᐊᖅᑕᐅᓗᑎᒃ ᖃᐅᔨᓴᕈᓐᓇᕆᐊᒃᓴᖅ ᓇᓗᓇᐃᒃᑯᑕᓂᒃ 
ᐊᑐᑦᑎᐊᕋᓗᐊᕐᒪᖔᑕ ᒪᓕᒋᐊᖃᖅᑕᒥᖕᓂᒃ ᓄᐃᑦᑎᖕᒪᖔᑕᓘᓐᓃᑦ ᐊᑐᕐᓗᑎᒃ 
ᐊᑐᖁᔭᐅᔪᓂᒃ. 

 
ᖃᐅᔨᓴᕈᑎᐅᔪᑦ ᐃᓚᒋᔭᖏᑦ 

(6) ᖃᐅᔨᓴᕈᑎᐅᔪᑦ ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᒃᑯᑦ ᒪᑯᓂᖓ ᐃᓚᖃᕆᐊᖃᓪᓚᕆᒃᑐᑦ:  
(ᐃ) ᑲᒪᒋᔭᖃᕐᓗᑎᒃ ᓄᑖᓂᒃ ᐃᖃᓇᐃᔭᓕᓵᖅᑐᓂᒃ ᐊᒻᒪᓗ ᐃᖃᓇᐃᔭᖅᑎᓂᒃ ᓯᕗᓂᐊᒍᑦ 

ᓱᕋᐃᓯᒪᓂᑯᓂᒃ ᑖᔅᓱᒥᖓ ᐱᖁᔭᒥᒃ, ᐊᑐᐊᒐᓂᒃ, ᐱᓕᕆᐊᕆᔭᐅᔪᒃᓴᓂᒃ ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᓂᒃ ᓂᐅᕕᕐᕕᖕᒥ, ᐃᒪᓐᓇ ᓂᐅᕕᖅᑎᒃᑯᑦ 
ᓂᐅᕐᕈᑎᖃᖅᑎᒃᑯᑦ ᓈᒻᒪᒃᓴᓕᖅᐸᑕ ᐃᖃᓇᐃᔭᖅᑎᐅᑉ ᑐᑭᓯᓯᒪᓂᖓᓂᒃ ᐊᒻᒪᓗ 
ᒪᓕᖕᓂᖓᓂᒃ ᑖᔅᓱᒥᖓ ᐱᖁᔭᒥᒃ, ᐊᑐᐊᒐᓂᒃ, ᐱᓕᕆᐊᕆᔭᐅᔪᒃᓴᓂᒃ ᐊᒻᒪᓗ 
ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᓂᒃ ᓂᐅᕕᕐᕕᖕᒥ; 

(ᐱ) ᐱᔪᓐᓇᕐᕕᖃᖅᑐᓂ ᖃᓄᐃᑦᑑᓂᖓ ᒪᓕᒡᓗᒍ, ᓇᖕᒥᓂᖅ ᐊᐅᓚᓪᓗᑎᒃ 
ᖃᐅᔨᓴᖅᐸᒡᓗᑎᒃ ᐃᖃᓇᐃᔭᖅᑏᑦ ᒪᓕᑦᑎᐊᕋᓗᐊᕐᒪᖔᑕ ᑖᔅᓱᒥᖓ ᐱᖁᔭᒥᒃ, 
ᐱᖁᔭᓂᖔᖅᑐᓂᒃ ᐊᑐᐊᒐᓂᒃ ᐊᒻᒪᓗ ᐊᑐᐊᒐᓂᒃ, ᐱᓕᕆᐊᕆᔭᐅᔪᒃᓴᓂᒃ 
ᐱᓕᕆᐊᕆᔾᔪᓯᕆᔭᐅᑦᑕᕐᓂᐊᖅᑐᓂᒡᓗ ᓂᐅᕕᕐᕕᖕᒥ; ᐊᒻᒪᓗ 

(ᑎ) ᓇᖕᒥᓂᖅ ᕿᒥᕐᕈᐃᓗᓂ ᐃᖃᓇᐃᔭᖅᑐᑉ ᓴᓇᐅᓯᖃᕐᓂᖓᓂᒃ ᖃᖓᑐᐃᓐᓇᒃᑯᑦ 
ᐊᑐᐃᓐᓇᐅᔪᒃᑯᑦ. 

 
ᐊᑐᓪᓚᑦᑖᓐᖏᒃᑲᓗᐊᕐᓗᓂ ᐊᖅᑯᑎᐅᓪᓗᓂ ᐸᓯᔭᒃᓴᐅᓂᖅ 
6. ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᑦ ᑎᐹᑯᓂᒃ ᐸᓯᔭᒃᓴᖑᓚᖓᔪᖅ ᓱᕋᐃᔪᖃᖅᑐᖃᖅᓯᒪᑎᓪᓗᒍ 
ᐃᓚᒃᑲᓐᓂᖓᓂᒃ ᑎᑎᕋᖅᓯᒪᔪᒥ 3 (1) ᐅᕝᕙᓘᓐᓃᑦ (2) ᐃᖃᓇᐃᔭᖅᑎᒧᑦ ᐅᕝᕙᓘᓐᓃᑦ ᐱᔨᑦᓯᖅᑐᒧᑦ 
ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑐᒧᑦ ᐃᓂᖓᓂ ᓂᐅᕕᕐᕕᐅᑉ, ᑭᓯᐊᓂ ᓂᐅᕕᖅᑎᒃᑯᑦ ᓂᐅᕐᕈᑎᖃᖅᑎᑦ 
ᑕᑯᒃᓴᐅᑎᑕᐅᔪᓐᓇᖅᐸᑦ ᐊᑲᐅᔪᒃᑯᑦ ᐃᖏᕐᕋᓂᖃᑦᑎᐊᓚᐅᕐᓂᖓᓂᒃ ᐱᔾᔪᑎᖃᕐᓗᓂ ᐃᓚᖓᓂ 5.  
 
ᑎᐹᑯᐃᑦ ᑕᑯᓐᓇᕋᒃᓴᐅᔪᑦ ᐊᒻᒪᓗ ᓂᐅᕕᐊᒃᓴᐅᔪᑦ 
 
ᑎᒍᖅᓴᖅᑕᐅᓂᖏᑦ ᑎᐹᑯᐃᑦ ᐊᔪᖅᑎᑕᐅᔪᑦ 
7. ᑭᓇᑐᐃᓐᓇᖅ ᓂᐅᕕᐊᒃᓴᖃᕐᓂᐊᓐᖏᑦᑐᖅ ᐅᕝᕙᓘᓐᓃᑦ ᐱᑕᖃᖅᑎᑎᓗᓂ ᓂᐅᕕᕐᕕᖕᒥᒃ 
ᑕᑯᓐᓇᒐᒃᓴᖃᕐᓗᓂ ᐃᓄᖕᒧᑦ ᐱᔪᓐᓇᖅᑕᐅᔪᓂᒃ ᑎᒍᖅᓴᐃᓗᓂ ᓯᕗᓂᐊᒍᑦ ᐊᑭᓖᓚᐅᕐᓂᓐᖏᑎᓪᓗᒋᑦ. 
 
ᓂᐅᕕᖅᑕᐅᕕᖕᒥ ᑕᑯᒃᓴᖃᖅᑎᑕᐅᔪᑦ ᐊᒻᒪᓗ ᐊᔭᐅᖅᓯᒍᑕᐅᓪᓗᑎᒃ ᑕᑯᒃᓴᐅᑎᑕᐅᔪᑦ 
8. ᑭᓇᑐᐃᓐᓇᖅ ᑕᑯᒃᓴᐅᑎᑎᒋᐊᖃᓐᖏᑦᑐᖅ ᐅᕝᕙᓘᓐᓃᖅ ᐊᔭᐅᖅᓯᓗᓂ ᐊᑐᕐᓂᕐᒥᒃ ᑎᐹᑯᒥᒃ 
ᐅᕝᕙᓘᓐᓃᑦ ᑎᐹᑯᕈᓘᔭᓄᑦ ᑐᕌᖓᔪᓂᒃ ᓂᐅᕕᕐᕕᖕᒥ ᑭᓯᐊᓂ ᑕᑯᒃᓴᐅᖃᖅᑎᑕᐅᓂᖏᑦ ᓈᒻᒪᖕᓂᖃᖅᐸᑕ 
ᐊᑐᖅᑕᐅᔭᕆᐊᖃᖅᑐᑦ ᒪᓕᒡᓗᒋᑦ.  



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

ᑎᐹᑯᓂᒃ ᓂᐅᕕᐊᒃᓴᖃᕐᓂᕐᒥᒃ ᐊᔪᖅᑎᑕᐅᔪᑦ 
 
ᑎᐹᑯᓂᒃ ᓂᐅᕕᐊᒃᓴᖃᕐᓂᕐᒥᒃ ᐊᔪᖅᑎᑕᐅᔪᑦ 
9. ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᑦᑐᖅ ᓂᐅᕕᐊᒃᓴᖃᕋᓱᒡᓗᓂᓘᓐᓃᑦ ᐅᕙᓂ, 

(ᐃ) ᐋᓐᓂᐊᕐᕕᖕᒥ ᐃᒪᓐᓇ ᑐᑭᖃᖅᑎᑕᐅᔪᒥ ᐋᓐᓂᐊᕐᕕᖕᒧᑦ ᓇᓪᓕᐅᒃᑯᒫᖃᕈᑏᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ ᐊᐅᓚᑕᐅᓂᖏᓐᓄᑦ 
ᐱᖁᔭᖓᓂ; 

(ᐱ) ᓱᕈᓯᓄᑦ ᐸᐃᕆᕝᕕᖓᓐᓂ ᐃᒪᓐᓇ ᑐᑭᖃᖅᑎᑕᐅᔪᒥ ᓱᕈᓯᕐᓄᑦ ᐸᐃᕆᕝᕖᑦ ᐱᖁᔭᖓᓂ; 
(ᑎ) ᐋᓐᓂᐊᖅᑐᒃᑯᕕᒃ ᐊᑯᓂᑦ ᑲᒪᒋᔭᐅᒋᐊᓕᓄᑦ; 
(ᑭ) ᐃᓐᓇᑐᖃᐃᑦ ᑲᒪᒋᔭᐅᕝᕕᖓᓐᓂ; 
(ᒋ) ᖃᓂᒋᓪᓗᐊᖅᑕᖓᓂᓘᓐᓃᑦ ᐄᔭᕋᓕᕆᔨᒧᑦ ᓇᖕᒥᓂᖅ ᐱᓕᕆᕝᕕᖃᕐᕕᖓᓂ 

ᑐᑭᖃᖅᑎᑕᐅᔪᒥ ᐄᔭᕋᓕᕆᓂᕐᒧᑦ ᐱᖁᔭᖓᓂ; ᐅᕝᕙᓘᓐᓃᑦ 
(ᒥ) ᐃᓂᒋᔭᐅᔪᖅ ᓇᓗᓇᐃᖅᓯᒪᔪᒥᒃ ᑕᐃᒪᐃᖁᔭᐅᓯᒪᔪᒥᒃ.  

 
ᐴᖏᓐᓂᒃ ᐊᒻᒪᓗ ᓇᓗᓇᐃᒃᑯᑕᐃᑦ 

 
ᐴᖏᑕ ᐊᖏᑎᒋᓂᖏᑦ 
10. ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᑦᑐᖅ ᐅᕝᕙᓘᓐᓃᑦ ᓂᐅᕕᐊᒃᓴᖃᕈᒪᓂᐊᓐᖏᑦᑐᖅ ᓯᒡᒐᓕᐊᓂᒃ 

ᓂᐅᕕᕐᕕᖕᒥ ᐅᕝᕙᓘᓐᓃᑦ ᑭᖑᓂᖓᒍᑦ ᓂᐅᕕᖅᑕᐅᔪᒃᓴᐅᓂᐊᕐᓗᓂ ᐅᕝᕙᓘᓐᓃᑦ ᓯᐊᒻᒪᒃᑎᕆᓗᓂ 
ᓯᐊᒻᒪᐃᔪᒪᓗᓂᓘᓐᓃᑦ ᑕᐃᒪᐃᓐᓂᐊᕐᓗᒋᑦ ᐃᒪᐃᓐᖏᑉᐸᑕ ᓯᒡᒐᓕᐊᖅ ᐴᖅᑐᖅᓯᒪᓗᑎᒃ 20-ᓂᒃ 
ᓯᒡᒐᓕᐊᖃᓱᕐᓗᑎᒃ ᐅᕝᕙᓘᓐᓃᑦ ᐅᖓᑖᓂ ᐊᑐᖁᔭᐅᔪᑦ ᒪᓕᒃᑕᐅᓗᒋᑦ. 

 
ᓇᓗᓇᐃᒃᑯᑕᐃᑦ 
11. ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᑦᑐᖅ ᐅᕝᕙᓘᓐᓃᑦ ᓂᐅᕕᐊᒃᓴᖃᕈᒪᓂᐊᓐᖏᑦᑐᖅ ᓯᒡᒐᓕᐊᓂᒃ 
ᓂᐅᕕᕐᕕᖕᒥ ᑭᓯᐊᓂ ᓇᓗᓇᐃᒃᑯᑕᖃᕐᓗᑎᒃ ᑎᑎᕋᖅᓯᒪᓂᖃᖅᑐᓂᒃ ᐋᓐᓂᐊᖅᑕᐃᓕᒪᓂᕐᒧᑦ 
ᐃᓂᖅᑎᕈᑎᖃᖅᑐᓂᒃ ᐊᒻᒪᓗ ᐊᓯᖏᓐᓂᒃ ᖃᐅᔨᒪᔭᐅᔪᒃᓴᓂᒃ ᓇᓗᓇᐃᖅᓯᒪᓗᑎᒡᓗ ᐱᑕᖅᑕᐅᔪᓐᓇᓐᖏᑦᑐᑦ 
ᐊᑐᖅᑕᐅᒋᐊᖃᖅᑎᑕᐅᔪᑦ ᐃᓚᖓᓐᓂ 3 ᑎᑎᕋᖅᓯᒪᓐᖏᑐᐊᖅᐸᑕ ᖃᓄᐃᓐᓂᖏᑦ, ᑕᐅᑦᑐᖏᓪᓗ ᐊᒻᒪᓗ 
ᓇᒦᓐᓂᖏᑦ ᐊᑐᖅᑕᐅᒋᐊᖃᕐᓂᖏᑦ ᒪᓕᒡᓗᒋᑦ. 
 

ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ 
 
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕖᑦ: ᖃᓄᑐᐃᓐᓇᖅ ᐊᔪᖅᑎᑕᐅᔪᑦ 
12. (1) ᑐᓂᔭᐅᓯᒪᒐᓗᐊᖅᑎᓪᓗᒍ ᐱᔪᓐᓇᐅᑎᒥᒃ ᐊᑖᓂ ᑎᐹᑯᓄᑦ ᑖᒃᓰᔭᐅᑏᑦ ᐱᖁᔭᖓᓂ 
ᒪᓕᒃᑕᐅᔭᕆᓖᑦ, ᑭᓇᑐᐃᓐᓇᖅ ᑎᒥ ᐱᔪᓐᓇᖅᑎᑎᓂᐊᓐᖏᓚᖅ ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕖᖕᒥᒃ 
ᑎᐹᑯᓂᒃ ᓂᐅᕕᐊᒃᓴᖃᕐᕕᐅᔪᒥᑦ ᐅᕝᕙᓘᓐᓃᑦ ᑎᐹᑯᑖᕐᕕᐅᔪᓂᒃ ᐃᓂᒥ ᓇᖕᒥᓂᕆᔭᒥᓂᒃ ᐃᒡᓗᒋᔭᒥᓂᒡᓘᓐᓃᑦ. 
 
ᐃᓚᐅᑎᑕᐅᓐᖏᑦᑐᑦ 
 (2) ᐃᓚᒃᑲᓂᖓ (1) ᐊᑐᓐᖏᑦᑐᖅ ᐱᔾᔪᑎᖃᕐᓗᓂ ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᖕᓂᑦ 
ᓂᐅᕕᕐᓂᐊᕐᓗᒍ ᐊᐃᑦᑐᕐᓂᐊᕐᓗᒍᓘᓐᓃᑦ ᐃᓗᓕᖃᓐᖏᑦᑐᓂᒃ ᑎᐹᑯᓂᒃ ᐊᒻᒪᓗ,  

(ᐃ) ᐃᓂᒦᑉᐸᑦ ᑭᒃᑯᑐᐃᓐᓇᕐᓄᑦ ᐃᐸᒃᑕᐅᔪᓐᓇᓐᖏᑦᑐᒥ; ᐅᕝᕙᓘᓐᓃᑦ 

(ᐱ) ᓱᕋᒃᓯᒪᒃᐸᑦ. 
 

ᐊᑐᓗᐊᖅᑕᐃᓕᒪᒍᑏᑦ ᐱᔾᔪᑎᖃᖅᑐᑦ ᑎᐹᑯᒥᒃ ᓱᐴᖅᑐᕐᓂᕐᒧᑦ 
 
ᐊᔪᖅᑎᑕᐅᔪᑦ ᓱᐴᖅᑐᕆᐊᒃᓴᖅ ᐃᖃᓇᐃᔭᕐᕕᖕᒥ 
13. (1) ᑭᓇᑐᐃᓐᓇᖅ ᑎᒥ ᐱᔪᓐᓇᕆᐊᖃᓐᖏᓚᖅ ᓱᐴᖅᑐᕐᓂᕐᒥᒃ ᐃᖃᓇᐃᔭᕐᕕᖕᒥ ᐅᕝᕙᓘᓐᓃᑦ 
ᖃᓂᓐᓂᖃᖅᑐᒥ ᐱᖓᓱᓂᒃ ᒦᑕᓂᒃ ᐊᕙᓗᓗᒍ ᖃᓄᑐᐃᓐᓇᖅ ᐃᓯᖅᑕᕐᕕᐅᔪᓐᓇᖅᑐᖅ ᐊᓂᕕᐅᔪᓐᓇᖅᑐᕐᓘᓐᓃᑦ 
ᐃᖃᓇᐃᔭᕐᕕᖕᒧᑦ ᐱᑕᖃᕋᓗᐊᖅᐸᑦ ᐱᑕᖃᓐᖏᒃᑲᓗᐊᖅᐸᓪᓘᓐᓃᑦ ᓇᓗᓇᐃᒃᑯᑕᕐᒥᒃ 
ᓯᒡᒐᓕᐊᖅᑐᕆᐊᖃᓐᖏᓐᓂᕐᒥᒃ ᐱᑕᓕᖕᒥᒃ. 
 
ᐃᓚᐅᑎᑕᐅᓐᖏᑦᑐᑦ ᐊᕙᓗᓯᒪᓪᓗᑎᒃ ᐃᓂᒋᔭᐅᔪᑦ 
 (2) ᐱᖓᓱᓂᒃ ᒦᑕᓂᒃ ᐊᕙᓗᓗᒍ ᐊᑐᖅᑕᐅᒋᐊᓕᒃ ᐃᓚᒃᑲᓐᓂᖓᓂ (1) ᐊᑐᓐᖏᑦᑐᖅ ᐊᕙᓗᓯᒪᓪᓗᓂ 
ᐃᓂᒋᔭᐅᔪᒧᑦ ᓴᓂᕐᕙᖅᑕᐅᓯᒪᔪᒧᑦ ᓱᐴᖅᑐᕐᓂᕐᒧᑦ ᖃᓂᓐᓂᖅᓴᐅᒃᐸᑦ ᐱᖓᓱᓂᒃ ᒦᑕᓂᒃ ᐃᓯᕐᕕᖕᒧᑦ 
ᐊᓂᕕᖕᒧᓪᓘᓐᓃᑦ, ᐃᓂᒋᔭᐅᔪᖅ ᓴᓇᓯᒪᓂᖃᑐᐊᖅᐸᑦ ᐳᔪᖅ ᑕᐃᑲᓐᖓᑦ ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᖅᑐᒧᑦ 
ᑎᑭᒍᓐᓇᓐᖏᑐᐊᖅᐸᑦ ᑭᓇᑐᐃᓐᓇᕐᒧᑦ ᐃᓯᓕᖅᑐᒧᑦ ᐊᓂᓕᖅᑐᒧᓪᓘᓐᓃᑦ ᐃᖃᓇᐃᔭᕐᕕᖕᒧᑦ.  
 
ᐃᖃᓇᐃᔭᖅᑎᑦᑎᔫᑉ ᑲᒪᒋᒋᐊᖃᖅᑕᖏᑦ 

(3) ᑕᒪᐃᑕ ᐃᖃᓇᐃᔭᖅᑎᑎᔩᑦ ᐃᒪᐃᑦᑕᕆᐊᓖᑦ, 
(ᐃ) ᑲᒪᒋᔭᖃᕐᓗᑎᒃ ᑕᕝᕙᓃᑦᑐᑦ ᒪᓕᒃᑕᐅᒐᓗᐊᕐᒪᖔᑕ; 
(ᐱ) ᑕᒪᐃᑕ ᐃᖃᓇᐃᔭᖅᑎᑏᑦ ᖃᐅᔨᒃᑲᖅᑕᐅᓗᑎᒃ ᐃᖃᓇᐃᔭᕐᕕᖕᒥ ᑕᐃᑲᓂ 

ᓱᐴᖅᑐᕐᕕᐅᓐᖏᑦᑕᒋᐊᓕᐅᓂᖓᓂᒃ; 
(ᑎ) ᓂᕕᓐᖓᐃᓗᓂ ᓯᒡᒐᓗᐊᖅᑐᕆᐊᖃᓐᖏᓐᓂᕐᒥᒃ ᓇᓗᓇᐃᒃᑯᑕᓂᒃ, ᖃᓄᐃᓐᓂᖏᑦ, 

ᐋᕿᒃᓯᒪᓂᖏᑦ ᐊᒻᒪᓗ ᓇᒦᓐᓂᖏᑦ ᒪᓕᒡᓗᑎᒃ ᐊᑐᖁᔭᐅᔪᓂᒃ, ᑕᑯᒃᓴᐅᑦᑎᐊᖅᑐᓂᒃ 
ᐃᓯᕐᕕᖕᓂ ᐊᒻᒪᓗ ᖁᐃᔭᖅᑐᕐᕕᖕᓂ ᐃᖃᓇᐃᔭᕐᕕᖕᓂ ᓇᓗᓇᐃᖅᓯᒪᔪᓂᒃ 
ᓱᐴᖅᑐᕐᓂᐅᑉ ᐊᑐᖅᑕᐅᒋᐊᖃᓐᖏᓐᓂᖓᓂᒃ ᐃᖃᓇᐃᔭᕐᕕᖕᒥ; ᐊᒻᒪᓗ 

(ᑭ) ᑲᒪᓗᑎᒃ ᐱᑕᖃᓐᖏᒃᑲᓗᐊᕐᒪᖔᑦ ᖃᒥᑦᑎᕕᖕᓂᒃ ᐅᕝᕙᓘᓐᓃᑎ 
ᓱᐴᖅᑐᖃᑦᑕᕐᓂᕐᒧᒍᑏᑦ ᐱᑕᖃᓐᖏᒃᑲᓗᐊᕐᒪᖔᑕ ᓇᒥᑐᐃᓐᓇᖅ ᐃᖃᓇᐃᔭᕐᕕᖕᒥ. 

 
ᐃᓚᐅᑎᑕᐅᓐᖏᑦᑐᑦ 
 (4) ᑖᓐᓇ ᐃᓚᖓ ᐊᑐᓐᖏᑦᑐᖅ ᒪᑯᓇᓂ  

(ᐃ) ᓂᕆᕕᒡᔪᐊᕐᕕᖕᒥ ᐅᕝᕙᓘᓐᓃᑦ ᐃᒥᕐᕕᖕᒥ;  
(ᐱ) ᐃᓚᖓᓂ ᐃᖃᓇᐃᔭᕐᕕᐅᑉ ᐊᑐᖅᑕᐅᔪᖅ ᓇᖕᒥᓂᕆᔭᐅᓪᓗᓂ ᐊᖏᕐᕋᕆᔭᐅᓪᓗᓂ 

ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓯᕐᕕᐅᑦᑕᕈᓐᓇᓐᖏᑦᑐᖅ; 
(ᑎ) ᐃᒡᓗᕈᓯᖅ ᓯᓂᒃᑕᕐᕕᖕᒥ, ᓯᓂᒃᑕᕐᕕᒐᓛᒥ ᐅᕝᕙᓘᓐᓃᑦ ᐊᓯᖓᓂ ᐃᒡᓗᕈᓯᖏᑦ 

ᐊᑭᓕᖅᑕᐅᓪᓗᑎᒃ ᐊᑐᖅᑕᐅᖃᑦᑕᖅᑐᓂ ᓯᓂᒡᕕᐊᓂᐊᕐᓗᑎᒃ, ᐃᒪᐃᑉᐸᑦ ᐃᒡᓗᕈᓯᖅ 
ᓯᓂᒡᕕᐅᖃᑦᑕᕐᓗᓂ ᑭᓯᐊᓂ ᐊᑐᖅᑕᐅᓂᐊᕐᓗᓂ ᐊᒻᒪᓗ ᐃᒡᓗᕈᓯᖅ ᐃᒪᐃᑉᐸ, 
ᐊᑭᓕᖅᑕᐅᓪᓗᓂ ᐊᑐᖅᑕᐅᓂᐊᖅᑎᓪᓗᒍ, ᓴᓂᕐᕙᖅᑕᐅᓯᒪᓪᓗᓂ 
ᑎᒃᑯᐊᖅᑕᐅᓯᒪᓪᓗᓂᓗ ᐃᒡᓗᕈᓯᐅᓂᐊᕐᓗᓂ ᓱᐴᖅᑐᕐᕕᐅᖃᑦᑕᕐᓂᐊᕐᓗᓂ; 

(ᑭ) ᐃᖃᓇᐃᔭᕐᕕᒃ, ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᓐᖏᑦᑐᖅ, ᐊᒻᒪᓗ ᐃᓂᖓ 
ᐃᖃᓇᐃᔭᖅᑎᓂᒃ ᑭᓯᐊᓂ ᐅᐸᒃᑕᐅᔪᓐᓇᖅᖢᓂ ᑖᒃᑯᐊᑐᐊᖑᓪᓗᑎᒃ ᑕᐃᑲᓂ 
ᐃᒡᓗᖃᖅᑎᐅᓪᓗᑎᒡᓗ; ᐅᕝᕙᓘᓐᓃᑦ  

(ᒋ) ᐃᓂᒋᔭᐅᔪᖅ ᓴᓂᕐᕙᖅᑕᐅᓯᒪᔪᖅ ᓱᐴᖅᑐᕈᓐᓇᕐᕕᐅᓪᓗᓂ, ᑕᐃᓐᓇ ᐃᓂᒋᔭᐅᔪᖅ 
ᐃᓐᓇᑐᖃᕐᓄᑦ ᑲᒪᕝᕕᐅᒃᐸᑦ ᐅᕝᕙᓘᓐᓃᑦ ᐊᓯᖏᑦ ᑕᐃᒪᓐᓇᑐᑦ ᑕᐃᔭᐅᓂᖃᖅᓯᒪᔪᑦ 
ᑕᒪᓐᓇ ᐃᓂᒋᔭᐅᔪᖅ ᐃᓄᖅᓴᓐᖏᑉᐸᑦ ᓈᒻᒪᖕᓂᕋᖅᑕᐅᓗᓂ ᐊᑐᖅᑕᐅᔭᕆᐊᖃᖅᑐᓂᒃ 
ᑎᑎᕋᖅᑕᓯᐅᒪᔪᓂᒃ. 

 
ᐃᓂᒋᔭᐅᔪᖅ ᓈᒻᒪᖕᓂᕋᖅᑕᐅᓐᖏᑉᐸᑦ ᐊᑐᖅᑕᐅᔭᕆᐊᖃᖅᑐᓂᒃ  

(5) ᑭᓇᑐᐃᓐᓇᖅ ᑎᒥ ᓇᖕᒥᓂᖃᖅᑐᖅ ᐊᐅᓚᑦᓯᔪᕐᓘᓐᓃᑦ ᐃᓐᓇᑐᖃᐃᑦ ᑲᒪᕝᕕᒋᔭᐅᕕᖓᓐᓂᒃ 
ᐅᖃᐅᓯᕆᔭᐅᔪᑦ ᐃᓚᖓᓐᓂ (4) (ᒋ) ᐃᒪᐃᓐᓂᐊᓐᖏᑦᑐᖅ ᓇᓗᓇᐃᖅᓯᓗᓂ ᐃᓂᒋᔭᐅᔪᒥᒃ 
ᓱᐴᖅᑐᕐᕕᐅᔪᓐᓇᖅᑐᒥᒃ ᑕᒪᒃᑯᐊ ᐊᑐᖅᑕᐅᔭᕆᐊᖃᖁᔭᐅᔪᑦ ᐃᓄᖅᓴᖅᑕᐅᒃᐸᑕ ᓈᒻᒪᒋᔭᐅᓐᖏᓪᓗᑎᒃ. 
 
ᐊᔪᖅᑎᑕᐅᔪᑦ 
 (6) ᑭᓇᑐᐃᓐᓇᖅ ᐃᖃᓇᐃᔭᖅᑎᑎᔨ ᐅᕝᕙᓘᓐᓃ ᑭᒡᒐᕆᔭᐅᔪᖅ ᐃᖃᓇᐃᔭᖅᑎᑎᔨᒧᑦ 
ᐃᒪᐃᒋᐊᖃᓐᖏᑦᑐᖅ,  

(ᐃ) ᐊᕕᑦᑎᓗᓂ ᐊᕕᑦᑎᓂᐊᕐᓂᕋᕐᓗᓂᓘᓐᓃᑦ ᐃᖃᓇᐃᔭᖅᑎᒥᒃ; 
(ᐱ) ᐃᖃᓇᐃᔭᖅᑎᒥᒃ ᐃᓂᖅᑎᕆᓗᓂ ᓄᖃᖓᑲᐃᓐᓇᖅᑎᑎᓗᓂᓘᓐᓃᑦ ᐅᕝᕙᓘᓐᓃᑦ 

ᑕᐃᒪᓐᓇ ᐱᓇᓱᒍᒪᓂᕋᕐᓗᓂ ; 
(ᑎ) ᐃᖃᓇᐃᔭᖅᑎᒥᒃ ᓱᒋᐊᖅᑎᑎᓗᓂ; ᐅᕝᕙᓘᓐᓃᑦ 
(ᑭ) ᐃᒪᐃᓪᓗᓂ ᑲᑉᐱᐊᓵᕆᓗᓂ ᓯᕘᕋᑎᑎᓗᓂᓘᓐᓃᑦ  

ᐅᑯᐊ ᐱᔾᔪᑕᐅᓗᑎᒃ ᐃᖃᓇᐃᔭᖅᑎ ᐊᑐᓚᐅᕐᓂᖓᓂᒃ 
ᐊᑐᓕᖅᑎᑎᓇᓱᓚᐅᕐᓂᖓᓂᒡᓘᓐᓃᑦ ᑕᒪᑐᒥᖓ ᐱᖁᔭᕐᒥᒃ. 

 
ᐊᔪᖅᑎᑕᐅᔪᖅ ᓱᐴᖅᑐᕐᓂᕐᒥᒃ ᑭᒃᑯᓗᒃᑖᓄᑦ ᐅᐸᒃᑕᐅᔪᓐᓇᖅᑐᓂ 
14. (1) ᑭᓇᑐᐃᓐᓇᖅ ᑎᒥ ᓱᐴᖅᑐᕆᐊᖃᓐᖏᑦᑐᖅ ᓇᒥᑐᐃᓐᓇᖅ ᑲᑎᕝᕕᐅᓱᖅᑐᒥ ᐃᒡᓗᓂ ᐅᕝᕙᓘᓐᓃᑦ 
ᓇᖕᒥᓂᕆᔭᐅᔪᓂ ᐃᒡᓗᓂ ᐊᒥᓲᔪᓂ, ᓇᒥᑐᐃᓐᓇᖅ ᑭᒃᑯᓕᒫᓄᑦ ᐅᐸᒃᑕᐅᑦᑕᖅᑐᓂ, ᐅᕝᕙᓘᓐᓃᑦ ᐱᖓᓱᓂᒃ 
ᒦᑕᓂᒃ ᐅᖓᓯᒡᕕᓕᖕᓂ ᐃᓯᕐᕕᖕᒧᑦ ᐊᓂᕕᖕᒧᓪᓘᓐᓃᑦ ᑭᒃᑯᓗᒃᑖᓄᑦ ᐅᐸᒃᑕᐅᔪᓐᓇᖅᑐᓄᑦ ᐱᑕᖃᕋᓗᐊᖅᐸᑦ 
ᐱᑕᖃᓐᖏᒃᑲᓗᐊᖅᐸᓪᓘᓐᓃᑦ ᓱᐴᖅᑐᕆᐊᖃᓐᖏᒍᑎᒥᒃ ᓇᓗᓇᐃᒃᑯᑕᒥᒃ ᐃᓕᔭᐅᓯᒪᔪᒥᒃ.  
 
ᐃᓚᐅᑎᑕᐅᓐᖏᑦᑐᖅ ᐊᕙᓗᓯᒪᓪᓗᓂ ᐃᒡᓗᒧᑦ 
 (2) ᐱᖓᓱᓂᒃ ᒦᑕᓂᒃ ᐅᖓᓯᒋᐊᖃᕐᓂᕐᒥᒃ ᐋᕿᒃᓯᒪᔭᐅᔪᖅ ᐃᓚᑲᓐᓂᖓᓂ (1)-ᒥ ᐊᑐᖅᑎᑕᐅᓐᖏᑦᑐᖅ 
ᐊᕙᓗᓯᒪᔪᒧᑦ ᐃᒡᓗᒧᑦ ᓴᓂᕐᕙᖅᓯᒪᔪᒧᑦ ᓱᐴᖅᑐᕐᕕᐅᒍᓐᓇᖅᖢᓂ ᖃᓂᓐᓂᖅᓴᐅᒐᓗᐊᖅᑐᒥᒃ ᐱᖓᓱᑦ ᒦᑕᓂᒃ 
ᐃᓯᕐᕕᖕᒧᑦ ᐊᓂᕕᖕᒧᓪᓘᓐᓃᑦ, ᐃᒡᓗ ᓴᓇᓯᒪᔭᐅᒃᐸᑦ ᐃᒪᓐᓇ ᓱᐴᕆᔭᐅᔪᖅ ᑕᐃᑲᓐᖓᑦ 
ᑭᓇᑐᐃᓐᓇᕐᒨᕈᓐᓇᓐᖏᑉᐸᑦ ᐃᓯᖅᓱᒧᑦ ᐊᓂᔪᒧᓪᓘᓐᓃᑦ ᐃᒡᓗᒥᑦ.  
 
ᓱᐴᖅᑐᕐᓂᖅ ᐃᓕᓐᓂᐊᕐᕖᑦ ᖃᓂᒋᔭᖏᓐᓂ 
 (3) ᑭᓇᑐᐃᓐᓇᖅ ᑎᒥ ᓱᐴᖅᑐᕆᐊᖃᓐᖏᑦᑐᖅ ᓇᒥᑐᐃᓐᓇᖅ 15-ᓂᒃ ᒦᑕᓂᒃ ᐅᖓᓯᖕᓂᖃᖅᑐᒥ 
ᖃᓂᑕᓕᖕᓂ ᐃᓯᕐᕕᖕᓂ ᐊᓂᕝᕕᖕᓂᓘᓐᓃᑦ ᐃᓕᓐᓂᐊᕐᕕᖕᒧᑦ. 

ᓇᖕᒥᓂᖃᖃᑕᐅᔪᑉ ᑲᒪᒋᒋᐊᖃᖅᑕᖏᑦ 
(4) ᑕᒪᐃᑕ ᓇᖕᒥᓂᖃᖃᑕᐅᔪᖅ ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᖅᑐᓂ ᐃᒪᐃᑦᑕᕆᐊᓖᑦ,  

(ᐃ) ᑲᒪᒋᔭᖃᕐᓗᑎᒃ ᑕᕝᕙᓃᑦᑐᑦ ᒪᓕᒃᑕᐅᒐᓗᐊᕐᒪᖔᑕ; 
(ᐱ) ᑕᒪᐃᑕ ᑎᒦᑦ ᖃᐅᔨᒃᑲᖅᑕᐅᓗᑎᒃ ᑭᒃᑯᓗᒃᑖᓄᑦ ᐅᐸᒃᑕᐅᔪᓐᓇᖅᑐᒥ ᑕᐃᑲᓂ 

ᓱᐴᖅᑐᕐᕕᐅᓐᖏᑦᑕᒋᐊᓕᐅᓂᖓᓂᒃ; 
(ᑎ) ᓂᕕᓐᖓᐃᓗᓂ ᓯᒡᒐᓗᐊᖅᑐᕆᐊᖃᓐᖏᓐᓂᕐᒥᒃ ᓇᓗᓇᐃᒃᑯᑕᓂᒃ, ᖃᓄᐃᓐᓂᖏᑦ, 

ᐋᕿᒃᓯᒪᓂᖏᑦ ᐊᒻᒪᓗ ᓇᒦᓐᓂᖏᑦ ᒪᓕᒡᓗᑎᒃ ᐊᑐᖁᔭᐅᔪᓂᒃ, ᑕᑯᒃᓴᐅᑦᑎᐊᖅᑐᓂᒃ 
ᐃᓯᕐᕕᖕᓂ ᐊᒻᒪᓗ ᖁᐃᔭᖅᑐᕐᕕᖕᓂ ᐃᖃᓇᐃᔭᕐᕕᖕᓂ ᓇᓗᓇᐃᖅᓯᒪᔪᓂᒃ 
ᓱᐴᖅᑐᕐᓂᐅᑉ ᐊᑐᖅᑕᐅᒋᐊᖃᓐᖏᓐᓂᖓᓂᒃ ᑭᒃᑯᓗᒃᑖᓄᑦ ᐅᐸᒃᑕᐅᔪᓐᓇᖅᑐᒥ; ᐊᒻᒪᓗ 

(ᑭ) ᑲᒪᓗᑎᒃ ᐱᑕᖃᓐᖏᒃᑲᓗᐊᕐᒪᖔᑦ ᖃᒥᑦᑎᕕᖕᓂᒃ ᐅᕝᕙᓘᓐᓃᑎ 
ᓱᐴᖅᑐᖃᑦᑕᕐᓂᕐᒧᒍᑏᑦ ᐱᑕᖃᓐᖏᒃᑲᓗᐊᕐᒪᖔᑕ ᓇᒥᑐᐃᓐᓇᖅ ᑭᒃᑯᑐᐃᓐᓇᕐᓄᑦ 
ᐅᐸᒃᑕᐅᔪᓐᓇᖅᑐᒥ.  

 
ᐃᓚᐅᑎᑕᐅᓐᖏᑦᑐᖅ 
 (5) ᑖᓐᓇ ᐃᓚᖓ ᐊᑐᓐᖏᑦᑐᖅ ᒪᑯᓇᓂ, 

(ᐃ) ᓂᕆᕕᒡᔪᐊᕐᕕᖕᒥ ᐅᕝᕙᓘᓐᓃᑦ ᐃᒥᕐᕕᖕᒥ; ᐅᕝᕙᓘᓐᓃᑦ 
(ᐱ) ᐃᒡᓗᕈᓯᖅ ᓯᓂᒃᑕᕐᕕᖕᒥ, ᓯᓂᒃᑕᕐᕕᒐᓛᒥ ᐅᕝᕙᓘᓐᓃᑦ ᐊᓯᖓᓂ ᐃᒡᓗᕈᓯᖏᑦ 

ᐊᑭᓕᖅᑕᐅᓪᓗᑎᒃ ᐊᑐᖅᑕᐅᖃᑦᑕᖅᑐᓂ ᓯᓂᒡᕕᐊᓂᐊᕐᓗᑎᒃ, ᐃᒪᐃᑉᐸᑦ ᐃᒡᓗᕈᓯᖅ 
ᓯᓂᒡᕕᐅᖃᑦᑕᕐᓗᓂ ᑭᓯᐊᓂ ᐊᑐᖅᑕᐅᓂᐊᕐᓗᓂ ᐊᒻᒪᓗ ᐃᒡᓗᕈᓯᖅ ᐃᒪᐃᑉᐸ, 
ᐊᑭᓕᖅᑕᐅᓪᓗᓂ ᐊᑐᖅᑕᐅᓂᐊᖅᑎᓪᓗᒍ, ᓴᓂᕐᕙᖅᑕᐅᓯᒪᓪᓗᓂ 
ᑎᒃᑯᐊᖅᑕᐅᓯᒪᓪᓗᓂᓗ ᐃᒡᓗᕈᓯᐅᓂᐊᕐᓗᓂ ᓱᐴᖅᑐᕐᕕᐅᖃᑦᑕᕐᓂᐊᕐᓗᓂ. 

 
ᓇᖕᒥᓂᖃᖃᑕᐅᔪᖅ ᑭᒃᑯᑐᐃᓐᓇᕐᓂᒃ ᑎᒥᓂᒃ ᐲᖅᓯᔪᓐᓇᖅᑐᖅ ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᕕᖕᓂᑦ  
 (6) ᓇᖕᒥᓂᖃᖃᑕᐅᔪᖅ ᓈᒻᒪᒃᑐᒃᑯᑦ ᐊᑐᕐᓗᓂ ᐊᓂᑎᑎᓂᕐᒥᒃ ᑭᒃᑯᑐᐃᓐᓇᕐᒥᒃ ᑎᒥᐅᔪᒥᒃ 
ᑭᒃᑯᑐᐃᓐᓇᕐᓄᑦ ᐅᐸᒍᓐᓇᖅᑕᖓᓐᓂᑦ ᑖᓐᓇ ᑎᒥ ᓱᐴᖅᑐᕐᓂᕐᒥᒃ ᓄᖃᕈᒪᓐᖏᑉᐸᑦ ᑭᒃᑯᑐᐃᓐᓇᕐᓂ 
ᐅᐸᒃᑕᐅᔪᓐᓇᕐᕕᖓᓂ.  
 
ᐊᑲᐅᓐᖏᓕᖃᑎᖃᕐᓂᖅ ᐊᓯᖏᓐᓂᒃ ᒪᓕᒐᓕᐊᕆᓯᒪᔪᓂᒃ 
15. ᐱᑕᖃᖅᐸᑦ ᐊᑲᐅᓐᖏᓕᖃᑎᖃᖅᑐᓂᒃ ᐃᓚᖓᓂᒃ ᑕᒪᑐᒪ ᐱᖁᔭᕐᒥ ᐊᒻᒪᓗ ᐊᑐᖅᑕᐅᒋᐊᖃᖅᑐᓂᒃ 
ᐊᓯᖏᓐᓂ ᐱᖁᔭᕐᒥ, ᐊᑐᐊᒐᕐᒥᒃ, ᐅᕝᕙᓘᓐᓃᑦ ᐸᐃᓛᒥᒃ ᓴᓇᔭᐅᔪᒥᒃ ᓄᓇᓕᖕᓂ ᑲᑎᒪᔨᖏᓐᓄᑦ ᐊᑖᓂ 
ᓄᓇᓕᐸᐅᔭᑦ, ᑕᐅᓐᑯᑦ, ᐊᒻᒪᓗ ᓄᓇᓕᓪᓚᑐᐃᑦ ᐱᖁᔭᖓᓐᓂ, ᓱᓕᕆᐊᖃᖅᑐᓂᒃ ᓱᐴᖅᑐᕐᓂᕐᒥᒃ, 
ᒪᓕᒃᑕᐅᔭᕆᐊᖃᖅᑕᖅ ᓄᖃᖅᑎᑎᓯᒪᓂᖅᐹᖑᔪᖅ ᓱᐴᖅᑐᕐᓂᕐᒥᒃ ᒪᓕᒃᑕᐅᖔᓚᖓᔪᖅ. 
 

ᐱᖁᑎᓂᒃ ᖃᐅᔨᓇᓱᐊᕐᓂᖅ 
ᐱᖁᑎᓂᒃ ᖃᐅᔨᓇᓱᐊᖅᑏᑦ 
16. (1) ᒥᓂᔅᑕ ᑎᒃᑯᐊᖅᓯᒍᓐᓇᖅᑐᖅ ᑎᒥᓂᒃ ᐅᕝᕙᓘᓐᓃᑦ ᐃᓚᒌᒃᑐᓂᒃ ᑎᒥᓂᒃ ᖃᐅᔨᓴᖅᑎᐅᖁᓪᓗᒋᑦ 
ᑕᒪᑐᒪ ᐱᖁᔭᐅᑉ ᐊᑐᕈᑎᒋᒍᑕᐅᓂᐊᖅᑕᖓᓐᓂᒃ. 
ᐱᖁᑎᓂᒃ ᖃᐅᔨᓇᓱᐊᕐᓂᖅ 
 (2) ᑕᒪᓐᓇ ᐱᔾᔪᑕᐅᓪᓗᓂ ᐱᖁᔭᖅ ᐊᑐᖅᑕᐅᑦᑎᐊᕋᓗᐊᕐᒪᖔᑦ, ᐱᖁᑎᓂᒃ ᖃᐅᔨᓴᖅᑎ 
ᐃᒪᐃᒍᓐᓇᖅᑐᖅ, ᐸᐃᑉᐹᖃᓐᖏᓪᓗᓂ ᐃᓯᕈᑎᓂᒃ, ᐃᓯᕐᓗᓂ ᐊᒻᒪᓗ ᖃᐅᔨᓴᐃᓗᓂ ᐃᓂᐅᔪᓂᒃ 

ᐅᖃᖅᑕᐅᓯᒪᔪᓂᒃ ᐃᓚᖓᓐᓂ 9 ᐊᒻᒪᓗ ᐃᓚᒃᑲᓐᓂᖓᓐᓂ 13 (1) ᐊᒻᒪᓗ 14 (1) ᐊᒻᒪᓗ ᓂᐅᕕᕐᕕᒋᔭᐅᔪᑦ 
ᑎᐹᑯᓂᒃ ᐊᖏᔪᓂᒃ ᓂᐅᕕᐊᒃᓴᓕᖕᓂ ᐊᒻᒪᓗ ᓯᐊᒻᒪᒃᑲᐃᔨᓂᒃ. 
 
ᑭᒡᓕᖃᖅᑎᑕᐅᓪᓗᑎᒃ ᑎᒃᑯᐊᖅᑕᐅᔪᑦ  
 (3) ᒥᓂᔅᑕ ᐃᒪᐃᒍᓐᓇᖅᑐᖅ, ᑎᒃᑯᐊᖅᓯᓂᒃᑯᑦ, ᑭᒡᓕᖃᖅᑎᑎᓗᓂ ᖃᐅᔨᓴᖅᑎᐅᑉ ᐃᓯᕈᓐᓇᕐᓂᖓ 
ᐊᒻᒪᓗ ᖃᐅᔨᓴᕈᓐᓇᕐᓂᖓ ᑎᒃᑯᐊᖅᓯᒪᓪᓚᕆᒃᑐᓄᑦ ᐃᓂᒋᔭᐅᔪᓄᑦ ᑎᑎᕋᖅᑕᐅᓯᒪᔪᑦ ᐃᓚᒃᑲᓐᓂᖓᓂ (2). 
 
ᖃᖓᐅᓂᖓ ᐃᓯᕐᓂᐅᑉ 
 (4) ᐱᒃᓴᖅᑐᓂᖃᕐᓂᖅ ᐃᓯᕈᓐᓇᕐᓂᕐᒥᒃ ᐊᒻᒪᓗ ᖃᐅᔨᓴᕈᓐᓇᕐᓂᕐᒥᒃ ᐃᓯᕈᑎᖃᓐᖏᓪᓗᓂ 
ᐊᑐᖅᑕᐅᔪᓐᓇᖅᑐᖅ ᑭᓯᐊᓂ ᐃᓂᒋᔭᐅᔪᑉ ᐱᓯᓇᓯᓕᕆᓂᕐᒧᑦ ᐃᑲᕐᕋᖏᓐᓂ, ᑕᐃᒪᐃᑦᑐᓂᒃ ᐃᖃᓇᐃᔭᕐᕕᖕᓂᒃ 
ᐃᑲᕐᕋᖃᓐᖏᑉᐸ, ᐅᓪᓘᓐᓃᖓᓂ ᖃᐅᒪᓂᖓᓐᓂ. 
 
ᐃᒡᓗᒋᔭᐅᔪᐃᑦ 
 (5) ᐱᖁᑎᓂᒃ ᖃᐅᔨᓇᓱᐊᖅᑎ ᐃᒪᐃᓐᓂᐊᓐᖏᑦᑐᖅ ᐃᓯᕐᓗᓂ ᖃᐅᔨᓴᐃᓗᓂᓗ ᑭᓯᐊᓂ 
ᐃᓯᕈᓐᓇᐅᑎᖃᕈᓂ. 
 
ᐱᒍᒪᓐᖏᑎᓪᓗᒋᑦ ᐱᑎᑎᓂᖅ 
 (6) ᖃᐅᔨᓴᖅᑎ ᐊᑐᕈᓐᓇᓐᖏᑦᑐᖅ ᐱᒍᒪᓐᖏᑎᓪᓗᒋᑦ ᐱᑎᑎᓂᕐᒥᒃ ᐃᓯᕈᑎᖃᕐᓗᓂ ᐊᒻᒪᓗ 
ᕿᒥᕐᕈᓗᓂ ᐃᒡᓗᒥᒃ. 
 
ᓇᓗᓇᐃᒃᑯᑕᖅ 
 (7) ᖃᐅᔨᓴᖅᑎ ᖃᐅᔨᓴᖅᑎᓪᓗᒍ ᑐᓂᓯᓂᐊᖅᑐᖅ, ᐊᐱᕆᔭᐅᒍᓂ, ᓇᓗᓇᐃᒃᑯᑕᒥᓂᒃ 
ᑎᒃᑯᐊᖅᑕᐅᓯᒪᒍᑎᒥᓂᒃ. 
 
ᖃᐅᔨᓇᓱᐊᖅᑎᐅᑉ ᓴᖏᓂᖏᑦ 
 (8) ᖃᐅᔨᓴᖅᑎ ᖃᐅᔨᓴᖅᑎᓪᓗᒍ ᐃᒪᐃᑐᐃᓐᓇᕈᓐᓇᖅᑐᖅ,  

(ᐃ) ᕿᒥᕐᕈᓗᓂ ᐅᓂᒃᑳᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᓯᖓᓂᒃ ᑐᕌᖓᓂᖃᖅᑐᒥᒃ 
ᕿᒥᕐᕈᓂᕐᒧᑦ;  

(ᐱ) ᖃᐃᑦᑎᖁᔨᓗᓂ ᕿᒥᕐᕈᔭᐅᓂᐊᕐᓗᓂ ᑎᑎᖃᖁᑎᒥᒃ ᐅᕝᕙᓘᓐᓃᑦ ᐊᓯᖓᓂᒃ 
ᑐᕌᖓᓂᖃᖅᑐᒥᒃ ᕿᒥᕐᕈᓂᕐᒧᑦ; 

(ᑎ) ᐲᕐᓗᒍ ᕿᒥᕐᕈᔭᐅᓂᐊᖁᓪᓗᒍ ᐊᒻᒪᓗ ᐊᔾᔨᓕᐅᖅᑕᐅᖁᓪᓗᒍ ᐅᓂᒃᑳᓕᐊᖑᓯᒪᔪᖅ 
ᐅᕝᕙᓘᓐᓃᑦ ᐊᓯᖓᓂᒃ ᑐᕌᖓᓂᖃᖅᑐᒥᒃ ᕿᒥᕐᕈᓂᕐᒧᑦ; 

(ᑭ) ᓴᕿᑕᐅᔪᓐᓇᖁᓪᓗᒍ ᐅᓂᒃᑳᓕᐊᖑᓯᒪᔪᒥᒃ ᐅᖃᓕᒫᖅᑕᐅᔪᓐᓇᖅᑐᒥᒃ, ᐊᑐᕐᓗᓂ 
ᑐᖁᖅᑕᐅᓯᒪᔪᓂᒃ ᑲᑎᖅᓱᖅᑕᐅᓯᒪᔪᓂᒃ, ᖃᐅᔨᒪᔭᐅᔪᒃᓴᓂᒃ ᑲᒪᒋᔾᔪᑎᓂᒃ ᐅᕝᕙᓘᓐᓃᑦ 
ᖃᐃᑦᑎᒍᑕᐅᔪᓐᓇᖅᑐᑦ ᖃᓄᑐᐃᓐᓇᖅ ᓴᓇᕐᕈᑏᑦ ᐱᓯᓇᓯᒃᑯᑦ ᐊᑐᖅᑕᐅᒐᔪᒃᑐᓂᒃ 
ᐊᐅᓚᑕᐅᓂᖓᓄᑦ; ᐊᒻᒪᓗ 

(ᒋ) ᐊᐱᖅᓱᐃᓗᓂ ᑎᒥᒥᒃ ᐱᔾᔪᑎᓕᖕᓂᒃ ᑐᕌᖓᓂᖃᖅᑐᓂᒃ ᕿᒥᕐᕈᓂᕐᒧᑦ. 

ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ 
 (9) ᖃᐅᔨᓴᖅᑎ ᖃᐅᔨᓴᖅᑎᓪᓗᒍ ᐃᒪᐃᑐᐃᓐᓇᕈᓐᓇᖅᑐᖅ ᒪᑐᐃᖅᓯᓗᓂ ᑮᓇᐅᔭᒥᒃ ᐴᖅᓯᕕᐅᓗᓂ 
ᓯᒡᒐᓕᐊᖅᑖᕐᕕᖕᒥᒃ ᐅᕝᕙᓘᓐᓃᑦ ᐱᑦᑕᕐᕕᐅᒍᓐᓇᖅᑐᒥᑦ ᑎᐹᑯᒥᒃ ᐃᒪᐃᑉᐸᑦ 

(ᐃ) ᑮᓇᐅᔭᒥᒃ ᐴᖅᓯᕕᐅᓗᓂ ᓯᒡᒐᓕᐊᖅᑖᕐᕕᒃ ᐊᑐᕈᓐᓇᖅᐸᑦ ᐅᕝᕙᓘᓐᓃᑦ ᐃᓂᖃᖅᐸᑦ 
ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᖅᑐᒥ;  

(ᐱ) ᓇᖕᒥᓂᖃᖅᑐᖅ ᐅᕝᕙᓘᓐᓃᑦ ᐊᐅᓚᑦᓯᔨᐅᔪᖅ ᑎᑎᕋᖅᑕᐅᓯᒪᔪᒥᑐᑦ ᐃᓚᒃᑲᓐᓂᖓᓂ 
12(1) ᕿᐱᓗᒃᐸᑦ ᐅᕝᕙᓘᓐᓃᑦ ᒪᑐᐃᖅᓯᓂᖅ ᐊᔪᖅᐸᑦ ᓯᒡᒐᓕᐊᖅᑖᕐᕕᖕᒥᒃ; ᐊᒻᒪᓗ 

(ᑎ) ᖃᐅᔨᓴᖅᑎ ᓇᓗᓐᖏᐸᓗᒃᐸᑦ ᑎᐹᑯᖃᕐᓂᖓᓂ ᐃᓗᐊᓂ ᑮᓇᐅᔭᒥᒃ ᐴᖅᓯᕕᐅᓗᓂ 
ᓯᒡᒐᓕᐊᖃᕐᕕᐅᑉ. 

 
ᐸᓯᔭᒃᓴᖑᖅᑎᑕᐅᒋᐊᖃᓐᖏᓐᓂᖅ 
 (10) ᑭᓇᑐᐃᓐᓇᖅ ᑎᒥ ᐸᓯᔭᒃᓴᖑᔮᓐᖏᑦᑐᖅ ᓱᕋᒃᑕᐅᓐᓂᖅᐸᑦ ᓯᒡᒐᓕᐊᖃᕐᕕᒃ ᒪᑐᐃᖅᑕᐅᓂᖓᓂ.  
 
ᐱᖁᑎᒋᔭᒥᒃ ᐊᖅᓵᖅᓯᓂᖅ 

(11) ᖃᐅᔨᓴᖅᑎ ᐱᖁᑎᒋᔭᒥᒃ ᐊᖅᓵᖅᓯᔪᓐᓇᖅᑐᖅ ᑎᐹᑯᒥᒃ ᐊᒻᒪᓗ ᑮᓇᐅᔭᒥᒃ ᓇᓂᔭᒥᓂᒃ ᐃᓗᐊᓂ 
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖃᕐᕕᖕᒥᑦ. 
 
ᐊᖅᓵᖅᑕᐅᔪᖅ ᐊᑭᓖᑎᑕᐅᓪᓗᓂ 

(12) ᑎᐹᑯᑦ ᑎᒍᔭᐅᓯᒪᔪᑦ ᑕᒪᑐᒪ ᐃᓚᖓᑦ ᒪᓕᒃᑕᐅᓪᓗᓂ ᐊᑐᕈᓐᓃᖅᑕᐅᖁᔭᐅᓯᒪᔪᑦ ᐊᒻᒪᓗ 
ᑲᒪᒋᔭᐅᓚᖓᓪᓗᑎᒃ ᒥᓂᔅᑕᐅᑉ ᐊᑐᖁᔭᖏᑦ ᒪᓕᒃᑕᐅᓗᑎᒃ, ᐊᒻᒪᓗ ᑮᓇᐅᔭᕆᔭᐅᔪᑦ ᐊᑐᕈᓐᓃᖅᑎᑕᐅᓪᓗᑎᒃ 
ᑐᓂᔭᐅᓚᖓᔪᑦ ᒥᓂᔅᑕᒋᔭᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ. 

 
ᑮᓇᐅᔭᖅ 
 (13) ᖃᓄᑐᐃᓐᓇᖅ ᑮᓇᐃᔭᑦ ᓇᓂᔭᐅᔪᑦ ᐃᓗᐊᓂ ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᖕᒥᑦ 
ᓯᒡᒐᓕᐊᖃᖅᐸᑦ ᒪᑐᐃᖅᑕᐅᔪᒥᒃ ᐊᑖᓂ ᑖᔅᓱᒪ ᐃᓚᖓᑕ ᐊᖅᓵᖅᑕᐅᓚᖓᔪᖅ ᑐᓂᔭᐅᓗᓂᓗ ᒥᓂᔅᑕᒋᔭᐅᔪᒧᑦ 
ᑮᓇᐅᔭᓕᕆᔨᒧᑦ ᑎᓕᓯᓂᖓ ᒪᓕᒃᑕᐅᓗᓂ. 
 
ᑎᑎᕋᖅᓯᒪᔪᒃᑯᑦ ᑎᓕᐅᕈᑎ ᐊᒻᒪᓗ ᓇᓗᓇᐃᒃᑯᑕᖅ ᖃᐃᑦᑎᔭᐅᓂᕐᒧᑦ 
 (14) ᑎᓕᐅᕈᑎ ᐃᒪᓐᓇ ᐅᓂᒃᑳᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᓯᖓᓂᒃ ᑐᕌᖓᓂᖃᖅᑐᒥᒃ ᕿᒥᕐᕈᓂᕐᒧᑦ 
ᑎᑎᕋᖅᓯᒪᔭᕆᐊᖃᖅᑐᖅ ᐊᒻᒪᓗ ᐃᓚᖃᕐᓗᓂ ᐅᖃᖅᓯᒪᔪᒥᒃ ᖃᓄᐃᑦᑐᒥᒃ ᐅᓂᒃᑳᓕᐊᖑᓯᒪᔪᒥᒃ 
ᐱᔪᒪᔭᐅᔪᖃᕐᒪᖔᑦ, ᖃᐅᔨᓴᖅᑎ ᑎᒍᓯᕝᕕᒋᔭᒥᓂᑦ ᖃᐃᑦᑎᓚᖓᔪᖅ ᓇᓗᓇᐃᒃᑯᑕᒥᒃ ᖃᐃᑦᑎᔭᐅᓂᒧᑦ. 
 
ᐱᔭᕆᔭᕆᐊᖃᕐᓂᖅ ᓴᕿᑎᑎᓗᓂ ᐊᒻᒪᓗ ᐃᑲᔪᕐᓗᓂ 
 (15) ᖃᐅᔨᓴᖅᑎ ᑎᓕᐅᖅᓯᒃᐸᑦ ᐅᓂᒃᑳᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᓯᖓᓂᒃ ᓴᕿᑕᐅᔪᖃᕐᓗᓂ 
ᖃᐅᔨᓴᖅᑕᐅᓂᐊᕐᓗᓂ ᐊᒻᒪᓗ, ᐅᓇ ᐱᔾᔪᑕᐅᓪᓗᓂ ᐅᓂᒃᑳᓕᐊᖑᓯᒪᔪᖅ, ᑐᒃᓯᕋᖅᑕᐅᒍᓂ ᐃᑲᔪᖁᔭᐅᓗᓂ 
ᐊᑐᐃᓐᓇᐅᔪᓐᓇᖅᑐᒥᒃ ᑐᑭᓯᔭᐅᖁᓪᓗᒍ ᐅᓂᒃᑳᓕᐊᖑᓯᒪᔪᖅ ᐅᕝᕙᓘᓐᓃᑦ ᓴᕿᑕᐅᓗᓂ 
ᐅᖃᓕᒫᖅᑕᐅᔪᓐᓇᖅᑐᒃᑯᑦ. 

ᐅᓂᒃᑳᖅᑕᐅᓯᒪᔪᑦ ᐊᒻᒪᓗ ᐊᓯᖏᑦ ᐱᖁᑏᑦ ᐲᖅᑕᐅᔪᑦ ᐃᓂᒋᔭᐅᔪᒥᑦ 
 (16) ᐅᓂᒃᑳᓕᐊᖑᓯᒪᔪᖅ ᐅᕝᕙᓘᓐᓃᑦ ᐊᓯᖓ ᓅᑕᐅᓯᒪᔪᖅ ᐲᖅᑕᐅᓪᓗᓂ ᕿᒥᕐᕈᔭᐅᓂᐊᕐᓗᓂ 
ᐊᔾᔨᓕᐅᖅᑕᐅᓗᓂᓘᓐᓃᑦ,  

(ᐃ) ᐊᑐᐃᓐᓇᐅᑎᑕᐅᓚᖓᔪᖅ ᑎᒥᒧᑦ ᐱᔭᐅᕝᕕᒋᔪᒧᑦ, ᖃᐃᔨᓴᖁᓪᓗᒍ ᐊᔾᔨᓕᐅᖁᓪᓗᒍᓗ, 
ᑐᒃᓯᕋᖅᑕᐅᒍᓂ ᐊᒻᒪᓗ ᐱᕝᕕᒃᓴᖓ ᐅᓪᓗᖓᓗ ᐊᑲᐅᔪᒧᑦ ᑎᒥᒧᑦ ᖃᐅᔨᓴᖅᑎᒧᓪᓗ; 
ᐊᒻᒪᓗ  

(ᐱ) ᐅᑎᖅᑎᑕᐅᓚᖓᔪᖅ ᑎᒥᒧᑦ ᐊᑯᐅᔪᒃᑯᑦ ᐱᕝᕕᒃᓴᖃᖅᑎᑕᐅᓇᓱᒡᓗᓂ. 
 
ᐊᔾᔨᖓ ᓴᕿᑎᑕᐅᔪᓐᓇᖅᑐᖅ ᓇᓗᓇᐃᔭᕈᑕᐅᓗᓂ 
 (17) ᐊᔾᔨᖓ ᐅᓂᒃᑳᓕᐊᖑᓯᒪᔪᑉ ᐸᐃᑉᐹᒥᒃ ᓇᓗᓇᐃᒃᑯᑕᐅᔪᑉ ᐊᔾᔨᖓᓂᒃ ᖃᐅᔨᓴᖅᑎᒧᑦ 
ᓴᕿᑕᐅᔪᓐᓇᖅᑐᖅ ᓇᓗᓇᐃᔭᕈᑕᐅᓗᓂ ᑕᐃᒪᓐᓇᑐᑦ ᐊᑐᕐᖓᖅᑕᐅᔪᑐᑦ, ᐊᒻᒪᓗ ᑕᐃᒪᓐᓇᑐᑦ 
ᓴᕿᑕᐅᔪᓐᓇᖅᑐᑐᑦ ᐃᓱᒪᒋᔭᐅᓂᖃᖅᖢᓂ ᐊᑐᕐᖓᖅᑕᐅᔪᑐᑦ ᓇᓗᓇᐃᔭᕈᑕᐅᔪᓐᓇᖅᖢᓂ. 
 
ᐊᒡᕕᐊᕋᓱᐊᕐᓂᖅ 
 (18) ᑭᓇᑐᐃᓐᓇᖅ ᑎᒥ ᐊᒡᕕᐊᖁᑕᐅᓂᐊᓐᖏᓚᖅ, ᐱᑦᑕᐃᓕᑎᑎᓗᓂ ᐅᕝᕙᓘᓐᓃᑦ ᐸᒡᕕᓴᐃᓗᓂ 
ᕿᒥᕐᕈᔨᒥᒃ ᕿᒥᕐᕈᐃᔪᒥᒃ, ᑭᐅᔪᒪᑦᑕᐃᓕᒋᐊᖃᓐᖏᑦᑐᖅ ᐊᐱᕆᔭᐅᒍᓂ ᕿᒥᕐᕈᔭᐅᔪᑦ ᐱᔾᔪᑕᐅᓗᑎᒃ ᐅᕝᕙᓘᓐᓃᑦ 
ᖃᐅᔨᑦᑕᐃᓕᑎᑎᒋᐊᖃᓐᖏᑦᑐᖅ ᕿᒥᕐᕈᔨᒥ, ᐱᔾᔪᑎᖃᖅᑐᓂᒃ ᕿᒥᕐᕈᒍᑕᐅᔪᑦᓂᒃ ᕿᒥᕐᕈᔨᒥᒃ 
ᐅᖃᐅᔾᔪᐃᓗᓂᓘᓐᓃᑦ ᓱᓕᓐᖏᑦᑐᓂᒃ ᓴᖑᔪᑕᐅᔪᓐᓇᖅᑐᓂᒡᓘᓐᓃᑦ ᖃᐅᔨᒪᓗᓂ ᑕᐃᒪᐃᑦᑐᓂᒃ. 
 

ᐱᕋᔭᐅᑏᑦ ᐊᒻᒪᓗ ᐋᖅᑭᒋᐊᕈᑕᐅᑎᑕᐅᓃᑦ 
 
ᐱᕋᔭᐅᑏᑦ 
17. (1) ᑭᓇᑐᐃᓐᓇᐃᑦ ᑎᒦᑦ ᓱᕋᐃᔪᖅ ᐃᓚᒃᑲᓐᓂᖓᓃᑦᑐᓂᒃ 3(1), 3 (2) ᐅᕝᕙᓘᓐᓃᑦ 3 (4), ᐃᓚᖓᓂᒃ 
4, 7, 8, 9 ᐅᕝᕙᓘᓐᓃᑦ 10, ᐃᓚᒃᑲᓐᓂᖓᓃᑦ 13(1), 13(6), 14(1), 14(3), 16(18), 19(5), 20(6), 21(4) 
ᐅᕝᕙᓘᓐᓃᑦ 21(5) ᐸᓯᔭᒃᓴᐅᓂᐊᖅᐳᖅ ᐱᕋᔭᖕᓂᖓᓄᑦ ᐊᒻᒪᓗ ᐸᓯᔭᒃᓴᐅᑎᑕᐅᓂᖓᓄᑦ ᐊᑭᓖᑎᑕᐅᓂᐊᖅᐳᖅ 
ᒪᓕᒡᓗᓂ ᐃᓚᒃᑲᓐᓂᖓᓂᒃ (4). 
 
ᐱᕋᔭᖃᑦᑕᐃᓐᓇᕐᓂᖅ, ᓇᓗᓇᐃᒃᑯᑕᐃᑦ 
 (2) ᑭᓇᑐᐃᓐᓇᖅ ᓱᕋᐃᔪᖅ ᐃᓚᖓᓃᑦᑐᒥᒃ 11 ᐅᕝᕙᓘᓐᓃᑦ ᐃᓚᒃᑲᓐᓂᖓᓃᑦ 13(5) ᐅᕝᕙᓘᓐᓃᑦ 
21(1) ᐸᓯᔭᒃᓴᐅᓂᐊᖅᐳᖅ ᐱᕋᔭᖕᓂᖓᓄᑦ ᐊᒻᒪᓗ ᐊᑭᓖᑎᑕᐅᓂᐊᖅᐳᖅ ᓲᖑᓗᐊᓐᖏᑦᑐᒥᒃ 
ᐃᖃᖅᑐᖅᑕᐅᒍᑎᖓᓄᑦ ᐸᓯᔭᒃᓴᐅᑎᑕᐅᓂᐊᖅᐳᖅ ᒪᓕᒡᓗᓂ ᐅᓪᓗᖓᓂᒃ ᐅᓪᓘᓪᓘᓐᓃᑦ ᐃᓚᖓᓐᓂᒃ 
ᐸᓯᔭᒃᓴᐅᖑᖅᑎᑕᐅᕝᕕᖓᓐᓂ ᐅᕝᕙᓘᓐᓃᑦ ᐃᖏᕐᕋᐃᓐᓇᕐᓂᖓᓂ, ᐊᑭᓖᑎᑕᐅᓗᓂ ᒪᓕᒃᑕᐅᓗᓂ 
ᐃᓚᒃᑲᓐᓂᖓ (4). 
 
ᐱᕋᔭᖃᑦᑕᐃᓐᓇᕐᓂᖅ, ᐊᔪᐃᓐᓇᖅᑕᐅᓪᓗᓂ ᑲᒪᒋᔭᐅᑦᓯᐊᕆᐊᖃᕐᓂᖓ 
 (3) ᑭᓇᑐᐃᓐᓇᖅ ᒪᓕᓐᖏᑦᑐᖅ ᐱᑕᖃᕆᐊᖃᖅᑐᓂ ᐃᓚᒃᑲᓐᓂᖓᓃᑦᑐᓂ 5(1), 5(2), 5(3), 5(4), 
13(3) ᐅᕝᕙᓘᓐᓃᑦ 14(4) ᐸᓯᔭᒃᓴᐅᓂᐊᖅᐳᖅ ᐱᕋᔭᖕᓂᖓᓄᑦ ᐊᒻᒪᓗ ᐸᓯᔭᒃᓴᐅᑎᑕᐅᓂᖓᓄᑦ 
ᐊᑭᓖᑎᑕᐅᓂᐊᖅᐳᖅ, ᒪᓕᒡᓗᓂ ᐅᓪᓗᖓᓂᒃ ᐅᓪᓘᓪᓘᓐᓃᑦ ᐃᓚᖓᓐᓂᒃ ᒪᓕᓐᖏᓚᐅᕐᓂᖓᓂ ᐅᕝᕙᓘᓐᓃᑦ 
ᓱᓕ ᐃᖏᕐᕋᐃᓐᓇᖅᐸᑦ, ᐊᑭᓖᑎᑕᐅᓗᓂ ᐋᕿᒃᑕᐅᓯᒪᔪᒥ ᐃᓚᒃᑲᓐᓂᖓᓂ (4). 

ᐳᖅᑐᓂᖅᐹᒥᒃ ᐊᑭᓖᑎᑕᐅᓂᐊᕐᓂᖓ ᐊᑭᓖᑎᑕᐅᓂᖓ 
 (4) ᐊᑭᓖᑎᑕᐅᓂᖓ, ᐅᓪᓗᒧᓪᓘᓐᓃᑦ ᐊᑭᓖᑎᑕᐅᓂᖓ, ᖃᓄᐃᑦᑑᓂᖓ ᒪᓕᒡᓗᒍ, 
ᐅᖓᑖᓅᕐᓂᐊᓐᖏᑦᑐᖅ ᐊᖏᑎᒋᓂᖓ ᐊᑖᓂ ᒪᓕᒃᑕᐅᓗᓂ:  

(ᐃ) ᐸᓯᔭᒃᓴᐅᔪᖅ ᑎᒥᐅᒃᐸᑦ, ᖃᑦᓯᐅᓂᖓ ᐊᑭᓕᖅᑕᐅᒋᐊᖃᕐᓂᖓ ᑎᑎᕋᖅᑕᐅᓯᒪᔪᖅ 
ᓴᕿᑕᐅᔪᓂ 3 ᑕᕝᕙᓂ ᐃᓚᖓᓐᓂ, ᐊᑭᐊᓂ ᖃᑦᑎᐅᔪᓂ ᓯᕗᓂᐊᒍᑦ 
ᐸᓯᔭᒃᓴᕈᕈᑕᐅᓯᒪᔪᓂ ᓴᕿᑕᐅᓯᒪᔪᓂ 2 ᐊᒻᒪᓗ ᐃᓚᖓ ᐅᕝᕙᓘᓐᓃᑦ ᐃᓚᒃᑲᓐᓂᖓ 
ᓱᕋᐃᔭᐅᔪᒥᒃ ᑎᑎᕋᖅᓯᒪᔪᒥᒃ ᓴᕿᑕᐅᔪᒥ 1; ᐅᕝᕙᓘᓐᓃᑦ 

(ᐱ) ᐸᓯᔭᒃᓴᐅᔪᖅ ᑯᐊᐳᕇᓴᐅᒃᐸᑦ, ᖃᑦᓯᐅᓂᖓ ᑎᑎᕋᖅᑕᐅᓯᒪᔪᖅ ᓴᕿᑕᐅᓯᒪᔪᒥ 4 
ᑕᒪᑐᒧᖓ ᐃᓚᖓᓐᓄᑦ, ᐊᑭᐊᓂ ᓯᕗᓂᐊᒍᑦ ᐸᓯᔭᒃᓴᖑᕈᑕᐅᓚᐅᖅᑐᑦ ᓴᕿᑕᐅᔪᒥ 2 
ᐊᒻᒪᓗ ᐃᓚᖓ ᐅᕝᕙᓘᓐᓃᑦ ᐃᓚᒃᑲᓐᓂᖓ ᓈᓴᐅᑎᓕᒃ ᓱᕋᐃᔭᐅᔪᓂᒃ ᖃᑦᓯᐅᔪᓂᒃ 1. 

 
ᓇᓪᓕᑭᑖᕐᓂᖏᑦ ᐸᓯᔭᒃᓴᐅᖕᓃᑦ 
 (5) ᓇᓗᓇᐃᖅᑕᐅᑎᓪᓗᒍ ᖃᑦᓰᖅᑐᖅᖢᓂ ᐸᓯᔭᒃᓴᐅᔪᖅ ᐸᓯᔭᒃᓴᖑᖅᑎᑕᐅᓯᒪᓂᖓ ᑖᑦᓱᒥᖓᑦᓴᐃᓐᓇᖅ 
ᐸᓯᔭᒃᒍᑎᖃᕐᓂᖅᐸᑦ ᒪᓕᒡᓗᓂ ᐃᓚᒃᑲᓐᓂᖓ (4), ᑕᒪᓐᓇ ᐃᓱᒪᒋᔭᐅᔭᕆᐊᖃᖅᑐᑐᐊᖅ ᓇᓪᓕᑭᑖᕐᓂᖏᑦ 
ᐸᓯᔭᒃᓴᖑᖅᑎᑕᐅᓃᑦ, ᐊᒻᒪᓗ ᐃᓱᒪᒋᔭᐅᓂᐊᓐᖏᑦᑐᑦ ᓇᓪᓕᒃᑭᑖᕐᓂᖏᑦ ᐱᕋᔭᒍᑎᐅᔪᑦ ᐅᕝᕙᓘᓐᓃᑦ 
ᐱᕋᔭᓚᐅᕐᒪᖔᑦ ᓯᕗᓂᐊᒍᑦ ᑭᖑᓂᐊᒍᓪᓘᓐᓃᑦ ᐸᓯᔭᒃᓴᖑᖅᑎᑕᐅᓚᐅᕐᓂᖓᓐᓂᑦ. 
 
ᐱᕋᔭᖃᑦᑕᐃᓐᓇᕐᓂᖅ, ᑮᓇᐅᔭᒥᒃ ᐴᖅᓯᕝᕕᐅᓗᓂ ᓯᒡᒐᓕᐊᖅᑖᕐᕕᒃ 
 (6) ᑭᓇᑐᐃᓐᓇᖅ ᑎᒥ ᓱᕋᐃᔪᖅ ᐃᓚᖓᓃᑦᑐᒥᒃ 12(1) ᐸᓯᔭᒃᓴᐅᓂᐊᖅᐳᖅ ᐱᕋᔭᖕᓂᖓᓄᑦ ᐊᒻᒪᓗ 
ᐸᓯᔭᒃᓴᐅᑎᑕᐅᓂᖓᓄᑦ ᐊᑭᓖᑎᑕᐅᓂᐊᖅᐳᖅ, ᒪᓕᒡᓗᓂ ᐅᓪᓗᖓᓂᒃ ᐅᓪᓘᓪᓘᓐᓃᑦ ᐃᓚᖓᓐᓂᒃ 
ᐸᓯᔭᒃᓴᐅᖑᖅᑎᑕᐅᕝᕕᖓᓐᓂ ᐅᕝᕙᓘᓐᓃᑦ ᐃᖏᕐᕋᐃᓐᓇᕐᓂᖓᓂ, ᐊᑭᓖᑎᑕᐅᓗᓂ ᐅᖓᑖᓃᖑᓐᖏᑦᑐᖅ 
ᐃᒪᓐᓇᑎᒋ $2,000. 
 
ᐊᐅᓚᑦᓯᔨᐅᑉ ᐊᒻᒪᓗ ᐊᖓᔪᖄᕆᔭᐅᔪᑉ ᑲᒪᒋᔭᒃᓴᖏᑦ 
 (7) ᐊᐅᓚᑦᓯᔨ ᐅᕝᕙᓘᓐᓃᑦ ᐊᖓᔪᖄᕆᔭᐅᔪᖅ ᑯᐊᐳᕇᓴᒥ ᓴᓇᔪᑦ, ᓂᐅᕕᐊᒃᓴᖃᖅᑐᑦ ᐅᕝᕙᓘᓐᓃᑦ 
ᓯᐊᒃᒪᒃᑎᕆᕙᒃᑐᑦ ᑎᐹᑯᒥᒃ ᑲᒪᒋᔭᖃᕆᐊᖃᖅᑐᖅ ᐱᑦᓯᐊᖅᑐᒃᑯᑦ ᓄᖃᖅᑎᑎᓯᒪᓇᓱᖕᓂᕐᒥᒃ ᑯᐊᐳᑯᕇᓴᒥᒃ 
ᑕᒪᑐᒥᖓ ᐱᖁᔭᒥᒃ ᓱᕋᐃᑎᑦᓯᑕᐃᓕᓂᕐᒥᒃ. 
 
ᐊᐅᓚᑦᓯᔨᐅᑉ ᐊᒻᒪᓗ ᑲᑎᒪᔩᑦ ᑲᒪᒋᔭᒃᓴᖏᑦ 
 (8) ᐊᐅᓚᑦᓯᔨ ᐅᕝᕙᓘᓐᓃᑦ ᐊᖓᔪᖄᕆᔭᐅᔪᖅ ᑯᐊᐳᕇᓴᒥ ᓇᖕᒥᓂᖃᖅᑐᖅ, ᓇᔪᖅᑕᖃᖅᑐᖅ, 
ᐅᕝᕙᓘᓐᓃᑦ ᐊᐅᓚᑦᓯᔪᖅ ᑲᒪᒋᔭᖃᖅᑐᕐᓘᓐᓃᑦ ᐃᓂᒋᔭᐅᔪᒥᒃ ᐅᖃᐅᓯᕆᔭᐅᔪᒥ ᐃᓚᖓᓂ 13(4) (ᒋ) 
ᑲᒪᒋᔭᖃᕆᐊᖃᖅᑐᖅ ᐱᑦᓯᐊᖅᑐᒃᑯᑦ ᓄᖃᖅᑎᑎᓯᒪᓇᓱᖕᓂᕐᒥᒃ ᑯᐊᐳᑯᕇᓴᒥᒃ ᑕᒪᑐᒥᖓ ᐱᖁᔭᒥᒃ 
ᓱᕋᐃᑎᑦᓯᑕᐃᓕᓂᕐᒥᒃ ᐃᓚᒃᑲᓐᓂᕐᒥᒃ 13(5). 
 
ᐱᕋᔭᐅᑏᑦ 
 (9) ᑭᓇᑐᐃᓐᓇᖅ ᑎᒥ ᑲᒪᒋᔭᖃᕆᐊᖃᖅᑐᖅ ᐋᕿᒃᑕᐅᓯᒪᔪᓂᒃ ᐃᓚᒃᑲᓐᓂᖓᓂ (7) ᐅᕝᕙᓘᓐᓃᑦ (8) 
ᐊᒻᒪᓗ ᐊᑐᓐᖏᓐᓂᖅᐸᑦ ᑲᒪᒋᒋᐊᖃᖅᑕᒥᓂᒃ ᐊᑭᓖᑎᑕᐅᓂᐊᖅᐳᖅ ᓲᖑᓗᐊᓐᖏᑦᑐᒥᒃ ᐃᖃᖅᑐᖅᑕᐅᒍᑎᖓᓄᑦ 
ᐸᓯᔭᒃᓴᐅᑎᑕᐅᓂᐊᖅᐳᖅ ᐅᖓᑖᓘᓐᖏᑦᑐᖅ ᐃᒪᓐᓇᑎᒋ $100,000. 

ᐸᓯᔭᐅᔪᓐᓇᕐᓂᖅ ᐃᖃᖅᑐᖅᑕᐅᔪᓐᓇᕐᓗᓂ 
 (10) ᑭᓇᑐᐃᓐᓇᖅ ᑎᒥ ᐃᖃᖅᑐᖅᑕᐅᑐᐃᓐᓇᕆᐊᓕᒃ ᐊᒻᒪᓗ ᐸᓯᔭᒃᓴᖑᖅᑎᑕᐅᓗᓂ ᒪᓕᒡᓗᑎᒃ 
ᐃᓚᒃᑲᓐᓂᖓ (9) ᐃᒪᐃᒃᑲᓗᐊᖅᐸᑦ ᑯᐊᐳᕇᓴᐅᔪᖅ ᐃᖃᖅᑐᖅᑕᐅᔪᒃᓴᖑᖅᑎᑕᐅᑎᓐᓇᒍ ᐅᕝᕙᓘᓪᓃᑦ 
ᐸᓯᔭᒃᓴᖑᖅᑎᑕᐅᑎᓐᓇᒍ.

ᓴᖅᑭᑕᐅᔪᖅ 

1 2 3 4 
          ᐋᕿᒃᓯᒪᔾᔪᑕᐅᔪᖅ  

ᓱᕋᒃᑕᐅᔪᖅ 
    ᖃᑦᓯᐅᓂᖏᑦ 

ᓯᕗᓂᐊᒍᑦ 
ᐸᓯᔭᒃᓴᖑᕈᑎᐅᔪᕕ
ᓃᑦ 

      ᐳᖅᑐᓂᖅᐹᒥᒃ 
ᐊᑭᓖᑎᑕᐅᓂᖓ 
ᑭᓇᑐᐃᓐᓇᖅ ᑎᒥ  

     ᐳᖅᑐᓂᖅᐹᒥᒃ 
ᐊᑭᓖᑎᑕᐅᓂᖓ 
ᑯᐊᐳᕇᓴ 

  $ $ 
3(1), 3(2) 0 4,000 15,000 

 1 10,000 20,000 

 2 20,000 50,000 

 3 ᐅᖓᑖᓂᓘᓐᓃᑦ 100,000 150,000 

3(4), 4, 5(1), 5(2), 5(3), 
5(4),  

0  2 000   5 000 

7, 8, 9, 11, 13(3), 13(5), 1  5 000  15 000 
13(6), 14(4), 16(18), 19(5), 
20(6), 21(1), 21(4), 21(5) 

2 10 000  25 000 

 3 ᐅᖓᑖᓂᓘᓐᓃᑦ 50 000            75 000 

10 0  2 000 100 000 
 1  5 000 300 000 
 2 10 000 300 000 
 3 ᐅᖓᑖᓂᓘᓐᓃᑦ           50 000           300 000 

13(1), 14(1), 14(3) 0  1 000  
 1 ᐅᖓᑖᓂᓘᓐᓃᑦ           5 000  

 
ᐃᖃᖅᑐᐃᕕᒃᑯᑦ ᓴᖏᓂᖃᕐᓂᖅ 
18. ᐊᒻᒪᓗ ᑕᐃᒪᐃᑕᐅᑎᓪᓗᒍ ᐸᓯᔭᐅᓂᕐᒧᑦ ᐊᑭᓖᑎᑕᐅᓃᑦ ᐃᓚᖓᓐᓂ 17, ᒥᓂᔅᑕ ᓄᖃᖅᑎᑎᒍᑎᒥᒃ 
ᑐᒃᓯᕋᕈᓐᓇᖅᑐᖅ ᑭᓇᑐᐃᓐᓇᕐᒧᑦ ᑎᒥᒧᑦ, ᐸᓯᔭᒃᓴᖑᖅᓯᒪᔪᒧᑦ ᐱᕋᔭᒃᖢᓂ ᑕᒪᑐᒪ ᐱᖁᔭᐅᑉ ᐊᑖᓂ ᐅᕝᕙᓘᓐᓃᑦ 
ᐊᑐᐊᒐᓂᒃ, ᐱᕋᔭᖃᑦᑕᐃᓐᓇᖅᐸ ᑕᒪᑐᒥᖓ ᐱᖁᔭᒥᒃ ᐅᕝᕙᓘᓐᓃᑦ ᐊᑐᐊᒐᓂᒃ ᐊᒻᒪᓗ, ᖃᓄᑐᐃᓐᓇᖅ 
ᐸᓯᔭᐅᓂᕐᒧᑦ ᐊᑎᓖᑎᑎᓗᓂ ᐃᖢᐊᖅᓴᖅᑎᑎᓗᓂᓘᓐᓃᑦ ᖃᓄᑐᐃᓐᓇᖅ ᐃᓚᓯᓗᓂ ᐊᑭᓖᑎᑕᐅᖁᔭᐅᔪᓂᒃ, 
ᐃᖃᖅᑐᐃᕕᒃ ᑎᓕᓯᔾᔪᑎᓕᐅᕈᓐᓇᖅᑐᖅ ᓄᖃᖅᓯᒪᑎᑕᐅᖁᓪᓗᒍ ᐱᕋᔭᖃᑦᑕᐃᓐᓇᖅᐸᖁᓇᒍ ᑕᐃᒪᓐᓇᓘᓐᓃᑦ 
ᑖᑦᓱᒥᖓᑦᓴᐃᓐᓇᖅ ᐊᑐᖅᑕᖁᓇᒍ ᑖᓐᓇ ᑭᒃᑯᑐᐃᓐᓇᖅ ᑎᒥ. 
 

ᑕᕝᕙᑦᓴᐅᑎᒋ ᐱᔪᓐᓇᐃᓪᓕᑎᑕᐅᔪᑦ 
 
ᑎᐹᑯᐃᑦ ᓂᐅᕕᖅᑕᐅᓂᖏᓐᓄᑦ ᐱᕋᔭᐅᑏᑦ 
19. (1) ᑕᒪᓐᓇ ᐃᓚᖓ ᒪᓕᒃᑕᐅᓪᓗᓂ, ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᑎᐹᑯᐃᑦ ᓂᐅᕕᖅᑕᐅᓂᖏᓐᓄᑦ 
ᐱᕋᔭᒍᑎᐅᔪᑦ: 

(ᐃ) ᓱᕋᐃᓂᖅ ᐃᓚᒃᑲᓐᓂᖓᓂᒃ 3(1) ᐅᕝᕙᓘᓐᓃᑦ 3(2), ᐃᓚᖓᓂᒃ 4, 7, 8, 10, 11 
ᐅᕝᕙᓘᓐᓃᑦ 12 ᐅᕝᕙᓘᓐᓃᑦ ᐃᓚᒃᑲᓐᓂᖓᓂᒃ (5) ᑕᒪᑐᒪ ᑎᑎᕋᖅᓯᒪᓂᖓᓂ; 
ᐅᕝᕙᓘᓐᓃᑦ 

(ᐱ) ᓱᕋᐃᓂᖅ ᐃᓚᖓᓂᒃ 5.1 ᑎᐹᑯᓄᑦ ᑖᒃᓰᔭᐅᑏᑦ ᐱᖁᔭᕐᔪᐊᖓᓂᒃ. 
 
ᖃᐅᔨᑎᑦᓯᓂᖅ 
 (2) ᐅᔾᔨᕈᓱᓕᕈᓂ ᑕᒪᒃᑯᐊ ᐊᑐᖅᑕᐅᒋᐊᖃᖅᑐᑦ ᒪᓕᒃᑕᐅᓐᓂᖅᐸᑕ, ᒥᓂᔅᑕ, ᐅᕝᕙᓘᓐᓃᑦ ᑎᒥ 
ᑎᓕᔭᐅᓯᒪᔪᖅ ᑎᑎᕋᖅᑕᐅᓯᒪᔪᒃᑯᑦ ᒥᓂᔅᑕᒧᑦ, ᑐᓂᓯᓚᖓᔪᖅ ᖃᐅᔨᑎᑦᓯᒍᑎᒥᒃ ᐱᔪᓐᓇᐃᓪᓕᑎᑕᐅᓯᒪᒍᑎᒥᒃ 
ᐋᕿᒃᑕᐅᓯᒪᔪᒥᒃ ᐊᑖᓂ ᐃᓚᒃᑲᓐᓂᖓᓂ (5) ᑎᒥᒧᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪᓗ 
ᓂᐅᕕᐊᒃᓴᖃᖅᑎᐅᔪᓄᑦ ᑎᐹᑯᓂᒃ ᓄᓇᕗᒥ: 

(ᐃ) ᐊᑕᐅᓯᖅ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᑎᒦᑦ ᐸᓯᔭᒃᓴᖑᖅᑎᑕᐅᓯᒪᑎᓪᓗᒋᑦ ᒪᕐᕉᖕᓂᒃ 
ᓂᐅᕕᖅᑎᑎᓂᕐᒥᒃ ᐱᕋᔭᒍᑎᓂᒃ ᐃᓂᒋᔭᐅᔪᒥ ᓇᖕᒥᓂᕆᔭᐅᔪᒥ ᐅᕝᕙᓘᓐᓃᑦ 
ᓇᔪᖅᑕᐅᔪᒥ ᑎᒥᒧᑦ ᐊᕐᕌᒍᓂ ᑕᓪᓕᒪᓂ ᓈᔪᓂ; 

(ᐱ) ᑭᓇᑐᐃᓐᓇᖅ ᑎᒥ ᐸᓯᔭᒃᓴᖑᖅᑎᑕᐅᓯᒪᔪᖅ ᐱᖓᓱᒋᔭᖓᓐᓂᒃ ᑎᐹᑯᒥᒃ 
ᓂᐅᕕᐊᒃᓴᖃᕐᓂᕐᒥᒃ ᐱᕋᔭᒍᑎᖃᕐᓗᓂ ᑕᐃᑲᓂᒃᑲᓐᓂᖅ ᐊᕐᕌᒍᐃᑦ ᑕᓪᓕᒪᑦ 
ᐊᑐᖅᑕᐅᑎᓪᓗᒍ ᓯᕗᓂᐊᒍᑦ ᑭᒍᓪᓖᑦᑐᒥᒃ ᐸᓯᔭᒃᓴᖑᕈᑎᐅᔪᒥᒃ ᐅᖃᖅᑕᐅᓯᒪᔪᒥᒃ 
ᑎᑎᕋᖅᓯᒪᓂᖓᓂ (ᐃ); ᐊᒻᒪᓗ  

(ᑎ) ᐊᔪᐃᓐᓇᕆᐊᒃᑲᓐᓂᕐᕕᖓ ᐱᕕᒃᓴᐅᕕᖓ ᐸᓯᔭᒃᓴᖑᖅᑎᑕᐅᑎᓪᓗᒍ ᑎᑎᕋᖅᑕᐅᓯᒪᔪᒥ 
(ᐃ) ᐃᓱᓕᓯᒪᓕᖅᐸᑦ ᓴᕿᑕᐅᓚᐅᓐᖏᑎᓪᓗᒍ ᐊᔪᐃᓐᓇᕆᐊᒃᑲᕐᓂᕐᕕᖓ, ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐊᔪᐃᓐᓇᕆᐊᒃᑲᓐᓂᕈᑕᐅᔪᑦ ᐱᔭᕇᖅᑕᐅᒃᐸᑦ. 

 
ᐊᑐᓕᖅᑎᑕᐅᓂᖓ ᐃᓚᒃᑲᓐᓂᖅ (2) 
 (3) ᐃᓚᒃᑲᓐᓂᖅ (2) ᐊᑐᓐᖏᑦᑐᖅ ᓇᖕᒥᓂᖃᕐᓂᐅᔪᖅ ᐊᓯᔾᔨᕐᓂᖅᐸᑦ ᐃᓂᒋᔭᐅᔪᒥ ᐃᒪᓐᓇᑐᑦ 
ᓱᓕᔪᓐᓇᑦᓯᐊᖅᑐᒃᑯᑦ ᐱᓇᓱᐊᕈᑕᐅᓗᓂ ᖃᓂᓐᖏᓪᓗᓂ ᓯᕗᓪᓕᐅᑉ ᐊᒻᒪᓗ ᑐᒡᓕᐊᑕ ᐱᕋᔭᖕᓂᐅᑉᓚᐅᖅᑐᑉ, 
ᓯᕗᓪᓕᐅᓪᓗ ᐊᒻᒪᓗ ᐱᖓᓱᖓᑕ ᐱᕋᔭᖕᓂᐅᑉ ᐅᕝᕙᓘᓐᓃᑦ ᑐᒡᓕᖓᑕ ᐊᒻᒪᓗ ᐱᖓᔪᐊᑕ ᐱᕋᔭᖕᓂᐅᓚᐅᖅᑐᑉ. 
 
ᐅᓪᓗᖓ 
 (4) ᖃᐅᔨᑎᑦᓯᓂᖅ ᓇᓗᓇᐃᖅᓯᓇᔭᖅᑐᖅ ᐅᓪᓗᖓᓂᒃ ᖃᖓ ᐊᑐᓕᖅᑎᑕᐅᓂᐊᕐᓂᖓᓂᒃ. 
 
ᓂᐅᕕᐊᒃᓴᖃᕐᓂᖅ, ᑐᖁᖅᓯᓂᖅ ᐊᒻᒪᓗ ᐊᐅᓪᓚᕐᑎᑎᓂᖅ ᐊᔪᖅᑎᑕᐅᔪᑦ 
 (5) ᐊᑐᖅᑕᐅᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᖃᖓᐅᓂᖓ,  

(ᐃ) ᑭᓇᑐᐃᓐᓇᖅ ᑎᒥ ᓂᐅᕕᐊᒃᓴᖃᕐᓂᐊᓐᖏᑦᑐᖅ ᐅᕝᕙᓘᓐᓃᖅ ᑐᖁᐃᓯᒪᓗᓂ ᐃᓂᒥ 
ᐃᒪᓐᓇ ᑎᐹᑯ ᓂᐅᕕᕈᑕᐅᓪᓗᓂ ᐱᕋᔭᒡᕕᐅᓚᐅᖅᑐᒥ; ᐊᒻᒪᓗ 

(ᐱ) ᑭᓇᑐᐃᓐᓇᖅ ᓂᐅᕕᖅᑎ ᐊᐅᓪᓚᖅᑎᑎᓂᐊᓐᖏᑦᑐᖅ ᑎᐹᑯᒥᒃ ᐃᓂᒧᑦ ᐅᕝᕙᓘᓐᓃᑦ 
ᖃᐃᑎᑎᕝᕕᖃᕐᓗᓂ ᑕᐃᑯᖓ. 

 
ᐊᑐᖅᑕᐅᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᖃᖓᐅᓂᖓ 
 (6) ᑕᒪᓐᓇ ᐱᔾᔪᑎᒋᓪᓗᒍ ᐃᓚᒃᑲᓐᓂᖅ (5), ᐊᑐᖅᑕᐅᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᖃᖓᐅᓂᖓ 
ᐃᒪᓐᓇᐅᔪᖅ,  



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

S.Nu. 2003,c.13 17

(ᐃ) ᑕᕿᑦ ᐊᕐᕕᓂᓖᑦ ᑭᖑᓂᖓᒍᑦ ᐅᓪᓘᑉ ᓇᓗᓇᐃᖅᑕᐅᓯᒪᔪᑉ ᐃᓚᒃᑲᓐᓂᖓᓂ (2), 
ᐃᒪᐃᑉᐸᑦ ᑎᒥ ᐱᕋᔭᒃᓯᒪᒃᐸᑦ ᒪᕐᕉᖕᓂᒃᑲᓐᓂᖅ ᑎᐹᑯᒥᒃ ᓂᐅᕕᐊᒃᓴᖃᕐᓗᓂ 
ᐸᓯᔭᒃᓴᖑᕈᑕᐅᔪᓂᒃ ᑕᐃᑲᓂᒃᑲᓐᓂᖅ ᐃᓂᒋᔭᐅᔪᒥ ᐊᕐᕌᒍᐃᑦ ᑕᐃᓪᓕᒪᑦ ᓯᕗᐊᓂ 
ᒫᓐᓇᐅᔪᖅ ᐸᓯᔭᒃᓴᐅᓂᕐᒥᑦ; 

(ᐱ) ᑕᕿᑦ 9-ᓂᒃ ᑭᖑᓂᐊᒍᑦ ᐅᓪᓗᑉ ᐋᕿᒃᑕᐅᓯᒪᔪᑉ ᖃᐅᔨᒃᑲᐅᑎᒥ, ᑎᒥ 
ᐸᓯᔭᒃᓴᖑᖅᑎᑕᐅᓯᒪᒃᐸᑦ ᐱᖓᓱᓂᒃ ᐊᓯᖏᓐᓂᒃ ᑎᐹᑯᒥᒃ ᓂᐅᕕᐊᒃᓴᖃᕐᓂᕐᒧᑦ 
ᐱᕋᔭᐅᑎᓂᒃ ᑕᐃᑲᓂᒃᑲᓐᓂᖅ ᐃᓂᒥ ᑕᓪᒪᑦ ᐊᕐᕌᒍᑦ ᐊᑐᖅᑕᐅᑎᓪᓗᒋᑦᓴᐃᓐᓇᒥ; 
ᐊᒻᒪᓗ 

(ᑎ) ᑕᕿᑦ 12 ᑭᖑᓂᖓᒍᑦ ᐅᓪᓗᖓᓂᑦ ᓇᓗᓇᐃᖅᑕᐅᓯᒪᔪᒥ ᖃᐅᔨᒃᑲᐅᑎᒥ, ᑎᒥ 
ᐸᓯᔭᒃᓴᖑᖅᑎᑕᐅᓯᒪᒃᐸᑦ ᐅᖓᑖᓂ ᐱᖓᓱᑦ ᑎᐹᑯᒥᒃ ᓂᐅᕕᐊᒃᓴᖃᕐᓂᕐᒧᑦ 
ᐱᔾᔪᑎᓕᖕᓂᒃ ᑕᐃᑲᓂᒃᑲᓐᓂᖅ ᑕᓪᓕᒪᑦ ᐊᕐᕌᒍᑦᓴᐃᓐᓇᕐᓂ. 

 
ᓴᐳᑎᔭᐅᔾᔪᑎᒃᓴᖅ 
 (7) ᓴᐳᑎᔭᐅᔾᔪᑎᒃᓴᖅ ᐃᖃᖅᑐᖅᑕᐅᔾᔪᑎᒧᑦ ᐃᓚᒃᑲᓐᓂᖓᓂ ᐊᑖᓂ (5) ᒪᓕᒐᑎᒍᑦ ᐃᖃᖅᑐᖅᑕᐅᔪᖅ 
ᑎᑭᕝᕕᐅᓚᐅᓐᖏᓐᓂᖓᓂᒃ ᖃᐅᔨᓴᐅᑎᒧᑦ ᐊᑕᐅᑦᑎᒃᑯᑦ ᐱᕋᔭᒡᕕᐅᓚᐅᕐᕕᖓᓂ. 
 
ᐃᓚᐅᑎᑕᐅᓐᖏᑦᑐᖅ 
 (8) ᑎᐹᑯᒥᒃ ᑐᖁᖅᓯᒪᒋᐊᖃᓐᖏᑎᑕᐅᔪᑦ ᐊᑐᖅᑎᑕᐅᓐᖏᑦᑐᖅ ᓴᓇᔨ ᐊᒥᓲᓐᖏᑦᑐᓂᒃ ᐱᓯᒪᔪᒧᑦ 
ᓇᖕᒥᓂᖅ ᐊᑐᕐᓂᐊᕐᑕᒥᓂᒃ ᑐᖁᐃᓯᒪᓗᓂ ᐃᖃᓇᐃᔭᕐᕕᖕᒥᐅᔪᒥ. 
 
ᓇᓪᓕᑭᑖᕐᓂᖏᑦ ᐸᓯᔭᒃᓴᐅᒍᑏᑦ 
 (9) ᖃᑎᓰᖅᑐᖅᖢᓂ ᑎᒥ ᐸᓯᔭᒃᓴᐅᓕᓚᐅᕐᓂᖓ ᐊᓯᖓᓐᓄᑦ ᑎᐹᑯᒥᒃ ᓂᐅᕕᐊᒃᓴᖃᖅᖢᓂ 
ᐱᕋᔭᓚᐅᕐᓂᖓ ᑕᒪᑐᒧᖓ ᐃᓚᖓᓐᓄᑦ ᓇᓗᓇᐃᔭᖅᑕᐅᓂᖓ, ᑖᓐᓇ ᐃᓱᒪᒋᔭᐅᔭᕆᐊᖃᖅᑐᑐᐊᖅ 
ᓇᓪᓕᑭᑖᕐᓂᖏᑦ ᐸᓯᔭᒃᓴᐅᓯᒪᓂᖏᑦ, ᐊᒻᒪᓗ ᐃᓱᒪᒋᔭᐅᓂᖓᓐᖏᑦᑐᑦ ᓇᓪᓕᑭᑖᖅᖢᑎᒃ ᐱᕋᔭᖕᓂᐅᔪᑦ 
ᓯᕗᓂᐊᒍᑦ ᐱᔭᐅᓚᐅᖅᑐᑦ ᐅᕝᕙᓘᓐᓃᑦ ᑭᖑᓂᖓᒍᑦ ᐸᓯᔭᒃᓴᖑᓚᐅᕐᓂᐅᑉ. 
 
ᑐᓴᒐᒃᓴᓕᐊᖑᔪᑦ ᐱᕙᓪᓕᐊᔪᓂ 
 (10) ᑖᓐᓇ ᒥᓂᔅᑕ, ᐅᕝᕙᓘᓐᓃᑦ ᑎᓕᔭᐅᓯᒪᓂᖃᖅᑐᖅ ᑎᑎᕋᖅᓯᒪᔪᒃᑯᑦ ᒥᓂᔅᑕᒧᑦ, ᐃᒪᐃᓐᓇᔭᖅᑐᖅ 
ᐊᔾᔨᖓᓂᒃ ᖃᐅᔨᒃᑲᕈᑎᐅᑉ ᐊᑖᓂ ᐃᓚᒃᑲᓐᓂᖓ (2) ᑐᓴᒐᒃᓴᓕᐊᖑᑎᑎᓗᓂ ᐱᕙᓪᓕᐊᔪᓂ ᓄᓇᓕᖕᓂ 
ᐅᖃᓂᒫᖅᑕᐅᕕᖃᖅᑐᓂ ᑐᕌᖓᓂᖃᖅᑐᑦ ᖃᐅᔨᒃᑲᐅᑎᒧᑦ.  
 
ᐊᖅᓵᖅᑕᐅᓂᖅ 
20. (1) ᖃᐅᔨᓇᓱᐊᖅᑎ ᑎᒍᓯᔪᓐᓇᖅᑐᖅ, ᖃᐅᔨᒃᑲᖅᑎᑎᓇᓂ ᐊᓯᖓᒍᓪᓘᓐᓃᑦ ᐃᖏᕐᕋᒍᑎᖃᕋᓂ, 
ᑎᐹᑯᒥᒃ ᑐᖁᖅᑕᐅᓯᒪᔪᒥᒃ ᐃᓂᒥ ᓱᕋᐃᓗᓂ ᐃᓚᖓᓂᒃ 19. 
 
ᐊᖅᓵᖅᓯᒍᑕᐅᔪᖅ ᐊᑭᓖᒍᑕᐅᓪᓗᓂ  
 (2) ᑎᐹᑯ ᐊᖅᓵᖅᑕᐅᔪᖅ ᑕᒪᓐᓇ ᐃᓚᖓ ᐊᑐᖅᑕᐅᓪᓗᓂ ᐊᖅᓵᕈᑕᐅᔪᖅ ᐊᑭᓖᒍᑕᐅᓪᓗᓂ ᓄᓇᕗᑦ 
ᒐᕙᒪᖓᓐᓄᑦ ᐊᒻᒪᓗ ᐃᓱᒪᖅᓱᕈᑕᐅᓂᐊᖅᖢᓂ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᖃᓄᑐᐃᓐᓇᖅ ᐱᖁᔭᖓ 
ᒪᓕᒃᑕᐅᓗᓂ.  

ᑮᓇᐅᔭᐃᑦ 
 (3) ᖃᓄᑐᐃᓐᓇᖅ ᑮᓇᐅᔭᐃᑦ ᓇᓂᔭᐅᔪᖅ ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᖕᒥᑦ 
ᐃᓗᓕᖃᖅᑐᒥᒃ ᑎᐹᑯᒥᒃ ᐊᖅᓵᖅᑕᐅᔪᒥᒃ ᐊᑖᓂ ᑕᒪᑐᒪ ᐃᓚᖓᓂ ᐊᖅᓵᖅᓯᒍᑕᐅᓚᖓᔪᖅ ᐊᑭᓖᒍᑕᐅᓗᓂ 
ᑮᓇᐅᔭᓕᕆᔩᑦ ᒥᓂᔅᑕᖓᓐᓄᑦ. 
 
ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᒃ 
 (4) ᖃᐅᔨᓇᓱᐊᖅᑎᐅᑉ ᐱᒃᓴᖅᑐᓂᖓ ᐊᖅᓵᖅᓯᒍᓐᓇᕐᓂᕐᒥᒃ ᐃᓚᖃᖅᑐᖅ ᐱᒃᓴᖅᑐᓂᕐᒥᒃ 
ᒪᑐᐃᖅᓯᓂᕐᒥᒃ ᑮᓇᐅᔭᒥᒃ ᐴᖅᓯᕝᕕᒋᓗᒍ ᓯᒡᒐᓕᐊᖅᑖᕐᕕᖕᒥᑦ ᕿᒥᕐᕈᓂᐊᕐᓗᒍ ᐃᓗᓕᖏᑦ, ᑖᓐᓇ 
ᖃᐅᔨᓇᓱᐊᖅᑎ ᐃᓱᒪᒃᐸᑦ ᐃᒪᐃᓐᓂᐊᕋᓱᒋᓪᓗᓂᐅᒃ ᑖᓐᓇ ᓯᒡᒐᓕᐊᖃᕐᕕᒃ ᐱᑕᖃᕐᓂᐊᕐᓂᖓᓂᒃ ᑎᐹᑯᒥᒃ 
ᑐᖁᖅᑕᐅᓯᒪᔪᒥᒃ ᓱᕋᐃᓪᓗᓂ ᐃᓚᖓᓂᒃ 19, ᐊᒻᒪᓗ ᑭᓇᑐᐃᓐᓇᖅ ᑎᒥ ᐊᑭᓖᑎᑕᐅᖁᔭᐅᓂᐊᓐᖏᑦᑐᖅ 
ᓱᕋᒃᑕᐅᓐᓂᖅᐸᑦ ᓯᒡᒐᓕᐊᖃᕐᕕᒃ ᒪᑐᐃᖅᑕᐅᓂᖓᓄᑦ. 
 
ᐊᑐᓕᖅᑎᑕᐅᓂᖏᑦ ᐃᓚᒃᑲᓐᓂᖏᑦ 16(4)-ᒥᑦ 16(7)-ᒧᑦ 
 (5) ᐃᓚᒃᑲᓐᓂᖏᑦ 16(4), 16(5), 16(6) ᐊᒻᒪᓗ 16(7) ᐊᑐᓕᖅᑎᑕᐅᔪᑦ, ᐱᑕᖃᕆᐊᖃᖅᑐᓂᒃ 
ᐊᓯᔾᔨᐊᕐᔪᒃᓯᒪᓪᓗᑎᒃ, ᑖᑦᓱᒧᖓ ᖃᐅᔨᓇᓱᐊᖅᑎᒧᑦ ᒪᓕᒃᑐᒧᑦ ᐃᓚᒃᑲᓐᓂᖏᓐᓂᒃ (1) ᐅᕝᕙᓘᓐᓃᑦ (3). 
 
ᐊᒡᕕᐊᕋᓱᐊᕐᓂᖅ 
 (6) ᑭᓇᑐᐃᓐᓇᖅ ᑎᒥ ᓄᖃᖅᑎᑎᓯᒪᓂᐊᓐᖏᑦᑐᖅ, ᐊᒡᕕᐊᕋᓱᐊᕐᕕᒋᓗᒍᓘᓐᓃᑦ ᐅᕝᕙᓘᓐᓃᑦ 
ᐸᒡᕕᓵᕐᓗᓂ ᖃᐅᔨᓇᓱᐊᖅᑎᒥᒃ ᒪᓕᒃᑐᒥᒃ ᑕᒪᑐᒥᖓ ᐃᓚᖓᓐᓂᒃ. 
 
ᓇᓗᓇᐃᒃᑯᑕᐃᑦ 
21. (1) ᓇᖕᒥᓂᓕᒃ ᐅᕝᕙᓘᓐᓃᑦ ᐃᓂᖃᖅᑐᖅ ᐃᓂᒥ ᐊᔪᖅᑎᑕᐅᓂᖃᖅᑐᒥ ᐃᓚᖓᓂ 19 
ᐃᒪᐃᓐᓇᔭᖅᑐᖅ ᑲᒪᒋᔭᖃᕐᓗᓂ ᓇᓗᓇᐃᒃᑯᑕᐃᑦ ᓂᕕᓐᖓᖅᑕᐅᓯᒪᒐᓗᐊᕐᒪᖔᑕ ᑕᐃᑲᓂ ᖃᓄᐃᑦᑐᒃᑯᑦ ᐊᒻᒪᓗ 
ᒪᓕᒃᑕᐅᔭᕆᐊᖃᖅᑐᒃᑯᑦ ᐱᖁᔭᐅᔪᑐᑦ. 
 
ᖃᐅᔨᓇᓱᐊᖅᑎᒧᑦ ᓂᕕᓐᖓᖅᑕᐅᔪᑦ 
 (2) ᓇᓗᓇᐃᒃᑯᑕᐃᑦ ᓂᕕᓐᖓᖅᑕᐅᓐᖏᑉᐸᑕ ᒪᓕᒡᓗᑎᒃ ᐊᑐᖁᔭᐅᔪᓂᒃ, ᖃᐅᔨᓴᖅᑎ ᐃᓯᕈᓐᓇᖅᑐᖅ 
ᓇᔪᖅᑕᐅᔪᒥ ᐃᓯᕈᑎᖃᓐᖏᓪᓗᓂ ᐊᒻᒪᓗ ᓂᕕᓐᖓᐃᓗᓂ ᒪᓕᖁᔭᐅᔪᓂᒃ ᐊᒻᒪᓗ ᖃᓄᐃᖁᔭᐅᔪᓂᒃ 
ᐱᔭᐅᖁᔭᑎᒍᑦ. 
 
ᐊᑐᓕᖅᑎᑕᐅᓂᖏᑦ ᐃᓚᒃᑲᓐᓂᖏᑦ 16(4)-ᒥᑦ 16(7)-ᒧᑦ 
 (3) ᐃᓚᒃᑲᓐᓂᖏᑦ 16(4), 16(5), 16(6) ᐊᒻᒪᓗ 16(7) ᐊᑐᓕᖅᑎᑕᐅᔪᑦ, ᐱᑕᖃᕆᐊᖃᖅᑐᓂᒃ 
ᐊᓯᔾᔨᐊᕐᔪᒃᓯᒪᓪᓗᑎᒃ, ᑖᑦᓱᒧᖓ ᖃᐅᔨᓇᓱᐊᖅᑎᒧᑦ ᒪᓕᒃᑐᒧᑦ ᐃᓚᒃᑲᓐᓂᖓᓂᒃ (2). 
 
ᐊᒡᕕᐊᕋᓱᐊᕐᓂᖅ 
 (4) ᑭᓇᑐᐃᓐᓇᖅ ᑎᒥ ᓄᖃᖅᑎᑎᓯᒪᓂᐊᓐᖏᑦᑐᖅ, ᐊᒡᕕᐊᕋᓱᐊᕐᕕᒋᓗᒍᓘᓐᓃᑦ ᐅᕝᕙᓘᓐᓃᑦ 
ᐸᒡᕕᓵᕐᓗᓂ ᖃᐅᔨᓇᓱᐊᖅᑎᒥᒃ ᒪᓕᒃᑐᒥᒃ ᑕᒪᑐᒥᖓ ᐃᓚᒃᑲᓐᓂᖓᓐᓂᒃ (2). 

ᓇᓗᓇᐃᒃᑯᑕᐃᑦ ᐲᖅᑕᐅᒋᐊᖃᓐᖏᑦᑐᑦ 
 (5) ᑭᓇᑐᐃᓐᓇᖅ ᑎᒥ ᐲᖅᓯᓂᐊᓐᖏᑦᑐᖅ ᓇᓗᓇᐃᒃᑯᑕᒥᒃ ᓂᕕᓐᖓᖅᑕᐅᓯᒪᔪᒥᒃ ᑕᒪᓐᓇ ᐃᓚᖓ 
ᒪᓕᒃᑕᐅᓗᓂ ᐱᑦᑕᐃᓕᑎᑎᓂᖅ ᐊᑐᓕᖅᑎᑕᐅᓂᖓ. 
 

 
ᑲᑎᖅᓱᖅᓯᒪᔪᑦ 

 
ᒪᓕᒐᐃᑦ ᐱᓯᒪᔪᑦ ᐱᖁᔭᕐᓂᑦ 
22. (1) ᑖᓐᓇ ᑲᒥᓯᓇᖓᑦ ᒥᓂᔅᑕᐃᑦ ᑲᑎᒪᔨᖏᑕ ᐋᖅᑮᔪᓐᓇᖅᑐᑦ ᒪᓕᒐᕐᓂᑦ ᐱᓯᒪᔪᑦ ᐱᖁᔭᕐᓂᑦ 

(ᐃ) ᓇᓪᓕᐊᑐᐃᓐᓇᖅ ᐅᖃᐅᓰᑦ ᐅᕝᕙᓗ ᖃᐅᔨᒃᑲᐃᒍᑏᑦ ᐊᑐᖅᑕᐅᔪᑦ ᐅᕙᓂ ᐱᖁᔭᕐᒥ 
ᑭᓯᐊᓂ ᓇᓗᓇᐃᔭᖅᑕᐅᓯᒪᓐᓂᖏᑉᐸᑕ ᐅᕙᓂ ᐱᖁᔭᕐᒥ;  

(ᐱ) ᐋᖅᑮᓗᑎᒃ ᓇᓪᓕᐊᓐᓂᑐᐃᓐᓇᖅ ᐱᔾᔪᑎᖃᖅᑐᓂᑦ ᐅᕝᕙᓗ ᑭᓱᑐᐃᓐᓇᕐᓂᑦ 
ᑭᓐᖒᒪᔭᐅᔪᓂᑦ ᐅᕝᕙᓗ ᐱᔪᓐᓇᖅᑎᑕᐅᔪᓂᑦ ᑖᑦᓱᒧᖓ ᐱᖁᔭᐅᔪᒧᑦ 
ᐋᖅᑭᓱᖅᑕᐅᖁᓪᓗᒋᑦ; ᐊᒻᒪᓗ 

(ᑎ) ᐱᔾᔪᑎᒋᓪᓗᒋᑦ ᓇᓪᓕᐊᑐᐃᓐᓇᖅ ᐱᔾᔪᑕᐅᔪᑦ ᐱᑕᖃᕆᐊᓖᑦ ᐅᕝᕙᓗ 
ᐅᖃᐅᔾᔨᒋᐊᕐᓂᒃᑯᑦ ᑲᔪᓯᑎᑕᐅᔪᓐᓇᖅᑐᑦ ᐊᑐᕐᓂᖃᑦᓯᐊᕐᓗᑎᑦ ᐃᓗᓕᖏᓐᓂᑦ ᐊᒻᒪᓗ 
ᐱᔾᔪᑎᖏᓐᓂᑦ ᐆᒪ ᐱᖁᔭᐅᑉ. 

 
ᒪᓕᒐᐃᑦ ᐱᖁᔭᓃᓐᖔᖅᓯᒪᔪᑦ ᐱᔾᔪᑎᖃᖅᑐᑦ ᐴᕆᔭᐅᔪᑦ ᐴᖏᑕ ᐊᖏᑎᒋᓂᖏᓐᓂᒃ 
 (2) ᒪᓕᒐᐃᑦ ᐱᖁᔭᓃᓐᖔᖅᓯᒪᔪᑦ ᐱᔾᔪᑎᖃᖅᑐᑦ ᐴᕆᔭᐅᔪᑦ ᖃᓄᐃᑦᑑᒋᐊᖃᖅᑎᑕᐅᓂᖏᑦ, 
ᐋᓐᓂᐊᓕᕐᓇᕈᓐᓇᕐᓂᖏᓐᓄᑦ ᖃᐅᔨᑎᑦᓯᒍᑕᐅᒋᐊᖃᕐᓂᖏᑦ ᐊᒻᒪᓗ ᐊᓯᖏᑦ ᖃᐅᔨᔭᐅᔭᕆᐊᓖᑦ ᐱᔾᔪᑎᒋᓐᓄᑦ 
ᐃᒻᒥᒎᖅᑐᒥ 10 ᐃᒪᐃᒍᓐᓇᖅᑐᑦ 
 
ᑭᓱᑐᐃᓐᓇᕐᓅᓕᖓᔪᑦ ᐅᕝᕙᓗ ᓇᓗᓇᐃᔭᖅᓯᒪᔪᑦ ᐊᑐᓕᖅᑎᑕᐅᓃᑦ 
 (3) ᒪᓕᒐᖅ ᐱᖁᔭᓃᓐᖔᖅᓯᒪᔪᖅ ᐊᑐᖅᑎᑕᐅᔪᓐᓇᖅᑐᖅ ᑭᓱᑐᐃᓐᓇᕐᓅᓕᖓᓗᓂ ᑐᑦᓯᕋᐅᑎᖓ 
ᐅᕝᕙᓗ ᓇᓗᓇᐃᔭᖅᓯᒪᔪᓄᑦ ᑐᑦᓯᕋᐅᑎᓄᑦ   
 
ᓇᓗᓇᐃᔭᖅᑕᐅᓯᒪᓂᖓ 
 (4) ᓇᓗᓇᐃᔭᖅᑕᐅᓯᒪᓂᖓ ᐅᖃᖅᑕᐅᓯᒪᓂᖓᑕ ᒪᓕᒐᐃᑦ ᐱᖁᔭᓂᑦ ᐱᓯᒪᔪᑦ ᐃᓗᐊᓂ 
ᓇᓗᓇᐃᔭᖅᑕᐅᒍᓐᓇᖅᑐᑦ ᒪᓕᓪᓗᒍ ᐃᓕᖅᑯᓯᕆᓕᐅᔾᔭᐅᔪᖅ ᐅᕝᕙᓗ ᑲᑎᓪᓗᒋᑦ ᐃᓕᖅᑯᓯᕆᓕᐅᔾᔭᐅᔪᑦ ᐊᒻᒪᓗ 
ᓇᓗᓇᐃᔭᖅᑕᐅᒍᓐᓇᕐᓗᑎᒃ ᐱᖃᓯᐅᔾᔭᐅᖁᔭᐅᔪᑦ ᐅᕝᕙᓗ ᐱᖃᓯᐅᔾᔭᐅᖁᔭᐅᓐᖏᑦᑐᑦ ᓇᓪᓕᐊᑐᐃᓐᓇᖅ 
ᓇᓗᓇᐃᖅᑕᐅᓯᒪᔪᖅ ᐃᓚᖏᔭᐅᖃᑕᐅᔪᖅ, ᐃᒪᐃᒃᑲᓗᐊᖅᑲᑦ ᐅᕝᕙᓗ ᐃᒪᐃᓐᖏᒃᑲᓗᐊᖅᑲᑦ 
ᐃᓕᖅᑯᓯᖃᖃᑕᐅᓂᖓ.    
 
ᓇᓗᓇᐃᒃᑯᑕᐃᑦ 
 (5) ᒪᓕᒐᓕᐊᖑᔪᑦ ᐱᖁᔭᓂᑦ ᐱᓯᒪᔪᑦ ᐊᖏᕈᑕᐅᔪᓐᓇᖅᑐᑦ ᐃᓘᓐᓇᖏᑦ ᐅᕝᕙᓗ ᐃᓚᐃᓐᓇᖏᑦ 
ᐊᒻᒪᓗ ᑕᐃᒪᓐᓇ ᐊᓯᔾᔨᖅᑕᐅᔪᖅ ᑲᒥᓯᓇᖓᓐᓄᑦ ᒥᓂᔅᑕᐃᑦ ᑲᑎᒪᔨᖏᑕ ᑕᐃᒪᐃᒋᐊᖃᖅᓱᕆᑦᓯᓂᖓ ᒪᓕᓪᓗᒍ, 
ᓇᓪᓕᐊᓐᓂᓪᓘᓐᓃᑦ ᓇᓗᓇᐃᒃᑯᑕᐅᔪᒥᑦ, ᐊᑐᖅᑕᐅᒐᔪᑐᓂᑦ, ᑕᓯᐅᖅᓯᒍᑎᓂᑦ ᐅᕝᕙᓗ ᐊᑐᖅᑕᐅᔭᕆᐊᓕᓐᓂᒃ 
ᐊᒻᒪᓗ ᒪᓕᑦᑕᐅᔭᕆᐊᖃᖅᑎᑦᓯᓗᓂ ᐊᖏᕈᑕᐅᔪᓂᑦ.   

ᓇᓗᓇᐃᔭᑦᓯᐊᖅᓯᒪᔪᑦ ᐊᑐᓕᖅᑎᑕᐅᓂᖏᑦ 
 (6) ᐃᒪᐃᑉᐸᑦ ᒪᓕᒐᓕᐊᖑᔪᑦ ᐱᖁᔭᓂᑦ ᐱᓯᒪᔪᑦ ᒪᓕᓪᓗᒍ ᐊᑖᓃᑦᑐᖅ (5) ᐱᑕᖃᖅᑎᑦᓯᓗᓂ, 
ᓇᓗᓇᐃᒃᑯᑕᕐᒥᑦ ᐊᑐᖅᑕᐅᒐᔪᑐᓂᑦ, ᑕᓯᐅᖅᓯᒍᑎᓂᑦ ᐅᕝᕙᓗ ᐊᑐᖅᑕᐅᔭᕆᐊᓕᓐᓂᒃ ᐊᒻᒪᓗ 
ᒪᓕᑦᑕᐅᔭᕆᐊᖃᖅᑎᑦᓯᓗᓂ ᐊᖏᕈᑕᐅᔪᓂᑦ ᓇᓗᓇᐃᔭᑦᓯᐊᖅᓯᒪᔪᑦ ᐊᑐᓕᖅᑎᑕᐅᓕᕐᓂᐊᖅᐳᑦ ᑖᒃᑯᓄᖓ, 
ᐋᖅᑭᒋᐊᖅᑕᐅᓂᖓ ᒪᓕᓪᓗᒍ ᑕᐃᒪᓐᖓᑦ, ᐋᖅᑭᒋᐊᖅᑕᐅᓐᓂᕋᓗᐊᖅᐸᑕ ᓯᕗᓂᖓᓂ ᐅᕝᕙᓗ ᑭᖑᓂᖓᓂ 
ᒪᓕᒐᓕᐊᖑᔪᖅ ᐱᖁᔭᓂᑦ ᐱᓯᒪᔪᖅ ᐊᖏᕈᑕᐅᓂᖓ. 
 
ᐊᕐᕌᒍᑕᒫᖅᓯᐅᑦ ᖃᐅᔨᒃᑲᐃᔾᔪᑎᐅᔪᖅ ᑖᑦᓱᒧᖓ ᐊᖏᔪᖅᑳᒻᒪᕆᖓᓄᑦ ᐋᓐᓂᐊᖃᓐᖏᑦᑐᓕᕆᔩᑦ   
23. (1) ᑖᓐᓇ ᐊᖏᔪᖅᑳᒻᒪᕆᖓ ᐋᓐᓂᐊᖃᓐᖏᑦᑐᓕᕆᔩᑦ ᐊᑐᐃᓐᓇᕈᐃᒋᐊᓕᒃ ᐊᕐᕌᒍᑕᒫᖅᓯᐅᒻᒥᒃ 
ᖃᐅᔨᒃᑲᐃᔾᔪᑎᐅᔪᒥᑦ ᐊᐅᓚᓂᖏᓐᓂᒃ ᑖᑦᓱᒪ ᐱᖁᔭᐅᑉ ᐊᒻᒪᓗ ᑐᓂᓗᒋᑦ ᑖᒃᓱᒧᖓ ᒥᓂᔅᑕᖓᓐᓄᑦ ᒪᓕᓪᓗᒍ 
ᐃᓚᖓᓃᑦᑐᖅ ᓈᓴᐅᑎᓕᒃ IX ᐃᓗᐊᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ.  
 
ᒪᓕᒐᓕᐅᖅᑏᑦ ᑲᑎᒪᔨᖏᑦ 

(2) ᑕᒪᕐᒥᑦ ᖃᐅᔨᒃᑲᐃᔾᔪᑎᓕᒫᑦ ᑐᓂᔭᐅᔪᑦ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑑᑉ ᐃᓗᐊᓃᑦᑐᖅ (1) 
ᐊᑐᐃᓐᓇᕈᖅᑕᐅᓂᐊᖅᐳᑦ ᓵᖓᓐᓄᑦ ᒪᓕᒐᓕᐅᖅᑏᑦ ᑲᑎᒪᔨᖏᑕ ᐱᔪᓐᓇᖅᓯᑐᐊᑦᓯᐊᖅᑲᑕ ᐱᔭᐅᓚᐅᖅᑎᓪᓗᒋᑦ 
ᑖᑦᓱᒧᖓ ᒥᓂᔅᑕᐅᔪᒧᑦ. 
 

ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ 
 
ᑎᐹᑯᓄᑦ ᑖᒃᓰᔭᐅᑏᑦ ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᓂᖓ 
24. (1) ᐃᒻᒥᒎᖅᑑᑉ ᐃᓗᐊᓂ 22(4) ᑕᕝᕙᓂ ᑎᐹᑯᑉ ᑖᒃᓰᔭᐅᑏᑦ ᐱᖁᔭᕐᔪᐊᖓᑕ ᐲᖅᑕᐅᕗᖅ 
ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ: 
 
ᑕᐃᒫᑦᓴᐃᓐᓇᖅ 
 (4) ᑭᓇᑐᐃᓐᓇᖅ ᓂᑯᕕᖅᑎᐅᔪᖅ ᓂᐅᕕᐊᒃᓴᖃᕐᓂᐊᓐᖏᑉᐳᖅ ᐅᕝᕙᓘᓐᓃᑦ ᐊᒡᔭᖅᓯᓗᓂ ᑎᐹᑯᒥᒃ 

(ᐃ) ᑎᒥᒧᑦ ᑎᒍᒥᐊᓐᖏᑦᑐᒥᒃ ᓈᒻᒪᒃᑐᒥᒃ ᓂᐅᕕᖅᑎᐅᓂᕐᒥᒃ ᐱᔪᓐᓇᐅᑎᖃᓐᖏᑦᑐᒥᒃ; 
ᐅᕝᕙᓘᓐᓃᑦ 

(ᐱ) ᓂᐅᕕᖅᑎᒧᑦ ᐱᔪᓐᓇᐅᑎᖓᑦ ᓄᖃᖓᑎᑕᐅᑲᐃᓐᓇᖅᑐᑉ ᐊᑖᓂ ᐃᓚᒃᑲᓐᓂᖓᑕ 
ᐃᓚᖓᓂ 22.10(1) ᐃᒪᓐᓇ ᐊᑯᓂᐅᑎᒋᓗᓂ, ᐊᒻᒪᓗ ᓇᒦᓐᓂᖓ ᐅᖃᖅᓯᒪᔭᐅᓗᓂ, 
ᓄᖃᖓᑎᑕᐅᑲᐃᓐᓇᕐᓂᖓᓄᑦ ᐃᓕᖓᓂᖃᖅᑎᑕᐅᔪᒥᒃ. 

 
ᓱᓕᒃᑲᓐᓂᖅ ᐋᖅᑭᒋᐊᖅᑕᐅᓂᖓ 

(2) ᑖᓐᓇ ᑎᐹᑯᑉ ᑖᒃᓯᔭᕈᑎᖏᓐᓄᑦ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᕗᖅ ᐃᓕᔭᐅᓪᓗᓂ 
ᑖᒃᑯᓄᖔᓚᔪᖅ ᐅᑯᓄᖓ ᐃᒻᒥᒎᖅᑐᓄᑦ: 
 
ᓄᖅᑲᖓᑎᑕᐅᑲᐃᓐᓇᕐᓂᖏᑦ ᐱᔪᓐᓇᐅᑏᑦ ᑕᕝᕙᑦᓴᐅᑎᒋ ᐱᔪᓐᓇᐃᓪᓕᑎᑕᐅᑉᐸᑕ 
22.10 (1) ᑖᓐᓇ ᒥᓂᔅᑕ ᓄᖅᑲᖅᑎᑦᓯᑲᐃᓐᓇᕐᓂᐊᖅᐳᖅ ᐱᔪᓐᓇᐅᑎᒥᑦ ᓂᐅᕕᖅᑎᑦᓯᕙᑦᑐᒥᑦ 
ᖃᐅᔨᒃᑲᖅᑕᐅᑐᐅᕈᓂ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᑎᓕᔭᐅᓯᒪᔪᒧᑦ 
ᑎᑎᖅᑲᑎᒍᑦ ᑖᑦᓱᒧᖓ ᒥᓂᒡᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑖᓐᓇ ᓂᐅᕕᐊᑦᓴᖃᖅᐸᑦᑐᖅ 

ᒪᓕᒋᐊᖃᕐᓂᖓᓂᑦ ᑕᕝᕙᑦᓴᐅᑎᒋ ᐱᔪᓐᓇᐃᓪᓕᑎᑕᐅᓂᕐᒥᑦ ᐱᔾᔪᑎᒋᓪᓗᒋᑦ ᓂᐅᕕᐊᑦᓴᕆᕙᑦᑕᖏᑦ ᑎᐹᑯᑦ 
ᒪᓕᓪᓗᒋᑦ ᐊᑖᓂᑦᑐᑦ ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖓᓂ. 
 
ᖃᓄᑎᒋ ᓄᖅᑲᖓᑎᑕᐅᑲᐃᓐᓇᕐᓂᐊᕐᓂᖏᑦ 
 (2) ᓄᖅᑲᖓᑎᑕᐅᑲᐃᓐᓇᕐᓂᖅ ᒪᓕᓪᓗᒍ ᐊᑖᓃᑦᑐᖅ ᐆᒪ ᐃᒻᒥᒎᖅᑑᑉ ᐊᑐᖅᑎᑕᐅᓂᐊᖅᐳᖅ ᑭᓯᐊᓂ 
ᑖᒃᑯᓄᖓᑐᐊᖅ ᐱᔪᓐᓇᐃᓪᓕᑎᑕᐅᔪᓄᑦ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔪᖅ ᐊᒻᒪᓗ ᐅᓪᓗᖏᑦ 
ᓇᓗᓇᐃᖅᑕᐅᓯᒪᓗᑎᒃ ᑎᑎᖅᑲᑎᒍᑦ ᐱᓯᒪᓗᑎᒃ ᒥᓂᔅᑕᖓᓐᓂᑦ ᐋᓐᓂᐊᖃᕐᓇᖏᑦᑐᓕᕆᔩᑦ ᐅᕝᕙᓗ ᑖᑦᓱᒥᖓ 
ᑭᒡᒐᖅᑐᐃᔪᒧᑦ.   
 
ᑐᓂᔭᐅᓂᖏᑦ ᖃᐅᔨᒃᑲᐃᔾᔪᑏᑦ 
 (3) ᐊᔾᔨᓪᓗᐊᖓᓂᑦ ᓄᖅᑲᖓᑎᑕᐅᑲᐅᓐᓇᕈᑎᐅᑉ ᑐᓂᓯᔪᖃᕐᓂᐊᖅᐳᖅ ᑖᒃᑯᓄᖓᓕᒫᖅ ᐱᕕᐅᕙᑦᑐᓄᑦ 
ᑐᐹᑭᓄᑦ ᓄᓇᕗᒻᒥ ᐊᒻᒪᓗ ᓂᐅᕕᐊᑦᓴᖃᖅᐳᑦᑐᓄᑦ ᑐᓂᔭᐅᓗᑎᒃ ᐅᕝᕙᓗ ᐊᐅᓪᓚᖅᑎᑕᐅᓗᑎᒃ 
ᔭᒐᔾᔭᐃᒃᑯᓯᖅᓯᒪᔪᑎᒍᑦ ᑎᑎᖅᑲᓂᐊᕐᕕᒃᑯᑦ ᑐᕌᕈᑎᖓᑕ ᑕᑯᑦᓴᐅᓂᖓ ᒪᓕᓪᓗᒍ ᐱᔪᓐᓇᐅᑎᒥ.   
 
ᐸᐸᑦᓯᕖᑦ 
 (4) ᐊᑑᑎᓂᖓᓂ ᐊᑯᓂᐅᑎᒋᓂᖓ ᓄᖅᑲᖓᑎᑕᐅᑲᐃᓐᓇᕐᓂᖓᑕ ᓇᓪᓕᐊᓘᓐᓃᑦ ᑭᓇᑐᐃᓐᓇᖅ 
ᓂᐅᕕᖅᑎᑦᓯᓂᐊᓐᖏᓚᖅ ᐅᕝᕙᓗ ᐸᐸᑦᓯᓗᓂ ᑐᐹᑭᓂᑦ ᑕᐃᑲᓂ ᑕᕝᕙᑦᓴᐅᑎᒋ ᐱᔪᓐᓇᐃᓪᓕᑎᑕᐅᓯᒪᕕᖓᓂ. 
 
ᐱᖁᑎᒋᔭᒥᒃ ᐊᖅᓵᖅᓯᓂᖅ 
 (5) ᐸᓖᓯ ᑎᒍᓯᔪᓐᓇᖅᑐᖅ, ᖃᐅᔨᒃᑲᐃᓇᓂ ᓯᕗᓂᐊᒍᓪᓘᓐᓃᑦ ᖃᓄᐃᓕᓚᐅᓐᖏᓪᓗᓂ, ᑎᐹᑯᒥᒃ 
ᐸᐸᑕᐅᓯᒪᔪᒥᒃ ᑖᑦᓱᒪ ᐃᓚᖓᓂᒃ ᓱᕋᐃᓗᓂ. 
 
ᐊᖅᓵᖅᑕᐅᔪᖅ ᐊᑭᓖᑎᑕᐅᓪᓗᓂ 
 (6) ᑎᐹᑯ ᑖᑦᓱᒪ ᐊᑖᓂ ᐊᖅᓵᖅᑕᐅᔪᖅ ᐊᖅᓵᖅᑕᐅᓇᔭᖅᑐᖅ ᐊᑭᓖᑎᑕᐅᓗᓂ ᓄᓇᕗᑦ 
ᒐᕙᒪᒃᑯᖓᓐᓄᑦ ᐊᒻᒪᓗ ᐃᓱᒪᖅᓱᕈᑕᐅᓇᔭᖅᑐᖅ ᖃᓄᐃᓕᔭᐅᓂᖓᑦ ᒥᓂᔅᑕᒧᑦ.  
 
ᓄᓇᓕᐸᐅᔭᐃᑦ, ᑕᐅᓐᑯᑦ ᐊᒻᒪᓗ ᓄᓇᓕᓪᓚᑐᐃᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ 
25. ᓄᓇᓕᐸᐅᔭᐃᑦ, ᑕᐅᓐᑯᑦ ᐊᒻᒪᓗ ᓄᓇᓕᓪᓚᑐᐃᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᐃᓕᔭᐅᓪᓗᑎᒃ 
ᐅᑯᐊ: 
 
ᑐᑭᒋᔭᐅᔪᑦ 
54.6. (1) ᐅᕙᓂ ᐃᒻᒥᒎᖅᑐᒥ, 
 
“ᑭᒃᑯᑐᐃᓐᓇᕐᓄᑦ ᐱᔨᑦᓯᕋᕈᑎᐅᔪᖅ ᐅᓯᖃᑦᑕᐅᑦ” ᐱᖃᓯᐅᔾᔨᕗᖅ ᐃᓕᓐᓂᐊᖅᑎᓄᑦ ᐊᑐᖅᑕᐅᕙᑦᑐᑦ ᕚᓰᑦ 
ᐊᒻᒪᓗ ᐃᑭᒪᕕᐅᕙᑦᑐᑦ ᐅᓯᑲᑦᑕᐅᑏᑦ ᐊᑐᖅᑕᐅᔪᑦ ᐊᑭᓕᖅᑕᐅᓪᓗᑎᒃ; (public transit vehicle)  
 
“ᐃᖅᑲᓇᐃᔭᕐᕕᒃ” ᐱᖃᓯᐅᔾᔨᕗᖅ ᑭᒃᑯᑐᐃᓐᓇᕐᓂᑦ ᐱᔨᑦᓯᕋᕈᑎᐅᔪᖅ ᐅᓯᖃᑦᑕᐅᑦ. (workplace) 

ᒪᓕᒐᕋᓛᖅ, ᓯᒡᒐᓕᐊᖅᑐᕐᓂᖅ ᐱᔾᔪᑎᒋᓪᓗᒍ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓄᑦ ᐊᒻᒪᓗ 
ᐃᖅᑲᓇᐃᔭᕆᐊᕐᕕᐅᕙᒃᑐᓄᑦ   

(2) ᑲᑎᒪᔩᑦ ᓄᓇᓕᓐᓂ ᐊᑐᓕᖅᑎᑦᓯᒍᓐᓇᖅᑐᑦ ᒪᓕᒐᕋᓛᕐᒥᑦ ᒪᓕᑦᑕᐅᓂᐊᖅᑐᒥᑦ ᐱᔾᔪᑎᒋᓪᓗᒍ 
ᓯᒡᒐᓕᐊᖅᑐᕐᕕᐅᕙᑦᑐᑦ ᑐᐹᑭᓂᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓄᑦ ᐊᒻᒪᓗ ᐃᖅᑲᓇᐃᔭᕐᕕᐅᕙᑦᑐᓄᑦ ᐃᓗᐊᓂ 
ᓄᓇᓕᐅᑉ ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᖃᑦᑕᕈᓐᓇᕐᓂᖏᓐᓂᒃ ᐅᕝᕙᓗ 
ᐃᖅᑲᓇᐃᔭᕐᕕᐅᕙᓐᓂᖏᓐᓂᒃ ᐅᕝᕙᓗ ᐃᓕᓐᓂᐊᕐᕕᐅᕙᓐᓂᖏᓐᓂᒃ ᐅᕝᕙᓗ ᐃᓚᖏᑦ ᑖᒃᑯᐊ ᑕᐃᒪᓐᓇᐃᑦᑐᑦ 
ᓇᓗᓇᐃᖅᑕᐅᓯᒪᓂᖏᑦ ᓯᒡᒐᓕᐊᖅᑐᕐᕕᐅᒋᐊᖃᓐᖏᓐᓂᖏᓐᓂᑦ ᐅᕝᕙᓗ ᐃᑯᒪᔪᒥᑦ ᑐᐹᑭᒥᑦ 
ᐱᑕᖃᕆᐊᖃᓐᖏᓐᓂᖏᓐᓂᑦ.   
 
ᒪᓕᒐᕋᓛᑉ ᑭᒡᓕᒋᔭᖏᑦ 

(3) ᒪᓕᒐᕋᓛᖅ ᐋᖅᑭᑦᑕᐅᔪᖅ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑐᒥ (2) ᐃᒪᐃᒍᓐᓇᖅᑐᖅ, 
(ᐃ) ᓇᓗᓇᐃᕐᓗᒍ “ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᖅ” ᐊᒻᒪᓗ; “ᐃᖅᑲᓇᐃᔭᕐᕕᒃ” 

ᐊᑐᖅᑐᑦᓴᒪᐅᑕᐅᓗᓂ ᒪᓕᒐᕋᓛᒧᑦ; 
(ᐱ) ᐱᔭᕆᐊᖃᖅᑎᑦᓯᓗᑎᒃ ᑭᓇᑐᐃᓐᓇᕐᒥᑦ ᐱᖁᑎᓕᒻᒥᑦ ᐅᕝᕙᓗ ᓇᔪᒐᕐᒥᑦ ᐃᓂᖃᕈᓂ 

ᓇᓗᓇᐃᖅᑕᐅᓯᒪᑎᓪᓗᒍ ᒪᓕᒐᕋᓛᒧᑦ ᓂᕕᓐᖓᐃᕕᐅᒍᓐᓇᕐᓂᖓ ᓇᓗᓇᐃᒃᑯᑕᕐᓂᑦ 
ᐱᔾᔪᑕᐅᓗᓂ ᐱᕕᐅᑦᑕᐃᓕᓂᖓ ᐅᕝᕙᓗ ᐊᓯᖏᑦ ᖃᐅᔨᑎᑦᓯᒍᑏᑦ ᐊᑦᑐᐊᔪᑦ 
ᓯᒡᒐᓕᐊᖅᑐᕐᓂᕐᒧᑦ ᐱᔭᕆᐊᖃᖅᑎᑦᓯᓂᖓ ᒪᓕᓪᓗᒍ ᒪᓕᒐᕋᓛᑉ;    

(ᑎ) ᐋᖅᑭᑦᑕᐅᓗᑎᒃ ᖃᓄᐃᓕᖓᓂᐅᓂᐊᖅᑐᑦ ᐊᒻᒪᓗ ᐃᓗᓕᖏᑦ ᓇᓗᓇᐃᒃᑯᑕᐃᑦ 
ᐅᖃᐅᓯᐅᔪᑦ ᐃᓗᐊᓂ ᑎᑎᕋᖅᓯᒪᔪᑦ (ᐱ) ᐊᒻᒪᓗ ᐃᓂᒋᓂᐊᖅᑕᖏᑦ ᐊᒻᒪᓗ 
ᖃᓄᐃᓕᖓᓂᐊᕐᒪᖔᑕ ᓇᓗᓇᐃᒃᑯᑕᐃᑦ ᓂᕕᓐᖓᖅᑕᐅᓂᐊᖅᑐᑦ; 

(ᑭ) ᐱᔪᓐᓇᑎᑦᓯᓗᑎᒃ ᑭᒃᑯᑐᐃᓐᓇᕐᓂᑦ ᐱᖁᑎᖃᖅᑐᓂᑦ ᐅᕝᕙᓗ ᓇᔪᒐᕐᒥᑦ ᐃᓂᖃᖅᑐᓂᑦ 
ᓇᓗᓇᐃᖅᑕᐅᓯᒪᑎᓪᓗᒍ ᒪᓕᒐᕋᓛᒧᑦ ᓴᓂᕐᕙᐃᖁᓪᓗᒋᑦ ᐃᓂᐅᔪᒥᑦ ᓈᓐᒪᑐᐊᖅᐸᑦ 
ᒪᓕᒋᐊᓕᒻᒥᑦ ᐅᖃᖅᑕᐅᓯᒪᔪᒥᑦ ᒪᓕᒐᕋᓛᒧᑦ ᓯᒡᒐᓕᐊᖅᑐᕐᓂᕐᒧᑦ ᐃᓗᐊᓂ ᐃᓂᐅᔫᑉ; 

(ᒋ) ᐋᖅᑭᑦᑕᐅᓗᑎᒃ ᒪᓕᑦᑕᐅᔭᕆᐊᓖᑦ ᐊᑐᖅᑕᐅᔪᑦᓴᐅᔪᑦ ᑖᒃᑯᓄᖓ 
ᓯᒡᒐᓕᐊᖅᑐᕐᕕᑦᓴᐅᔪᓄᑦ ᐅᖃᖅᑕᐅᓯᒪᔪᑦ ᐃᓗᐊᓂ (ᑭ), ᐱᖃᑕᐅᓗᑎᒃ 
ᐊᑐᖅᑕᐅᔭᕆᐊᓖᑦ ᐊᓂᖅᑎᕆᔾᔪᑏᑦ ᑖᒃᑯᐊ ᐃᓗᐊᓂ;   

(ᒥ) ᓴᓂᕐᕙᐃᔭᕆᐊᖃᖅᑎᑦᓯᓗᑎᒃ ᓯᒡᒐᓕᐊᖅᑐᕐᕕᐅᔪᓐᓇᖅᑐᓂᑦ ᓇᓗᓇᐃᖅᑕᐅᓯᒪᓗᑎᒃ 
ᐃᓂᐅᔪᓐᓇᖅᑐᑦ ᒪᓕᒐᕋᓛᒧᑦ ᓯᒡᒐᓕᐊᖅᑐᕐᕕᐅᔪᓐᓇᖅᑐᑦ; ᐊᒻᒪᓗ     

(ᓂ) ᐱᔭᕆᐊᖃᖅᑎᑦᓯᓗᑎᒃ ᐃᖅᑲᓇᐃᔭᖅᑎᑦᓯᔨᐅᔪᒥᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐅᕝᕙᓗ 
ᑲᒪᔨᐅᔪᒥᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᒥᑦ ᒪᓕᑦᓯᐊᕋᓗᐊᕐᒪᖔᑕ ᒪᓕᒐᕌᓛᒥᑦ   

 
ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᑦ 

(4) ᑖᒃᑯᐊᖑᒐᓗᐊᖅᑎᓪᓗᒋᑦ ᓇᓪᓕᐊᓘᓐᓃᑦ ᑐᑭᓕᐊᖑᓯᒪᔪᑦ “ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᑦ” 
ᐃᓗᐊᓃᑦᑐᑦ ᒪᓕᒐᕋᓛᑉ ᐋᖅᑭᑦᑕᐅᔪᑦ ᒪᓕᓪᓗᒋᑦ ᐊᑖᓃᑦᑐᑦ ᐃᒻᒥᒎᑑᑉ ᐃᓗᐊᓂ (2), ᐊᑐᖅᑎᑕᐅᓂᐊᓐᖏᓚᖅ 
ᐊᑐᕆᐊᒧᑦ, ᐊᖅᑯᑎᒧᑦ ᐅᕝᕙᓗ ᐊᑐᕆᐊᕐᔪᐊᒧᑦ ᐅᕝᕙᓗ ᐃᓚᖓᓄᑦ ᑕᐃᒪᓐᓇ.    
 
ᖃᐅᔨᓇᓱᐊᖅᑏᑦ 

(5) ᓄᓇᓕᓐᓂ ᒐᕙᒪᐅᔪᑦ ᑎᒃᑯᐊᖅᓯᔪᓐᓇᖅᑐᑦ ᖃᐅᔨᓇᓱᐊᕈᓐᓇᖅᑐᓂᑦ ᐱᔾᔪᑎᒋᓪᓗᒍ ᒪᓕᒐᕌᓛᑉ 
ᒪᓕᑦᑕᐅᒋᐊᖃᕐᓂᖓ ᐋᖅᑭᑦᑕᐅᔪᖅ ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᐅᔪᓄᑦ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑑᑉ 
ᐃᓗᐊᓂ (2). 

ᐃᓯᕐᓂᖅ ᐃᓯᕈᓐᓇᐅᑎᖃᓐᖏᓪᓗᓂ 
(6) ᖃᐅᔨᓇᓱᐊᖅᑎ ᐃᒪᐃᒍᓐᓇᖅᑐᖅ, ᖃᖓᑐᐃᓐᓇᒃᑯᑦ ᖃᓄᐃᔾᔪᑎᖃᓗᐊᓐᖏᑐᐊᖅᐸᑦ, 

ᐃᓯᕈᓐᓇᖅᑐᖅ ᓇᓪᓕᐊᓐᓄᑐᐃᓐᓇᖅ ᑭᒃᑯᑐᐃᓐᓇᐃᑦ ᐅᐸᑉᐸᑦᑕᖏᓐᓄᑦ ᐅᕝᕙᓗ ᐃᖅᑲᓇᐃᔭᕐᕕᐅᔪᓄᑦ 
ᓇᓗᓇᐃᖅᑕᐅᓯᒪᔪᓄᑦ ᑖᑦᓱᒧᖓ ᒪᓕᒐᕋᓛᒧᑦ ᒪᓕᓪᓗᖑ ᐊᑖᓃᑦᑐᖅ ᐃᒻᒥᒎᖅᑑᑉ ᐃᓗᐊᓂ (2) ᐱᔾᔪᑎᒋᓪᓗᒍ 
ᖃᐅᔨᓇᓱᐊᕐᓂᖅ ᒪᓕᑦᑕᐅᑦᓯᐊᕋᓗᐊᕐᒪᖔᑕ ᒪᓕᒐᕋᓛᕐᒥᑦ.   
 
ᐃᓪᓗᒋᔭᐅᔪᖅ 

(7) ᑕᐃᒪᐃᒃᑲᓗᐊᖅᑎᓪᓗᒍ ᐃᓗᐊᓃᑦᑐᖅ ᐃᒻᒥᒎᖅᑑᑉ (6), ᖃᐅᔨᓇᓱᐊᖅᑎ ᐊᑐᕐᓂᐊᓐᖏᓚᖅ 
ᐱᔪᓐᓇᐅᑎᒥᓂᒃ ᐃᓯᕐᓗᓂ ᐃᓂᐅᔪᒧᑦ, ᐊᑐᖅᑕᐅᔪᒧᑦ ᐃᓪᓗᒋᔭᐅᓗᓂ ᐃᒪᐃᑉᐸᑦ ᑭᓯᐊᓂ, 

(ᐃ) ᑖᓐᓇ ᓇᔪᒐᖃᖅᑐᖅ ᐃᓪᓗᒥᑦ ᐊᖏᖅᐸᑦ ᑭᓯᐊᓂ ᑕᕝᕗᖓ ᐃᓯᕈᓐᓇᖅᑐᖅ, 
ᖃᐅᔨᒃᑲᖅᑕᐅᖅᑳᒪᐅᕐᓗᓂ ᑖᑦᓱᒧᖓ ᖃᐅᔨᓇᓱᐊᖅᑎᒧᑦ ᐱᔪᓐᓇᐅᑎᖓᓂᑦ 
ᐊᖏᕈᒪᒍᓂ ᐅᕝᕙᓗ ᕿᐱᓗᒍᓐᓇᕐᓂᖓᓂᑦ; ᐅᕝᕙᓘᓐᓃᑦ   

(ᐱ) ᐃᒪᐃᑉᐸᑦ ᑖᓐᓇ ᓇᔪᒐᖃᖅᑐᖅ ᕿᐱᓗᒍᓂ ᐊᖏᓐᖏᒃᑯᓂ, ᐱᔪᓐᓇᕐᓂᐅᔪᖅ 
ᐃᓯᕈᓐᓇᕐᓂᕐᒧᑦ ᐊᑐᖅᑕᐅᒐᔭᖅᑐᖅ ᑭᓯᐊᓂ ᐃᓯᕈᓐᓇᐅᑎᖃᕐᓗᓂ ᒪᓕᓪᓗᒍ ᐊᑖᓃᑦᑐᖅ 
ᐆᒪ ᐃᒻᒥᒎᖅᑑᑉ.   

 
ᐱᔪᓐᓇᕐᓂᖏᑦ ᖃᐅᔨᓇᓱᐊᖅᑎᐅᑉ 

(8) ᖃᐅᔨᓇᓱᐊᖅᑎ ᐃᒪᐃᒍᓐᓇᖅᑐᖅ ᕿᒥᕐᕈᓗᓂ, ᖃᐅᔨᓇᓱᐊᕐᓗᓂ ᐊᒻᒪᓗ ᐊᐱᖅᓱᕐᓗᓂ 
ᓇᓗᓇᐃᑦᓯᐊᖁᓪᓗᒍ ᒪᓕᑦᓯᐊᕋᓗᐊᕐᒪᖔᑦ ᒪᓕᒐᕋᓛᖑᔪᒥᑦ ᐋᖅᑭᑦᑕᐅᔪᒥᑦ ᐊᑖᓂ ᐃᒻᒥᒎᖅᑑᑉ ᐃᓗᐊᓂ (2).   

 
ᐊᕝᕕᐊᕋᓱᐊᕐᓂᖅ 

(9) ᑭᓇᓘᓐᓃᑦ ᐊᕝᕕᐊᕋᓱᐊᕐᓂᐊᓐᖏᓚᖅ ᐃᓯᖅᑎᑦᓯᑦᑕᐃᓕᓗᓂ ᖃᐅᔨᓇᓱᐊᖅᑎᒥᑦ ᑲᒪᓇᓱᐊᖅᑎᓪᓗᒍ 
ᖃᐅᔨᓴᕆᐊᓕᖓᓂᑦ ᒪᓕᓪᓗᒍ ᐊᑖᓃᑦᑐᖅ ᐆᒪ ᐃᒻᒥᒎᖅᑑᑉ.   
 
ᐃᓯᕈᓐᓇᐅᑎ 

(10) ᐃᖅᑲᖅᑐᐃᕕᒃ ᐅᕝᕙᓗ ᐃᖅᑲᖅᑐᐃᔨᕋᓛᖅ ᓴᓇᔪᓐᓇᖅᑐᖅ ᐱᔪᓐᓇᐅᑎᒥᑦ ᐱᔪᓐᓇᖁᓪᓗᒍ 
ᖃᐅᔨᓇᓱᐊᖅᑎ ᐊᒻᒪᓗ ᐊᓯᐊ ᑭᓇᑐᐃᓐᓇᖅ ᓄᓇᕗᒥ ᐃᖃᖅᑐᐃᔨᖓᓐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᐅᑉ 
ᐃᖅᑲᖅᑐᐃᔨᕋᓛᓪᓘᓐᓃᑦ ᓇᓗᓇᐃᖅᑕᖓ ᐃᓯᕈᓐᓇᖁᓪᓗᒍ ᐃᓂᒋᔭᐅᔪᒧᑦ, ᐱᖃᑕᐅᓗᑎᒃ ᐊᑐᖅᑐᐊᒐᐅᔪᑦ, 
ᐊᑐᕐᓂᖃᖁᓪᓗᒍ ᖃᐅᔨᓇᓱᐊᖅᑎᒧᑦ ᒪᓕᓪᓗᒍ ᒪᓕᒐᕋᓛᖅ ᐋᖅᑭᑦᑕᐅᔪᖅ ᐊᑖᓂ ᐆᒪ ᐃᒻᒥᒎᖅᑑᑉ, 
ᒪᓕᒋᐊᖃᖅᑎᑕᐅᓪᓗᑎᒃ ᓇᓪᓕᐊᓐᓂᑐᐃᓐᓇᖅ ᖃᓄᐃᖁᔭᐅᔪᓂᑦ ᐃᖅᑲᖅᑐᐃᕕᒧᑦ ᐅᕝᕙᓗ ᐃᖅᑲᖅᑐᐃᔨᕋᓛᒧᑦ 
ᓇᓗᓇᐃᖅᑕᐅᓯᒪᓂᖏᑦ ᒪᓕᓪᓗᒋᑦ ᐱᔪᓐᓇᐅᑎᒥ, ᐃᒪᐃᑉᐸᓪᓗ ᐃᖅᑲᖅᑐᐃᕕᒃ ᐃᖅᑲᖅᑐᐃᔨᕋᓛᕐᓘᓐᓃᑦ 
ᓈᒻᒪᒋᔭᖏᑦ ᒪᓕᓪᓗᒋᑦ ᑐᓴᖅᑕᐅᔭᕆᐊᖃᕐᓂᖏᑦ ᐊᖏᕈᑎᒃᑯᑦ ᐊᒻᒪᓗ ᐱᑕᖃᖅᐸᑦ ᐱᔾᔪᑎᑦᓯᐊᕙᐅᔪᓂᑦ 
ᓱᓕᔪᖅᓴᕈᑕᐅᔪᓐᓇᖅᑐᓂᑦ ᑖᓐᓇ ᐱᔪᓐᓇᐅᑎᐅᔪᖅ ᐊᑐᓪᓚᕆᒋᐊᖃᕐᓂᖓᓂᑦ ᖃᐅᔨᓇᓱᐊᖅᑎ ᐊᑐᕈᓐᓇᖁᓪᓗᒍ 
ᐱᔪᓐᓇᕐᓂᕐᒥᓂᑦ ᒪᓕᓪᓗᒋᑦ ᐋᖅᑭᑦᑕᐅᔪᑦ ᒪᓕᒐᕋᓛᒧᑦ ᐆᒪ ᐊᑖᓂ ᐃᒻᒥᒎᖅᑑᑉ. 
 
ᖃᐅᔨᑎᑦᓯᓂᖅ 

(11) ᑐᑦᓯᕋᐅᑎᐅᔪᖅ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑑᑉ (10) ᐋᖅᑭᑦᑕᐅᔪᓐᓇᖅᑐᖅ 
ᖃᐅᔨᒃᑲᖅᑕᐅᓐᖏᓪᓗᓂ ᓇᔪᒐᖃᖅᑐᖅ, ᐱᖁᑎᖃᖅᑐᖅ ᐅᕝᕙᓗ ᓇᓪᓕᐊᑐᐃᓐᓇᖅ ᐊᑦᑐᖅᑕᐅᔪᖅ 
ᑭᓇᑐᐃᓐᓇᖅ. 

ᐱᓇᓱᐊᒡᒐᕐᓂᖅ 
(12) ᑖᓐᓇ ᖃᐅᔨᓇᓱᐊᖅᑎ ᐱᓇᓱᐊᒡᒐᕆᐊᖃᕈᓂ ᐱᓇᓱᐊᒡᒐᑎᑦᓯᒍᓐᓇᖅᑐᖅ ᐊᑐᓕᖅᑎᑕᐅᖁᓪᓗᒍ 

ᐱᔪᓐᓇᐅᑎᐅᔪᖅ ᐊᒻᒪᓗ ᖃᐅᔨᒃᑲᐃᒍᓐᓇᖅᓱᑎᒃ ᐸᓖᓯᒃᑯᓐᓂᒃ ᐃᑲᔪᖁᓪᓗᒋᑦ ᐊᑐᓕᖅᑎᑕᐅᑎᓪᓗᒍ.  
 
ᐱᕋᔭᓐᓂᖅ 

(13) ᓇᓪᓕᐊᑐᐃᓐᓴᖅ ᑭᓇᑐᐃᓐᓇᖅ ᑖᓐᓇ ᓯᖁᒥᑦᓯᔪᖅ ᐃᒻᒥᒎᖅᑐᒥᑦ (9) ᐸᓯᔭᑦᓴᐅᕗᖅ 
ᐱᕋᔭᓐᓂᕋᖅᑕᐅᓪᓗᓂ.  
 
ᒐᕙᒪᒃᑯᑦ ᒪᓕᒋᐊᖃᕐᓂᖏᑦ 
 (14) ᐅᓇ ᐱᖁᔭᖅ ᒪᓕᒋᐊᖃᖅᑎᑦᓯᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ. 
 
ᐊᑲᐅᓐᖏᓕᖃᑎᖃᕐᓂᖅ ᐊᓯᖏᓐᓂᑦ ᒪᓕᒐᓕᐊᕆᓯᒪᔪᓂᑦ 

(15) ᐱᑕᖃᖅᐸᑦ ᐊᑲᐅᓐᖏᓕᒍᑎᐅᔪᓂᑦ ᐊᑯᓐᓂᖏᓐᓂ ᑖᒃᑯᐊ ᐱᑕᖃᖅᑎᑕᐅᔪᑦ ᒪᓕᒐᕋᓛᒧᑦ 
ᐋᖅᑭᑦᑕᐅᔪᑦ ᓄᓇᓕᓐᓂ ᑲᑎᒪᔨᖏᓐᓄᑦ ᒪᓕᓪᓗᒍ ᐊᑖᓃᑦᑐᖅ ᐆᒪ ᐃᒻᒥᒎᖅᑑᑉ ᐊᒻᒪᓗ ᐱᑕᖃᖅᑎᑕᐅᓂᖓᓄᑦ 
ᓇᓪᓕᐊᓐᓄᑐᐃᓐᓇᖅ ᐱᖁᔭᕐᒧᑦ ᐅᕝᕙᓗ ᐱᖁᔭᕐᓂᑦ ᐱᓯᒪᔪᓄᑦ ᒪᓕᒋᐊᓕᓐᓄᑦ ᑖᒃᑯᓇᓂ ᐱᑕᖃᖅᑎᑕᐅᔪᓂ 
ᐱᑐᐃᓐᓴᐅᖏᑎᑦᓯᓂᖅᓴᐅᔪᖅ ᓯᒡᒐᓕᐊᖅᑐᓂᕐᒥᑦ ᓲᖑᓂᖅᓴᐅᓂᐊᖅᑐᖅ.    
 
ᕼᒻᒪᓚᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ 
26. ᑖᓐᓇ ᕼᒻᒪᓚᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓕᔭᐅᓪᓗᑎᒃ ᐅᑯᐊ ᐃᒻᒥᒎᖅᑐᑦ: 
 
ᑐᑭᒋᔭᐅᔪᑦ 
54.6. (1) ᐅᕙᓂ ᐃᒻᒥᒎᖅᑐᒥ, 
 
“ᑭᒃᑯᑐᐃᓐᓇᕐᓄᑦ ᐱᔨᑦᓯᕋᕈᑎᐅᔪᖅ ᐅᓯᖃᑦᑕᐅᑦ” ᐱᖃᓯᐅᔾᔨᕗᖅ ᐃᓕᓐᓂᐊᖅᑎᓄᑦ ᐊᑐᖅᑕᐅᕙᑦᑐᑦ ᕚᓰᑦ 
ᐊᒻᒪᓗ ᐃᑭᒪᕕᐅᕙᑦᑐᑦ ᐅᓯᑲᑦᑕᐅᑏᑦ ᐊᑐᖅᑕᐅᔪᑦ ᐊᑭᓕᖅᑕᐅᓪᓗᑎᒃ; (public transit vehicle)   
 
“ᐃᖅᑲᓇᐃᔭᕐᕕᒃ” ᐱᖃᓯᐅᔾᔨᕗᖅ ᑭᒃᑯᑐᐃᓐᓇᕐᓂᑦ ᐱᔨᑦᓯᕋᕈᑎᐅᔪᖅ ᐅᓯᖃᑦᑕᐅᑦ. (workplace) 
 
ᒪᓕᒐᕋᓛᖅ, ᓯᒡᒐᓕᐊᖅᑐᕐᓂᖅ ᐱᔾᔪᑎᒋᓪᓗᒍ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓄᑦ ᐊᒻᒪᓗ 
ᐃᖅᑲᓇᐃᔭᕆᐊᕐᕕᐅᕙᒃᑐᓄᑦ 

(2) ᑲᑎᒪᔩᑦ ᓄᓇᓕᓐᓂ ᐊᑐᓕᖅᑎᑦᓯᒍᓐᓇᖅᑐᑦ ᒪᓕᒐᕋᓛᕐᒥᑦ ᒪᓕᑦᑕᐅᓂᐊᖅᑐᒥᑦ ᐱᔾᔪᑎᒋᓪᓗᒍ 
ᓯᒡᒐᓕᐊᖅᑐᕐᕕᐅᕙᑦᑐᑦ ᑐᐹᑭᓂᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓄᑦ ᐊᒻᒪᓗ ᐃᖅᑲᓇᐃᔭᕐᕕᐅᕙᑦᑐᓄᑦ ᐃᓗᐊᓂ 
ᓄᓇᓕᐅᑉ ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᖃᑦᑕᕈᓐᓇᕐᓂᖏᓐᓂᒃ ᐅᕝᕙᓗ 
ᐃᖅᑲᓇᐃᔭᕐᕕᐅᕙᓐᓂᖏᓐᓂᒃ ᐅᕝᕙᓗ ᐃᓕᓐᓂᐊᕐᕕᐅᕙᓐᓂᖏᓐᓂᒃ ᐅᕝᕙᓗ ᐃᓚᖏᑦ ᑖᒃᑯᐊ ᑕᐃᒪᓐᓇᐃᑦᑐᑦ 
ᓇᓗᓇᐃᖅᑕᐅᓯᒪᓂᖏᑦ ᓯᒡᒐᓕᐊᖅᑐᕐᕕᐅᒋᐊᖃᓐᖏᓐᓂᖏᓐᓂᑦ ᐅᕝᕙᓗ ᐃᑯᒪᔪᒥᑦ ᑐᐹᑭᒥᑦ 
ᐱᑕᖃᕆᐊᖃᓐᖏᓐᓂᖏᓐᓂᑦ.   
 
ᒪᓕᒐᕋᓛᑉ ᑭᒡᓕᒋᔭᖏᑦ 

(3) ᒪᓕᒐᕋᓛᖅ ᐋᖅᑭᑦᑕᐅᔪᖅ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑐᒥ (2) ᐃᒪᐃᒍᓐᓇᖅᑐᖅ, 

(ᐃ) ᓇᓗᓇᐃᕐᓗᒍ “ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᖅ” ᐊᒻᒪᓗ; “ᐃᖅᑲᓇᐃᔭᕐᕕᒃ” 
ᐊᑐᖅᑐᑦᓴᒪᐅᑕᐅᓗᓂ ᒪᓕᒐᕋᓛᒧᑦ; 

(ᐱ) ᐱᔭᕆᐊᖃᖅᑎᑦᓯᓗᑎᒃ ᑭᓇᑐᐃᓐᓇᕐᒥᑦ ᐱᖁᑎᓕᒻᒥᑦ ᐅᕝᕙᓗ ᓇᔪᒐᕐᒥᑦ ᐃᓂᖃᕈᓂ 
ᓇᓗᓇᐃᖅᑕᐅᓯᒪᑎᓪᓗᒍ ᒪᓕᒐᕋᓛᒧᑦ ᓂᕕᓐᖓᐃᕕᐅᒍᓐᓇᕐᓂᖓ ᓇᓗᓇᐃᒃᑯᑕᕐᓂᑦ 
ᐱᔾᔪᑕᐅᓗᓂ ᐱᕕᐅᑦᑕᐃᓕᓂᖓ ᐅᕝᕙᓗ ᐊᓯᖏᑦ ᖃᐅᔨᑎᑦᓯᒍᑏᑦ ᐊᑦᑐᐊᔪᑦ 
ᓯᒡᒐᓕᐊᖅᑐᕐᓂᕐᒧᑦ ᐱᔭᕆᐊᖃᖅᑎᑦᓯᓂᖓ ᒪᓕᓪᓗᒍ ᒪᓕᒐᕋᓛᑉ; 

(ᑎ) ᐋᖅᑭᑦᑕᐅᓗᑎᒃ ᖃᓄᐃᓕᖓᓂᐅᓂᐊᖅᑐᑦ ᐊᒻᒪᓗ ᐃᓗᓕᖏᑦ ᓇᓗᓇᐃᒃᑯᑕᐃᑦ 
ᐅᖃᐅᓯᐅᔪᑦ ᐃᓗᐊᓂ ᑎᑎᕋᖅᓯᒪᔪᑦ (ᐱ) ᐊᒻᒪᓗ ᐃᓂᒋᓂᐊᖅᑕᖏᑦ ᐊᒻᒪᓗ 
ᖃᓄᐃᓕᖓᓂᐊᕐᒪᖔᑕ ᓇᓗᓇᐃᒃᑯᑕᐃᑦ ᓂᕕᓐᖓᖅᑕᐅᓂᐊᖅᑐᑦ; 

(ᑭ) ᐱᔪᓐᓇᑎᑦᓯᓗᑎᒃ ᑭᒃᑯᑐᐃᓐᓇᕐᓂᑦ ᐱᖁᑎᖃᖅᑐᓂᑦ ᐅᕝᕙᓗ ᓇᔪᒐᕐᒥᑦ ᐃᓂᖃᖅᑐᓂᑦ 
ᓇᓗᓇᐃᖅᑕᐅᓯᒪᑎᓪᓗᒍ ᒪᓕᒐᕋᓛᒧᑦ ᓴᓂᕐᕙᐃᖁᓪᓗᒋᑦ ᐃᓂᐅᔪᒥᑦ ᓈᓐᒪᑐᐊᖅᐸᑦ 
ᒪᓕᒋᐊᓕᒻᒥᑦ ᐅᖃᖅᑕᐅᓯᒪᔪᒥᑦ ᒪᓕᒐᕋᓛᒧᑦ ᓯᒡᒐᓕᐊᖅᑐᕐᓂᕐᒧᑦ ᐃᓗᐊᓂ ᐃᓂᐅᔫᑉ; 

(ᒋ) ᐋᖅᑭᑦᑕᐅᓗᑎᒃ ᒪᓕᑦᑕᐅᔭᕆᐊᓖᑦ ᐊᑐᖅᑕᐅᔪᑦᓴᐅᔪᑦ ᑖᒃᑯᓄᖓ 
ᓯᒡᒐᓕᐊᖅᑐᕐᕕᑦᓴᐅᔪᓄᑦ ᐅᖃᖅᑕᐅᓯᒪᔪᑦ ᐃᓗᐊᓂ (ᑭ), ᐱᖃᑕᐅᓗᑎᒃ 
ᐊᑐᖅᑕᐅᔭᕆᐊᓖᑦ ᐊᓂᖅᑎᕆᔾᔪᑏᑦ ᑖᒃᑯᐊ ᐃᓗᐊᓂ;   

(ᒥ) ᓴᓂᕐᕙᐃᔭᕆᐊᖃᖅᑎᑦᓯᓗᑎᒃ ᓯᒡᒐᓕᐊᖅᑐᕐᕕᐅᔪᓐᓇᖅᑐᓂᑦ ᓇᓗᓇᐃᖅᑕᐅᓯᒪᓗᑎᒃ 
ᐃᓂᐅᔪᓐᓇᖅᑐᑦ ᒪᓕᒐᕋᓛᒧᑦ ᓯᒡᒐᓕᐊᖅᑐᕐᕕᐅᔪᓐᓇᖅᑐᑦ; ᐊᒻᒪᓗ     

(ᓂ) ᐱᔭᕆᐊᖃᖅᑎᑦᓯᓗᑎᒃ ᐃᖅᑲᓇᐃᔭᖅᑎᑦᓯᔨᐅᔪᒥᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐅᕝᕙᓗ 
ᑲᒪᔨᐅᔪᒥᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᒥᑦ ᒪᓕᑦᓯᐊᕋᓗᐊᕐᒪᖔᑕ ᒪᓕᒐᕌᓛᒥᑦ   

 
ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᑦ 

(4) ᑖᒃᑯᐊᖑᒐᓗᐊᖅᑎᓪᓗᒋᑦ ᓇᓪᓕᐊᓘᓐᓃᑦ ᑐᑭᓕᐊᖑᓯᒪᔪᑦ “ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᑦ” 
ᐃᓗᐊᓃᑦᑐᑦ ᒪᓕᒐᕋᓛᑉ ᐋᖅᑭᑦᑕᐅᔪᑦ ᒪᓕᓪᓗᒋᑦ ᐊᑖᓃᑦᑐᑦ ᐃᒻᒥᒎᑑᑉ ᐃᓗᐊᓂ (2), ᖃᓄᑐᐃᓐᓇᕐᓘᓐᓃᑦ 
ᒪᓕᒐᕋᓛᓕᐅᖅᓯᒪᔪᒥᒃ ᐊᑖᓂ ᐃᓚᒃᑲᓐᓂᖓᓂ (2), ᐊᑐᖅᑎᑕᐅᓂᐊᓐᖏᓚᖅ ᐊᑐᕆᐊᒧᑦ, ᐊᖅᑯᑎᒧᑦ ᐅᕝᕙᓗ 
ᐊᑐᕆᐊᕐᔪᐊᒧᑦ ᐅᕝᕙᓗ ᐃᓚᖓᓄᑦ ᑕᐃᒪᓐᓇ.    
 
ᖃᐅᔨᓇᓱᐊᖅᑏᑦ 

(5) ᓄᓇᓕᓐᓂ ᒐᕙᒪᐅᔪᑦ ᑎᒃᑯᐊᖅᓯᔪᓐᓇᖅᑐᑦ ᖃᐅᔨᓇᓱᐊᕈᓐᓇᖅᑐᓂᑦ ᐱᔾᔪᑎᒋᓪᓗᒍ ᒪᓕᒐᕌᓛᑉ 
ᒪᓕᑦᑕᐅᒋᐊᖃᕐᓂᖓ ᐋᖅᑭᑦᑕᐅᔪᖅ ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᐅᔪᓄᑦ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑑᑉ 
ᐃᓗᐊᓂ (2). 
 
ᐃᓯᕐᓂᖅ ᐃᓯᕈᓐᓇᐅᑎᖃᓐᖏᓪᓗᓂ 

(6) ᖃᐅᔨᓇᓱᐊᖅᑎ ᐃᒪᐃᒍᓐᓇᖅᑐᖅ, ᖃᖓᑐᐃᓐᓇᒃᑯᑦ ᖃᓄᐃᔾᔪᑎᖃᓗᐊᓐᖏᑐᐊᖅᐸᑦ, 
ᐃᓯᕈᓐᓇᖅᑐᖅ ᓇᓪᓕᐊᓐᓄᑐᐃᓐᓇᖅ ᑭᒃᑯᑐᐃᓐᓇᐃᑦ ᐅᐸᑉᐸᑦᑕᖏᓐᓄᑦ ᐅᕝᕙᓗ ᐃᖅᑲᓇᐃᔭᕐᕕᐅᔪᓄᑦ 
ᓇᓗᓇᐃᖅᑕᐅᓯᒪᔪᓄᑦ ᑖᑦᓱᒧᖓ ᒪᓕᒐᕋᓛᒧᑦ ᒪᓕᓪᓗᖑ ᐊᑖᓃᑦᑐᖅ ᐃᒻᒥᒎᖅᑑᑉ ᐃᓗᐊᓂ (2) ᐱᔾᔪᑎᒋᓪᓗᒍ 
ᖃᐅᔨᓇᓱᐊᕐᓂᖅ ᒪᓕᑦᑕᐅᑦᓯᐊᕋᓗᐊᕐᒪᖔᑕ ᒪᓕᒐᕋᓛᕐᒥᑦ.   
 
ᐃᓪᓗᒋᔭᐅᔪᖅ 

(7) ᑕᐃᒪᐃᒃᑲᓗᐊᖅᑎᓪᓗᒍ ᐃᓗᐊᓃᑦᑐᖅ ᐃᒻᒥᒎᖅᑑᑉ (6), ᖃᐅᔨᓇᓱᐊᖅᑎ ᐊᑐᕐᓂᐊᓐᖏᓚᖅ 
ᐱᔪᓐᓇᐅᑎᒥᓂᒃ ᐃᓯᕐᓗᓂ ᐃᓂᐅᔪᒧᑦ, ᐊᑐᖅᑕᐅᔪᒧᑦ ᐃᓪᓗᒋᔭᐅᓗᓂ ᐃᒪᐃᑉᐸᑦ ᑭᓯᐊᓂ, 

(ᐃ) ᑖᓐᓇ ᓇᔪᒐᖃᖅᑐᖅ ᐃᓪᓗᒥᑦ ᐊᖏᖅᐸᑦ ᑭᓯᐊᓂ ᑕᕝᕗᖓ ᐃᓯᕈᓐᓇᖅᑐᖅ, 
ᖃᐅᔨᒃᑲᖅᑕᐅᖅᑳᒪᐅᕐᓗᓂ ᑖᑦᓱᒧᖓ ᖃᐅᔨᓇᓱᐊᖅᑎᒧᑦ ᐱᔪᓐᓇᐅᑎᖓᓂᑦ 
ᐊᖏᕈᒪᒍᓂ ᐅᕝᕙᓗ ᕿᐱᓗᒍᓐᓇᕐᓂᖓᓂᑦ; ᐅᕝᕙᓗ   

(ᐱ) ᐃᒪᐃᑉᐸᑦ ᑖᓐᓇ ᓇᔪᒐᖃᖅᑐᖅ ᕿᐱᓗᒍᓂ ᐊᖏᓐᖏᒃᑯᓂ, ᐱᔪᓐᓇᕐᓂᐅᔪᖅ 
ᐃᓯᕈᓐᓇᕐᓂᕐᒧᑦ ᐊᑐᖅᑕᐅᒐᔭᖅᑐᖅ ᑭᓯᐊᓂ ᐃᓯᕈᓐᓇᐅᑎᖃᕐᓗᓂ ᒪᓕᓪᓗᒍ ᐊᑖᓃᑦᑐᖅ 
ᐆᒪ ᐃᒻᒥᒎᖅᑑᑉ.   

 
ᐱᔪᓐᓇᕐᓂᖏᑦ ᖃᐅᔨᓇᓱᐊᖅᑎᐅᑉ 

(8) ᖃᐅᔨᓇᓱᐊᖅᑎ ᐃᒪᐃᒍᓐᓇᖅᑐᖅ ᕿᒥᕐᕈᓗᓂ, ᖃᐅᔨᓇᓱᐊᕐᓗᓂ ᐊᒻᒪᓗ ᐊᐱᖅᓱᕐᓗᓂ 
ᓇᓗᓇᐃᑦᓯᐊᖁᓪᓗᒍ ᒪᓕᑦᓯᐊᕋᓗᐊᕐᒪᖔᑦ ᒪᓕᒐᕋᓛᖑᔪᒥᑦ ᐋᖅᑭᑦᑕᐅᔪᒥᑦ ᐊᑖᓂ ᐃᒻᒥᒎᖅᑑᑉ ᐃᓗᐊᓂ (2).   

 
ᐊᕝᕕᐊᕋᓱᐊᕐᓂᖅ 

(9) ᑭᓇᓘᓐᓃᑦ ᐊᕝᕕᐊᕋᓱᐊᕐᓂᐊᓐᖏᓚᖅ ᐃᓯᖅᑎᑦᓯᑦᑕᐃᓕᓗᓂ ᖃᐅᔨᓇᓱᐊᖅᑎᒥᑦ ᑲᒪᓇᓱᐊᖅᑎᓪᓗᒍ 
ᖃᐅᔨᓴᕆᐊᓕᖓᓂᑦ ᒪᓕᓪᓗᒍ ᐊᑖᓃᑦᑐᖅ ᐆᒪ ᐃᒻᒥᒎᖅᑑᑉ.   
 
ᐃᓯᕈᓐᓇᐅᑎ 

(10) ᐃᖅᑲᖅᑐᐃᕕᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖅ ᓴᓇᔪᓐᓇᖅᑐᖅ ᐱᔪᓐᓇᐅᑎᒥᑦ ᐱᔪᓐᓇᖁᓪᓗᒍ 
ᖃᐅᔨᓇᓱᐊᖅᑎ ᐊᒻᒪᓗ ᐊᓯᐊ ᑭᓇᑐᐃᓐᓇᖅ ᓄᓇᕗᒥ ᐃᖃᖅᑐᐃᔨᖓᓐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᐅᑉ 
ᐃᖅᑲᖅᑐᐃᔨᕋᓛᓪᓘᓐᓃᑦ ᓇᓗᓇᐃᖅᑕᖓ ᐃᓯᕈᓐᓇᖁᓪᓗᒍ ᐃᓂᒋᔭᐅᔪᒧᑦ, ᐱᖃᑕᐅᓗᑎᒃ ᐊᑐᖅᑐᐊᒐᐅᔪᑦ, 
ᐊᑐᕐᓂᖃᖁᓪᓗᒍ ᖃᐅᔨᓇᓱᐊᖅᑎᒧᑦ ᒪᓕᓪᓗᒍ ᒪᓕᒐᕋᓛᖅ ᐋᖅᑭᑦᑕᐅᔪᖅ ᐊᑖᓂ ᐆᒪ ᐃᒻᒥᒎᖅᑑᑉ, 
ᒪᓕᒋᐊᖃᖅᑎᑕᐅᓪᓗᑎᒃ ᓇᓪᓕᐊᓐᓂᑐᐃᓐᓇᖅ ᖃᓄᐃᖁᔭᐅᔪᓂᑦ ᐃᖅᑲᖅᑐᐃᕕᒧᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᒧᑦ ᓇᓗᓇᐃᖅᑕᐅᓯᒪᓂᖏᑦ ᒪᓕᓪᓗᒋᑦ ᐱᔪᓐᓇᐅᑎᒥ, ᐃᒪᐃᑉᐸᓪᓗ ᐃᖅᑲᖅᑐᐃᕕᒃ 
ᐃᖅᑲᖅᑐᐃᔨᕋᓛᕐᓘᓐᓃᑦ ᓈᒻᒪᒋᔭᖏᑦ ᒪᓕᓪᓗᒋᑦ ᑐᓴᖅᑕᐅᔭᕆᐊᖃᕐᓂᖏᑦ ᐊᖏᕈᑎᒃᑯᑦ ᐊᒻᒪᓗ ᐱᑕᖃᖅᐸᑦ 
ᐱᔾᔪᑎᑦᓯᐊᕙᐅᔪᓂᑦ ᓱᓕᔪᖅᓴᕈᑕᐅᔪᓐᓇᖅᑐᓂᑦ ᑖᓐᓇ ᐱᔪᓐᓇᐅᑎᐅᔪᖅ ᐊᑐᓪᓚᕆᒋᐊᖃᕐᓂᖓᓂᑦ 
ᖃᐅᔨᓇᓱᐊᖅᑎ ᐊᑐᕈᓐᓇᖁᓪᓗᒍ ᐱᔪᓐᓇᕐᓂᕐᒥᓂᑦ ᒪᓕᓪᓗᒋᑦ ᐋᖅᑭᑦᑕᐅᔪᑦ ᒪᓕᒐᕋᓛᒧᑦ ᐆᒪ ᐊᑖᓂ 
ᐃᒻᒥᒎᖅᑑᑉ. 
 
ᖃᐅᔨᑎᑦᓯᓂᖅ 

(11) ᑐᑦᓯᕋᐅᑎᐅᔪᖅ ᒪᓕᓪᓗᒍ ᐊᑖᓃᑦᑐᖅ ᐃᒻᒥᒎᖅᑑᑉ (10) ᐋᖅᑭᑦᑕᐅᔪᓐᓇᖅᑐᖅ 
ᖃᐅᔨᒃᑲᖅᑕᐅᓐᖏᓪᓗᓂ ᓇᔪᒐᖃᖅᑐᖅ, ᐱᖁᑎᖃᖅᑐᖅ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ ᐊᑦᑐᖅᑕᐅᔪᖅ 
ᑭᓇᑐᐃᓐᓇᖅ. 
 
ᐱᓇᓱᐊᒡᒐᕐᓂᖅ 

(12) ᑖᓐᓇ ᖃᐅᔨᓇᓱᐊᖅᑎ ᐱᓇᓱᐊᒡᒐᕆᐊᖃᕈᓂ ᐱᓇᓱᐊᒡᒐᑎᑦᓯᒍᓐᓇᖅᑐᖅ ᐊᑐᓕᖅᑎᑕᐅᖁᓪᓗᒍ 
ᐱᔪᓐᓇᐅᑎᐅᔪᖅ ᐊᒻᒪᓗ ᖃᐅᔨᒃᑲᐃᒍᓐᓇᖅᓱᑎᒃ ᐸᓖᓯᒃᑯᓐᓂᒃ ᐃᑲᔪᖁᓪᓗᒋᑦ ᐊᑐᓕᖅᑎᑕᐅᑎᓪᓗᒍ.  
 
ᐱᕋᔭᓐᓂᖅ 

(13) ᓇᓪᓕᐊᑐᐃᓐᓴᖅ ᑭᓇᑐᐃᓐᓇᖅ ᑖᓐᓇ ᓯᖁᒥᑦᓯᔪᖅ ᐃᒻᒥᒎᖅᑐᒥᑦ (9) ᐸᓯᔭᑦᓴᐅᕗᖅ 
ᐱᕋᔭᓐᓂᕋᖅᑕᐅᓪᓗᓂ.   
 



ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖅ 

ᒐᕙᒪᒃᑯᑦ ᒪᓕᒋᐊᖃᕐᓂᖏᑦ 
 (14) ᐅᓇ ᐱᖁᔭᖅ ᒪᓕᒋᐊᖃᖅᑎᑦᓯᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ. 
 
ᐊᑲᐅᓐᖏᓕᖃᑎᖃᕐᓂᖅ ᐊᓯᖏᓐᓂᑦ ᒪᓕᒐᓕᐊᕆᓯᒪᔪᓂᑦ 

(15) ᐱᑕᖃᖅᐸᑦ ᐊᑲᐅᓐᖏᓕᒍᑎᐅᔪᓂᑦ ᐊᑯᓐᓂᖏᓐᓂ ᑖᒃᑯᐊ ᐱᑕᖃᖅᑎᑕᐅᔪᑦ ᒪᓕᒐᕋᓛᒧᑦ 
ᐋᖅᑭᑦᑕᐅᔪᑦ ᓄᓇᓕᓐᓂ ᑲᑎᒪᔨᖏᓐᓄᑦ ᒪᓕᓪᓗᒍ ᐊᑖᓃᑦᑐᖅ ᐆᒪ ᐃᒻᒥᒎᖅᑑᑉ ᐊᒻᒪᓗ ᐱᑕᖃᖅᑎᑕᐅᓂᖓᓄᑦ 
ᓇᓪᓕᐊᓐᓄᑐᐃᓐᓇᖅ ᐱᖁᔭᕐᒧᑦ ᐅᕝᕙᓗ ᐱᖁᔭᕐᓂᑦ ᐱᓯᒪᔪᓄᑦ ᒪᓕᒋᐊᓕᓐᓄᑦ ᑖᒃᑯᓇᓂ ᐱᑕᖃᖅᑎᑕᐅᔪᓂ 
ᐱᑐᐃᓐᓴᐅᖏᑎᑦᓯᓂᖅᓴᐅᔪᖅ ᓯᒡᒐᓕᐊᖅᑐᓂᕐᒥᑦ ᓲᖑᓂᖅᓴᐅᓂᐊᖅᑐᖅ. 

 
ᐊᑐᕈᓐᓃᖅᑎᑕᐅᔪᑦ 

 
ᐊᑐᕈᓐᓃᖅᑎᑕᐅᔪᑦ 
27. ᐃᒻᒥᒎᖅᑐᒦᑦᑐᑦ 13(4)(ᐃ) ᐊᒻᒪᓗ 14(5) ᐊᑐᕈᓐᓃᖅᑎᑕᐅᓂᐊᖅᐳᑦ ᑭᖑᓪᓕᕐᒥ ᓇᓪᓕᐅᑎᑎᓪᓗᒍ 
ᐅᓪᓗᖓ ᑖᒃᑯᐊ ᐃᒻᒥᒎᖅᑐᑦ ᐅᖃᖅᑕᐅᓚᐅᖅᑎᓪᓗᒋᑦ ᐊᑐᓕᖅᑎᑕᐅᓂᖏᑕ.  
 
 

ᐊᑐᓕᖅᑎᑕᐅᓂᖏᑦ   
 
ᐊᑐᓕᖅᑎᑕᐅᓂᖏᑦ 
28. ᐅᓇ ᐱᖁᔭᖅ ᐅᕝᕙᓗ ᐃᓚᖏᑦ ᐃᓗᐊᓃᑦᑐᑦ ᐆᒪ ᐱᖁᔭᐅᑉ ᐊᑐᓕᖅᑎᑕᐅᕗᑦ ᐅᓪᓗᖓᓂ 
ᐅᖃᖅᑕᐅᓚᐅᖅᑎᓪᓗᒋᑦ ᑖᒃᓱᒧᖓ ᑲᒥᓯᓇᖓᓐᓄᑦ. 


